SAN MATEO 1:1 i SAN MATEO 1:6

Di's Ndac Che'n Diox Co'
Mque' Mate Ye's

Tré'ndlu' con che'nrye bin mén co' ngoc xudgool
Jesucrist axta co'se’ ngool Tad Jesucrist.
(Lc. 3.23-38)

1 Loo libr ndxe' nda' cuent con che'n rye men
co' ngoc xudgool che'n Jesucrist co' nde bin David
co' ngoc rey pola. No nda' loo libr ndxé' cuent le’
Jesucrist nac bin che'n tedib mbi' co' ngo ban mas
polle'a. Mbi'a ngro' lee Abraham.

2 Abraham ngoc xud thib mbyoo co' ngro' lee
Isaac. Ngoloa, ngoc Isaac xud thib mbyoo co' ngro’
lee Cob. Le' Cob na, ngoc xud thib mbyoo co' ngro'
lee Juda con taamas hues Judd. 3Le' Juda na, mblo
Xin' thib xa'got co' ngro' lée Tamar, xa'got Juda.
Mxan Tamar Far no Zar. Ngoc Judda no Tamar
xud no xna' Far no Zar. Le' Far na, ngoc xud thib
mbyoo co' ngro' 1ée Esrom. Esrom na, ngoc xud
thib mbyoo co' ngro' lée Aram. 4 Aram na, ngoc
xud Aminadab. Aminadab na, ngoc xud Naason.
Naas6n na, ngoc xud Salmén. 5 Le' Salmoén na,
mblo xin' Rahab, xa'got Salmdn. Ngool thib mbyoo
co' ngro' lée Booz. Booz na, mblo xin' Rut, xa'got
Booz. Sya, ngool thib mbyoo co' ngro' lee Obed.
Obed na, ngoc xud thib mbyoo co' ngro' lee Isai.
6Isaia na, ngoc xud thib mbyodo co' ngro' lee David
co'ngocrey pola. David co'ngoc reya mque noque'
thib xa'got co' ngoc sa'l thib mbi' co’ ngro' 1ée Uri.
Ale mxan xa'gota thib xgan' David. Xgan' Davida

ngro'lée Salomon. Ale ngoc David con xa'gota xud
no xna' Salomon.

7Salomon na, ngoc xud thib mbyodo co' ngro' lee
Roboam. Roboam na, ngoc xud thib mbyoo co'
ngro'lee Abi. Abina, ngocxud thib mbyoo co' ngro'
lee As. 8 As na, ngoc xud thib mbyodo co' ngro' lee
Josafat. Josafat na, ngoc xud thib mbyoo co' ngro'
lée Joram. Joram na, ngoc xud thib mbyoo co' ngro’
lee Usi. 9Usi na, ngoc xud thib mbyodo co' ngro' 1ée
Jotam. Jotam na, ngoc xud thib mbyoo co' ngro'lée
Acaz. Acaz na, ngoc xud thib mbyoo co' ngro' lee
Ezequi. 19Ezequina, ngdc xud thib mbyodo co' ngro'
lee Manasés. Manasés na, ngoc xud thib mbyoo co’
ngro' lee Amon. Amon na, ngoc xud thib mbyoo co'
ngro' lée Josi. 11Josi na, ngodc xud thib mbyoo co'
ngro'leée Jeconi, no xud taamas hues Jeconi, co'se’
ngoc tiemp co'se' ngoc mén nacion Israel xal moz
loo mén nacién Babilofi.

12 Ngolo nguri'th tiemp co'se' ngdc mén nacion
Israel xal moz loo mén nacion Babilofi, Jeconi ngoc
xud thib mbyoOo co' ngro' lée Salatiel. Salatiel
na, ngoc xud thib mbyoo co' ngro' lee Zorobabel.
13Zorobabel na, ngdc xud thib mbyodo co' ngro' lee
Abiud. Abiud na, ngoc xud thib mbyoo co' ngro'lee
Eliaquim. Eliaquim na, ngoc xud thib mbyoo co’
ngro'lee Azor. 14 Azor na, ngoc xud thib mbyoo co'
ngro'lee Sadoc. Sadoc na, ngoc xud thib mbyoo co’
ngro' lée Aquim. Aquim na, ngoc xud thib mbyoo
co'ngro'lee Eliud. 15Eliud na, ngoc xud thib mbyodo
co' ngro' lée Eleazar. Eleazar na, ngoc xud thib
mbyo0o co' ngro'lée Matan. Matan na, ngoc xud thib
mbyoo co' ngro' lee Cob. 16 Cob na, ngoc xud thib
mbyoo co' ngro' lée Cheé. Le' Ché na, ndoole' ngoc

sa'l Mari. Mari na, mxan Jesus co' ne' tedib lée co’
nac Crist.

17 Loo ryete bin ndxe', tiemp co' mbri'th desde
co'se' ngo ban mbi' co' ngro' lée Abraham axta
co'se' ngo ban mbi' co' ngro' lee David co' ngoc
rey pola mdyaa sida bin. Lomisque' ne, tiemp co'
mbri'th co'se’ ngo ban Davida ngoc taasida bin
axta co'se' ngoc meénnacion Israel moz yéeloo meén
nacion Babilofi. Lomisque' ne, tiemp co' mbri'th
co'se' mtlo ngdc ménnacion Israel moz yéeloo men
nacion Babilofi ngoc taasida bin axta co'se’ ngool
Crist.

Tré'ndlu’ xa mod ngool Jesucrist.
(Lc. 2.1-7)

18 Taandxe' mod ngoc con' co'se’ ngool Jesucrist.
Thib mza' yon co' ngro' 1ée Mari ngop trat con thib
mbyo0o co' ngro' lee Che. Ngoc mza' co' lee Maria
xna' Jesucrist. Che mdoodi's no Mari par selya'
Che con Mari. Per ndoore' selya' Ché con Mari
no tyub no Che Mari, ale gunee Che mbe' xin'le’

Mari. Per ne'nda'de Che cuent x4 mod mbe' xin'
Mari. Mari mquée loo xin' por con' roo no con'

xén che'n Diox co' ngocloo Mari por con che'n Xpii
Natu'. 19 Ché co' ngocque' xin' sa'l Mari, Ché ngoc
thib mbi' nali no thib mbi' nambii loo Diox. Co'se’
gunée Ché mbe' xin'le' Mari, indlya'ste Ché yecloo
Che loo Mari no quexu' Ché Mari loo xnaa. Ale
mbli Che xtuuz xexte 1a' Che Mari par ne'ta'de men
cuent le' Cheé xexte mbla' Mari. 20 Per lath ngue li
Che xtuuz con'a, chaa, ngro' too thib angl co' mtel'
Tad Diox loo Cheé lath mcal'. Ndxab angl loo Che"
—Ché, Itu co' nde bin David co' ngoc rey
pola, ne'zyebtel no ne'yecloodel no ne'thyontel

caaya'que' Mari par tyub nol Mari xal xin' sa'lpe'l.
Tac thib mbedbi' co' tyan Mari co' yi'th yaal yiloa,
mbedbi'a mquée loo loo Mari por con che'n Xpii
Natu'. 21 Tyan Mari thib mbed. Yiloa, 1t tub lée
mbed Jesus. Tataa ryo' lee mbed tac mbed ti' no
laa mbed men co' nac meén nacion mbed loo xquin
meén no loo xtol men.

22 Tataa ngoc ryete con'a par mdyaaque' no
ngocque' no ndubque’ di's co' gunii Diox por con
che'n thib mbi' co' mde'th di's co' ndxab Diox.
Ndxab mbi'a:

23 Le' thib mza' yon quée looque' xin'. Mza'a

tyan thib xgan' mza' noryo'lee mbeda Emanuel.

Di's co' nac di's Emanuel nee di's: Nzole' Diox lath
na'.

24Co'se' ngro' mcal'loo Ché, mbli Che xal mnibe'
angl co' mtel' Tad Diox loo Ché. Mqueltaa no
Ché Mari. No mdub no Ché Mari xal xin' sa'lpe’
Mari. 25 Per mastale' mqueltaa no Che Mari no
mdub no Ché Mari le'n rye huiz co' mdoo nac xin'
Mari, ne'ngaalte Ché Mari axta ngool ner mbed co’
ngoc mbed ndlyo loo Mari. Axta syare' ngoc Mari
xa'gotpe' Ché. Ngoloa, mdub lée Ché mbeda Jesus.

2

Men co' anze'f ndxdc ngro' liz no laaz par mbi'th
too naa meéna Jesucrist co'te’' ngool Jesucrist.

1 Co'se' ngolo nguri'th pla huiz ngéol Jesus le'n
thib yéez co' lee Belén, yeez co' nac thib yeéezya'
che'n laaz mén jude, le'xque’ le'n tiempa ngoc thib
mbi' co' ngro' 1ée Herod rey loo mén le'n nacion
Israel. Lath xtau'a, mzin pla meén co' anze'f ndxac
le'n ciuda Jerusalén. Meéna nde par ned ndlyen

huiz. 2 Mnibdi's ména loo men ciuda Jerusalén.
Ndxab meéna:

—¢Mdaa mbeto' co' ngdolle'a, @', mbed co' gac rey
loo mén nacion Israel? Nu' guneele' mbeéelhui' co'
mblu' le' mbed ngdolle'. Mbéelhui'a mbyu' loo loo
nu' par ned ndlyen huiz. Cona, nde nu' axta tre'
par tyub xib nu' loo mbed no par coo' nu' yéc nu'
loo mbed co' gac reya.

3 Co'se’ mbin Herod con ryete meén ciuda
Jerusalén le' ména mnibdi's maa mbed, ne'fieede
rey Herod con li rey Herod. Ale mbyaa mbye'th
xtuuzrey Herod. Ne'mbe see teede lezo' rey Herod
con ryete men che'n ciuda Jerusalén. 4 Sya, mbli
Herod mandad. Ndye'th ryete mén co' ngoc jef
co' mas mnibe'loo nguley' no meéen co' ngoc maistr
co' ndlu' con che'n ley co' mxo'f Moisés 1oo meéen
nacion Israel tiempa. Mnibdi's Herod loo ména.
Ndxab Herod:

—¢Ché' non gu' pa gac co'te’ gaal Crist, a'?

> Mena mcab loo Herod. Ndxab meéna:

—Crist gaal le'n yeez Belén co' nac thib yéezya'
che'n laaz mén jude tac tataa ndub di's loo libr co'
mque' men co' mde'th di's co' ndxab Diox ye's co'
ndxab:

6Gu' co'nac men yeez Belén co' nac thib yeezya'
che'n laaz mén jude, mastale' ifiaade gu' xal mén
roo no meén Xén lath meén co' fiibe' rye yéezya', per
lath gu' gaal thib mbi' co' gac jef loo gu' co' fiibe',
no co' tyoo ner, no co' quenap men co' nac men
nacion Israel co' nac meéen nacionpe' daa.

7 Sya, xexte ngurez rey Herod mén co' ndxaca
par huen huen fiibdi's Herod 100 ména par ta' ména
cuent loo Herod pol mtlo ngoc gunee ména mbyu'

loo mbeelhui' loo meéna. 8 Ngoloa, mtel' rey Herod
mena par ya mena par ned le'n yéez Belén. Ndxab
rey loo meéna:

—Huaa que tee gu' le'n yeeza. Huen huen fiibdi's
gu' con che'n mbeda loo mén yéeza. No co'se’ yilo
zyal gu' mbeda, yi'th ta' gu' cuenta loon par ga too
naan mbed, par tyub xiben no coo'en yéquen loo
mbed, ne.

9-10 Co'se' ngolo mbin ména di's co' ndxab rey,
mxen mena ned, nda ména. Lath ndoo meéna ned,
nda mena par yeez Belén, mbere mbeelhui', mbyu'
loo mbeéelhui' loo ména tedib vez, leque mbeelhui'
co' mbyu' loo loo ména co'se’ mdoo meéna ned
ndoore', nde ména par ned ndlyen huiz. Co'se’'
gunee men co' ndxacambeelhui'a, anze'f mdyac tin'
lezo' mena axta plothe. Le' mbeelhui'a na, Xéega
Xeega nda nerte loo ména tedib vez axtaque' mblu'
mbéelhui' loo ména co'te' ngo mbed. Sya, Xee ngo
too mbeéelhui'a gap yéc yoo co'te' ngo mbed, xgan'
Mari. 11 Sya, ngdo ménaloo lue' co'te' ngoc liz men
co'te' ngo xna' mbed con mbed. Texal gunée mena
mbed con xna' mbed co' ngro' lee Mari, ale mdub
xib mena loo mbed no mcoo' ména yéc mena loo
mbed no ndxab meéna loo Diox:

—iAy, Dio's! Mbi' roo no mbi' xén gac mbed
ndxe'.

Ngoloa, mxal' ména caj ména co'te’ ndxosua'
tesor. Angmda'la’'s meéna tesor caa xna' mbed, co'
gac che'npe' mbed yiloa. Tesora nac or, no thib
xla' co' ndlya' xal zen yal', no thib xla' co' ndlya'
xal perfum co' 1ée mirr. 12 Ngolo mbli ména con'a,

mda' Diox cuent loo meén co' ndxacalath mcal' le'n
huiza ne'berede ména leque ned nde meéna par



SAN MATEO 2:13 vii SAN MATEO 2:16

ne'ri'thte meéna co'te' nac liz rey Herod. Sya, mxen
mena tedib ned, ndyaa ména par laaz mena.

Cheé no Mari mxon' no mbeto’ co' ngro' lée Jestis
par ned le'n nacion meén egipt.

13 Co'se' ngolo mxen men co' ndxdca ned ndyaa
mena, thib angl che'n Tad Diox mxo'f loo loo Ché
lath mcal'. Ndxab angl loo Che:

—Che, jer goo che. Leque nal yal' fxen ned.
Be' mbed con xna' mbed. Huaa xon' par ned le'n
nacion men egipt. Goo gu' tya axtaque'lin avis loo
gu'. Tacrey Herod ndlya's cua'n mbed par guthxu'
Herod mbed.

14 Sya, ngro' mcal' loo Che. Ngo che Ché. Ndxab
Che loo Mari:

—NMari, jer goo che. Nda no na' mbed par ned
le'n nacidon meén egipt nalle’. Mbe' Che mbed no
xna' mbed yal'a. Mxon' no Ché ryop Mari par
ned le'n naciéon men egipt. 15 Ngo ban Che ryop
Mari, co' ngoc xin' sa'l Ché, con mbed le'n nacion
men egipt axta mzin huiz nguth Herod. Ngoc con'
ndxe' loo Che no loo mbed par ngocque', no par
mdyaaque', no par mdubque' di's co' gunii Tad
Diox por cOn che'n mén co' mde'th di's co' ndxab

Diox xal nac di's co' ndxab Diox: o
—Par ned le'n nacion che'n laaz mén egipt ngo

casloo xgan'en. No co'te’ ngo casloo xgan'en,
mblin par mbere xgan'en, ndye'th xgan'en par
ned liz no laaz xgan'en tedib vez.

Herod mnibe’ ngua yuth solndad myen'bi’ bix
le'n yéez Belén.

16 Co'se' mden' rey Herod ya ne'ngri'thte men

co' ndxdcaliz rey Herod tedib vez, syare' mda' rey

Herod cuent con che'n mbed no con che'n meéna
le’ mén co' ndxaca mxiis no Herod. Sya, ngocloo

tin' Herod. Ale de xyan mnibe' Herod loo solndad
par ya yuth solndad ryete myen' bix co' nac ante
myen'bi' co' nzo ban le'n yeez Belén no le'n rye
yeezya' co' fiibe' yeez Belén, myen' bix co' nzo chop
lin' par xan', co' nee di's, xal nda tee tiemp co' mda'’
men co' ndxdca cuent loo Herod par bel'que' yigaa
mbed xin' Mari loo solndad latha. 17 Axta syare'
mdyaa di's no mdubque’ di's co’' ndxab Jeremi co'
mde'th di's co’' ndxab Diox, co' mque' Jeremi ye's
loo libr co' nac xti's Diox co' mbez:

18 Anze'f thib ruid mbyenle'n yéez Ramd. Tant
thib méngo'r mdub yen men no lezo' mén no
tant mbin' mén no ngrozee yath meéen. Ne'ti' yéc
no ne' ti' lezo' rye méngot co' nac mén nacion
Israel por mbin' méngota por con che'n xgan' bix
mengota. Indlya'ste méngota tegdn mengota lezo'
meéngota no yende mod tegan taamas men lezo'
mengota tac ryete myen'bi' bix xgan' mengota
nguth.

19 Co'se' mzin huiz nguth rey Herod, thib angl co'
mtel' Tad Diox mbere mxo'f 1oo angl loo Cheé lath
mcal' le'n nacion meén egipt. Ndxab angl loo Che:

20 —Che, Diox mtel' daa par gal lin avis lool:
Fthop taa rye con' ngue nol. Tac gu' bii no mbed
par ned le'n yeéezya' che'n laaz mén nacidn Israel.
Tac mén co' mbli purad par guth mén mbed, ména
nguthle'.

21 Sya, co'se' ngo nii izlyo' tedib huiz co' nde
nquea, mthop mtaa Ché rye con' co' ngoc che'n
Che. Sya, ndxab Che loo Mari:

—Ndyaa no na' mbed par ned le'n yéezya' che'n
laaz mén nacion Israel.

22 Lath ndoo Che ned con Mari no mbed, nda
zin Cheé le'n yéezya' che'n laaz mén nacion Israel,
mbin Che le' Arquela, xgan' rey Herod, nacle' gob-
ernador loo mén gulaaz Jude lugar che'n Herod,
xud Arquela. Sya, mzyeb Ché bii Che par ned le'n
yeezya' co' nac laaz men jude. Tya, mbere Diox,

mdoodi's no Diox Che lath mcal' xa mod li Che,
Ngoloa, mxen Ché ned con Mari co' nac xa'got Che

no con mbed co' nac Jesus. Ndyaa Che le'n thib
yeez chu'th co' nac yéezya' che'n laaz men galile.
23 Per ya que mzinle' Ché con Mari no mbed, ngoo
ban Ché con Mari no mbed le'n thib yeez co' lée
Nazaret. Tataa ngoca loo Ché no loo Mari par
ngocque' di's, no mdyaaque' di's, no mdubque’ di's
co' gunii mén co' mde'th di's co' ndxab Diox le'
mbed co' hue' 1ée Jesus hue' tedib lee co' 1ée Jesus
nazaren.
3

Juan Bautist mblo yalban loo mén co'te’ nagdn
tiempa.
(Mr. 1.1-8; Lc. 3.1-9,15-17; Jn. 1.19-28)

1Le'n tiemp co' ngo ban Jesus le'n yéez Nazaret,
le'n tiempa mblo Juan Bautist yalbanloo mén co'te’
nagan, co'te' nac yeezya' che'n laaz meén jude. Mblo
Juan Bautist yalban loo mén. 2 Mbez Juan Bautist
co'se' ngo Juan yalban loo meén:

—Blaa gu' yéc gu' no blaa gu' lezo' gu'. No fse'
gu' Xtuuz gu' no mod co' ndxap gu' loo Diox. Tac
tiemp co' mblya's Diox fiibe' Diox loo gu' loo con
che'n Diox nde zin' gaxle'.

3 Con che'n Juana ngoc di's co' mque' Sayi ye's,
di's co' ndxab Diox loo Sayi. Taandxe' mbez di's
loo ye's:

Ndxén thib di's che'n thib mbi' co' mbez yee
cabil co'te' nagan co'se' ngo mbi' yalban. Mbez
mbi'": Blinab gu' gu'loo cdn che'n con' ndac. Fse'
gu' ryethe mod ye'rsin' co' ndxap gu' loo Diox
par gac nab gu' co'se’ yi'th fiibe' Tad Diox gu' loo
gu'.

4 Xab Juan co' mdoc Juan naya' con yis yid
camell. Lomisque’, cinch co' ngo le'n Juan na-
toxcua' con yid ma'. Lua' Juan no Xit Juan ngoc
mbiistoo no mzin huan. 5 Co'se' mtlo Juan mblo
Juan yalban, sya, ndxi'th men ciuda Jerusalén, no
ryete men yeezya' co' nac laaz meén jude, no ryete
men CO' nac men yeéezya' co' nziri' gax ro yo'be'
Jordan, loo Juan par gon mena di's co' mbez Juan
no co'nde'th Juan. 6 Le' sya, texal ndxelo mxo'f dol
mena no Ngo ro mena con che'n xquin meénano con
che'n xtol meéna loo Juan, ndli Juan bautizar ména
le'n y6'be' Jordan.

7Latha, fiee Juan nde huax meén co' nac mén xley'
farise no co' nac mén xley' saduce loo Juan. Ména
nde loo Juan par li Juan bautizar ména. Sya, ndxab
Juan loo meéna:

—iAamen xley' farise, no men xley' saduce, men
co' nayi' co' nac xal mbel' co' lee huid! Leque gu'
ndlu' loo xtaa gu' nado' nac gu'. Per par le'n lezo'
gu' nzo con' ye'rsin'. ¢Cho mblu' loo gu' par lya'
gu' loo con' ye'rsin' co' gac loo gu' co'se’ gac tiemp
co'se' yecloo Diox loo gu' axta pldthe, a'? 8 Nabe'ste
fque tee ban gu' loo meén no nabe'ste gop gu' mod
loo men par lu' gu'loo ménle' gu', licque', ngulaale'

yéc no ngulaale' lezo' gu' loo Diox con che'n con'
ye'rsin' co' ndli gu'. 9 Ne' ne' li gu' xtlwuz le'n lezo'
gu' no ne' ne' gab gu'loo lezo' gu' anze'f ntac naca
loo Diox le' Abraham nac xudgool gu'. Tac daa
ngue nii loo gu': Diox, licque', gac li par bix loo
quee ndxe' no gac quee ndxe men co' naban co'nac
binpe' che'n Abraham. 19Nde niin thib con'loo gu',
ne: Le'i ndxacle' loo gu' nalle' nde zin' gaxle' co'
xa' Diox gu' par cobii Diox gu'le'n ye'rbiil thidtene
xal co'se’' ncho' men thib xan' yaa xlé co' inda'de
xlé ndac par co meén yaa xléa loo quii. 11 Licpe'
ba'i, na ndli bautizar gu' con nit par ndxaca thib
muestr 1oo men co' ndlu' loo mén le' gu' ngulaale'
yéc no ngulaale' lezo' gu' no mse'le’ gu' mod co'
ngop gu' loo Diox. Per nalle' ndele' thib mbi' co’
yi'thloo gu'yilo lin bautizar mén. Mbi'ali bautizar
gu' co'se' lyaa Xpii Natu' loo gu' co' gac xal thib
quli no thib béel. Mbi'a ndxap mas con' 1a's nii
mbi' no la's ya' mbi' leque daa. No ne' por chu'th
ne'ta'den par mbi'a. No axta ne'libid co' ngue nii
mbi', indxaalte daa parlaanlibid nii mbi'. 12Limbi'
thib con' oo men, ne, xal co'se' nzole' pal ya' thib
mbi' par toocua' mbi' nzob triu par quis mbi' nzob
triu mbi'. Yiloa co' xa' mbi' nzob triu loo yix nzob
triu. Yiloa na, cosua' mbi' nzob triu. Le' yix co'
yende chd juisa na, tec mbi' loo quii co' ne'yu'de
thidtene. Tataa li mbi', co' yi'th loo gu' yiloa, loo
men co' tyal yila's loo mbi'a par ryo xa' ména loo
men co' ne'tyalte yila's loo mbi'a.

Juan mbli bautizar Jestus.
(Mr. 1.9-11; Lc. 3.21-22)

13Le'n huiz co' ngue go Juan yalban, Jesus ngro'
par ned le'n yéezya' che'n laaz mén galile. Ngua
Jesus par ned ro yd'be' Jordan co'te' ngo Juan
par mbli Juan bautizar Jesus le'n yo'be' Jordan.
14 Ndxab Jesus loo Juan li Juan bautizar Jesus. Per
co'se' mbin Juan li Juan bautizar Jesus, ne'ndalte
Juan li Juan bautizar Jesus. Ndxab Juan loo Jesus:

—U'ndxaallibautizar daa, Tad. ¢ Xa mod ndlya's
U' ale daa li bautizar U', yey?

15Ndxab Jesus loo Juan:

—Licque' nac di's co' ngolo guneel ba'. Yende
coOn niin lool. Per mastale' nden’l ndxaal lin bau-
tizar luu, bli co' fiibe'en lool. Bli bautizar daa tac
taandxeé'que' ndxaal li na' par tyaaque', no gacque',
no tyubque' di's xal mnibe' Diox par gaca.

Syare', mdyal Juan. Mbli Juan bautizar Jesus.
16 Per texal ngulaa Jesus le'n nit par ngoc bautizar
Jesus le'n nit, no ngro' Jesus le'n nit, chaa, mxyal'
loo bé'. Latha, gunee Jesus Xpii Natu' che'n Diox
co' fiaa xal thib palomxtil' hora co' nde laa loo bé'
loo Jesus. Sangmbyan' Xpii Natu'loo Jesus. No ngo
no Xpii Natu' Jesus thidtene. 17 Leque hora, mbyén
thib di's loo bé' co' ndxab:

—Mbi' ba' nac xgan' daa co' anze'f ngudloon no
lezon. Por c6én che'n mbi' ba' anze'f ndyac tin'
lezon.

4

Mebizya mblya's andoo Jests cua'n Jesus xquin
Jesus no xtol Jesus.
(Mr. 1.12-13; Lc. 4.1-13)
1Ngoloa, mbli Xpii Natu' che'n Diox mxen Jesus
ned. Nda Jesus thib lugar co'te’ nagan par cobya'

Mebizya Jesus no li Mebizya preb thib con' loo
Jesus par fiee Mebizya fieene' ché' tli Jesus co' gab
Mebizya loo Jesus. Mebizya mblya's andoo Jesus
cua'n Jesus xquin Jesus no xtol Jesus.

2 Le'n rye huiza, xlat Jesus. Ne'nghuade Jesus
le'n cho' huiz no le'n cho' yal'. Ngoloa, anze'f
mblyan' Jesus. 3 Latha, ngua Mebizya loo Jesus par
Niee Mebizya fieene' ché' tli Jesus co' gab Mebizya
loo Jesus tac Mebizya nanee le' Jesus ndlyan'.
Ndxab Mebizya loo Jesus:

—~Chele'luuy, licque', nac xgan'pe' Diox, bnibe'loo
quée ndxe' gac quee ndxeé' pan par hual.

4Jesus mcab loo Mebizya. Ndxab Jesus:

—Loo libr co' nac xti's Diox ndub di's co’' mbez:
Iante con pan cue ban ménloo izlyo'. Ndxe'leque’,
meén cue ban loo izlyo' ndxe' por con che'n ryete
di's co' gunii Diox loo mén.

5 Ngoloa, mbe' Mebizya Jestus le'n ciuda
Jerusalén co' nac ciuda natu' che'n Diox. Mbli
Mebizya par mqueée Jesus yéc templ co'te' nac mas
gap. 6 Tya, ndxab Mebizya loo Jesus:

—Chele' llu nacque' xgan'pe' Diox, lyazen que'l
thib brinc tre' axta loo yoo. Tacloo libr co' nac xti's

Diox ndub di's co' mbez: _
Yub Diox fiibe' loo angl che'n Diox par quenap

angl luu. Angl te'f ya' angl par lyaal ya' angl par

ne'lyaadel loo quée no ne'hui'de ladl 1loo quee.

7Jesus mcab loo Mebizya. Ndxab Jesus:

—Loo libr co' nac xti's Diox ndub di's co’' mbez:
Ne'lidel preb no ne'cobya'del Tad co' nac Tad Diox
ltu par fieel fieene' ché' tetii Tad Diox luu por con
chen con' ye'rsin' co' ngue lil.

8 Ngoloa, mbe' Mebizya Jesus loo thib yii roo.
Mblu' Mebizya ryete nacion co' nziri' dib athu loo
izlyo'loo Jesus. Mblu' Mebizya ryethe con' co' nac
con' roo no con' Xxen che'n rye nacion co' nziri' dib
athu loo izlyo' loo Jesus, ne. 9 Ndxab Mebizya loo
Jesus:

—Ryete con'ba' tan caal par gaca che'npe’l chele’
ltu tyub xib loon no coo'l yécl loon.

10Le' sya, ndxab Jesus loo Mebizya:

—Biiche thib lad loon, Mebizya. Byaa. Tac ndub

di's loo libr co' nac xti's Diox co' mbez: Ante loo
Dioxpe' luu tyub xibl no co0o'l yécl no ante loo

Dioxpe' It lil sirv.

11 Sya, xexte mxen Mebizya ned. Ndyaa
Mebizya. Mbla' Mebizya Jesus. Ngoloa, mzin angl
che'n Diox loo Jesus. Mbli angl mandad loo Jesus.

Jesus mtlomxo'fzin'zin'co'nde xo'fzin'Jesusle'n

Yeéezya' co' nac gulaaz men galile.
(Mr. 1.14-15; Lc. 4.14-15)

12 Leque le'n huiza, mbin Jesus le' Juan Bautist
ngue lezi'f. Mbere Jesus, ndyaa Jesus par ned le'n
yeezya' che'n laaz meén galile. 13 Tya, sangnguri'th
Jesus yeez Nazaret. Ne'mbedte Jesus le'n yeez
Nazaret. Ndxe'leque', ngua ban Jesus le'n yeez co'
lee Capernaum co' nac thib yeez co' nziri' gax ro
lagun, lagun co' nziri' loo Xxyon men galile co'te’
nazal' Xyon mén che'n laaz men zabuldn, no co'te’
nazal' xyon mén che'n laaz meén neftali. 14 Tataa
ngoc con'a loo Jesus par ngocque', no mdyaaque’,
no mdubque' di's co' mque' Sayi ye's, Sayi co'
mde'th di's che'n Diox. Sayi ndxab:

15 Co'se’ yi'th Crist, Crist ya que tee par ned
le'n yéezya' che'n laaz mén zabuldn, no par ned
le'n yeezya' che'n laaz mén neftali, no par ned co'
nsyo ro nittd' co' nda tedib lad ro yo'be' Jordan.
Noya que tee Crist par ned le'n yeezya' che'n laaz
meén galile co'te’ nzo ban huax mén co' inacte

meén nacion Israel. . _
16 Men co' nzo ban par neda, meéna ngure li

con' co' mcab loo meéna loo con che'n Diox xal
meén co' ngure loo yal'cuau. Diox mbli par mdyub

Xnii yéc mena no par mdyub xnlilezo' ména por
con che'n Crist. No ryethe men co' alithe nzi ban
loo con' co' ncab yalguth loo ména, Diox ntenii
yéc meénano ntenli Diox lezo' ména por con che'n

Crist.
17 Axta syare' mtlo Jesus, mblo Jesus yalban loo

meéna tya. Mbez Jesus loo mén par neda:

—Gulaa yéc gu' no gulaalezo' gu'. Fse' gu' xtuuz
gu' no mod co' ndxap gu' loo Diox. Tac tiemp co'
ndlya's Diox fiibe' Diox loo gu', tiempa mzinle' loo
gu'.

Jestis ndxab loo thap mbi' co’ ndyen mbéel: Ftoo
nque gu' xisen. Ya' gu'nda na.
(Mr. 1.16-20; Lc. 5.1-11)

18 Lath nda riid Jesus ro lagun co' nziri' loo xyon
che'n mén galile, gunée Jesus chop mbi' co' ndxac
hues. Thib mbi' ngro' lee Mon Pedr. Le' tedib
mbi'a na, ngro' lee Ndech. Nzi gobii ryop hues
mbi'yexle'n nitloo lagun par yigaa mbeelloo ryop
hues mbi' tac ryop hues mbi' ndyen mbeel. 19 Sya,
ndxab Jesus loo Pedr no loo Ndech:

—Ya' gu' nda na'. Ftoo nque gu' Xisen. Daa li le’
ryop gu' gacmbi' co'lu'loo men con che'n Diox par

y0o men 10o con che'n Diox xal ndxac co'se' ndyen
gu' mbeéel con yex gu'.

20 Co'se' mbin ryop hues mbi' tataa ndxab Jesus,
mbla' ryop hues mbi' yex. Nda nque ryop hues
mbi' Xis Jesus.

21 Gundee Jesus taandxepte mds delant, gunee
Jesus taachop mbi' co' ndxacgué' hues. Thib mbi'
ngro'lee Cob. Tedib mbi' ngro'lée Juan. Ryop hues
mbi'a ndxac xgan' thib mbi' co' ngro' 1ée Zebede.
Nzo ryop hues mbi' le'n thib yooyaa con xud mbi'.
Ngue go bde' ryop hues mbi' yex le'n yooyaa con
xud mbi'. Jesus ngurez ryop hues mbi'a. Ndxab
Jesus:

—Ftoo nque gu' Xisen. Ya' gu' nda na/, ey.

22 Leque hora mbld' myen' yoOoyaa con xud
myen'. Nda nque myen' Xis Jesus.

Jests ngue lu" huax meén.
(Lc. 6.17-19)

23 Be' taa be' taa nda tee lu' Jesus men le'n rye
yeezya' che'n laaz mén galile. Ngue lu' Jesus mén
le'n sinagog men co' nziri' rye lugar co'te' mque
tee Jesus. Ngo Jesus yalban. Mbez Jesus loo men
con che'n di's ndac con che'n xa mod ndlya's Diox
Nibe'pe' Diox loo mén. No mteyac Jesus mén, men
co' mque no chol yliz le'n rye yéezya' ned mque
tee Jesus. 24 Lath mque tee Jesus par neda, anze'f
thib men yeezya' che'n laaz meén sir mbin cén che'n
Jesus. Mbi'th no ména ryete meén yiiz co' nzo par
neda, men co' ndyac len chol yliz, no mén co' mden'
cholyalné, norye men co' mque no chol mbii che'n
Xpii meexu', no men co' mque no yiiz enferesi, no
men co' mque no yiizmbii co' nacyiizbech. Mteyac

Jesus ryete meén yiiza. 25 Mdoo nque huax meén
yeezya' che'n laaz mén galile, no mén yéezya' che'n
laaz men decapolis, no men che'n ciuda Jerusalén,
no meén yéezya' che'n laaz men jude, no men rye
yeezya' co' nziri' par ned ndlyen huiz, ned nziri'
y0'be' Jorddn, Xis Jesus.

)

Jestis mdub loo thib yii par mblo Jesus yalban loo
meén.

ICo'se' gunee Jesus anze'f thib menléy' nziri' con
Jesus, Jesus mquée loo thib yii co' ndub tya. Mdub
Jesusloo yiia. Le' myen' xin' mté'th Jesus na, thidte
mqueltaa, ngure myen' dib vuelt loo Jesus. 2 Mtlo
Jesus, mblu' Jesus myen' Xin' mté'th Jesus. Ndxab
Jesus loo myen' taandxe":

Jestus ngue lu' con che'n chop ned men.
(Lc. 6.20-23)
3 —Huen nda meén, mén, co' nden' le'n lezo' nac

meéna men be'the loo Diox no co' nden' le'n lezo'
yende mod li ména con' ndac co' ndxoo lezo' Diox.

Tac Diox co' fiibe'pe' o0 ména ndli par ndxac con’
ndac loo meéna.

4Huen nda mén co' nzi xi yéc no co' nzi xi lezo'
tac Diox tegénque' lezo' mena.

> Huen nda men nado' co' inacte meén nate's
no co' inacte mén naxal', meén co' ndoo xal' lezo',
tac gac che'npe' ména 100 izlyo' co' ngoc con' co'
mcabgon DioX caa ména.

6 Huen nda mén co' ndyub yo'flezo' no co' anze'f
ndlya's que tee nali ména loo Diox xal mén co’
ndlyan' no co' ndxec lezo' tac Diox lyath no ména

que tee nali mena loo Xtaa ména no que tee nali
meéna loo Diox.

7Huennda meén co'ndlyatlezo' fiee hues xtaatac
Diox lyatque'lezo' fiée DioX ména.

8 Huen nda meén co' ndxap mod par li men sirv
loo Diox thibli yéc ménno thiblilezo' méntac ména
hui'que’' loo Diox.

9 Huen nda men co' ndli mbe nagal lezo' hues

Xtaa mén no ndli mena ndxu' ndxal lezo' hues xtaa
men co' nziri' con nado' di's nado’' cuent tac Diox
mbez no ngooque' Diox cuent le' ména nacque' xin'

Diox.

10 Huen nda meén co' ndyub ngu's meén por mod
co'nac mod ndac co' nzitee ban ménatacloo mena
tyalque' Diox no ta' Diox lugar yoo ména loo con
che'n Diox par fiibe'pe' Diox 100 ména.

11 Huen nda gu', myen', co'se' aseli mén ta' men
Xyan lezo' gu', no li mén ngoc nguaal con' loo gu/,
no fiee men chol di's ye'rsin'loo gu' por con chenen
no maste. 12Fxo'f nde' fxo'f ndla' lezo' gu' no gure
gu' guyith guxiis tac con' roo no con' xén gac co' ta'
Diox caa gu' loo bé' yiloa. Cona, ngue niin loo gu":
Fxec gu'loo con' ndxac loo gu' tac tatua'que’ mque
tee mdub ngu's men prob mén co' mde'th di's co’
ndxab Diox, mén co' mque tee ban pola ndoore'
co'se' gaal gu'.

Jestis ndxab loo myen' xin' mté'th Jesus: Gu' nac

xalted. No nac gu' xal xnii loo meén loo izlyo'
(Mr. 9.50; Lc. 14.34-35)

13 Tolo ndxab Jesus loo myen' xin' mté'th Jesus:
Nde niin thib con'loo gu': Neeque' gu' le' ted ndli
par ne'yiza'de chol nit yéth o bél' co’' ngo men ted
loo, ¢1é'? Chele' teda alithe nzo'f di's nac ted co'

inaziide par ne'yiza'de con' co' ngo mén ted, sya,
yayende conntac ted. No cobii mén ted parloo tub
meén loo ted. Tataa mod, ne, gu' nzo lath meén co'
alithe nque tee ban loo chol con' ye'rsin' par caba
loo ména le' ména ne'tolode cua'n mod gac ména
men ye'rsin’ axta pldothe. Per chele' gu' ne'que tee
ban ndacte loo men ye'rsin'a, caba le' ména tolo li
con' ye'rsin' axta plothe no yende con ntac gu' loo
Diox. Sya, gacaloo gu' co'xa' Diox gu'loo zin' che'n
Diox xal co'se’' mblobii meén teda.

14TLomisque' ne, gu' nac xal xnii loo mén ye'rsin’
loo izlyo'. Neeque' gu' no nda'que' gu' cuent le'
thib ciuda co' nziri' gap loo thib yii yende mod
ga's loo meéen. Thidteneque' ndxu' ciudaa loo meén.
1I5Ne' ne' co meén xnii thib lampr no yiloa tau' men
loo lampr con thib cajon. Ndxe'leque', quetal men
lampr gap par teniilamprloomen co'nzolennyoo
liz men. 16 Cona, ngue niin loo gu': Tataaque' bli
gu'no fque tee banndac gu'loo mén, gu' co', licque',
nac xal xniiloo meén ye'rsin'loo izlyo' par hui' men
no ta' men cuent loo ryethe con' ndac co' ndli gu'.
Co'se' fiee men le' gu' ndlique' con' ndac, le' sya,
mena tolo li gac con' guryath no con' guryén loo
Diox xud gu' por con che'n gu'lath men.

Jesus ngue lu' loo mén con che'n ley co' mxo'’f
Moisés loo men.

17 Ne'lide gu' xtuuz no ne' ne' yila's gu' le' daa
ndal par techeen no ton'en ley co' mxo'f Moisés
loo mén. Ne'ngalten par ton'en ley co' mxo'f
Moisés oo meén. Ne' ne' ngalen par techeen di's
co' gunii meén co' mde'th di's co’' ndxab Diox pola.
Ne'ngalten par techeen no ton'en con che'n leya

no con che'n di'sa. Ndxe'leque', ndalen par lipe'en
ryethe con' con nee di'spe' con che'n ley no di's
co' mde'th mén co' ndxab Diox poéla. 18 Tac, licpe'
ba'i, na ngue nii lo gu': Lath be' nziri' bé' co’ nac
loo bé' no izlyo', ne'biichede nec thib letr no nec
thib yalnibe' ne'zye'de no ne' ne' bix loo co' nac
con che'n ley co' mxo'f Moisés loo meén axtaque'
gacque', no tyaaque', no tyubque' di's ryete con' co'
mdoo lezo' Diox gac por con che'n ley co' mxo'f
Moisés loo men. 19 Cona, ngue niin loo gu': Le'
men co' té'b no ne'lide men cas di's co' fiibe' ley co'
mxo'f Moisés ndxe', co' nac yalfiibe' co' nac mas
be'the, no chele' mena ndlu' loo taamas meén leque
con' ndli meéna, Diox co cuent le' ména nac mas
meén be'the loo rye meén co' fiibe' Diox. Per men
co' ndyubdi's loo ryethe di's co' fiibe' ley co' mxo'f
Moisés oo men, no ndlu' mena loo xtaa meéna li
Xtaa meéna xalque' ndli meéna, le' sya, co Diox cuent
gac meéna mén roo no men Xen loo taamas men loo
con che'n co'te' fiibe' Diox loo mén. 20 Daa ngue
nii loo gu': Chele' gu' ne'que tee ban ndacte thib
yalnaban co' nac thib yalnaban mas ndac leque
mod co' nzi tee ban meén co' ndlu' cén che'n ley
co' mxo'f Moisés 1oo mén nacion Israel, no mod
co' nzi tee ban meén co' nac men xley' farise, le'
sya, thidteneque'ne'gacte loo gu'yoo gu' co'te' fiibe'
Diox par fiibe' Diox loo gu'.

Jesusngue lu'loo mén con che'nmeén co’ndxecloo
flée xtaa.
(Lc. 12.57-59)
21 Gu' nanee no nonque' gu' no nda'que' gu'
cuent xal ngoc di's co' mblu' mén mod che'n meén
loo xtaa meén lath di's co' ndub loo ley co’ mxo'f

Moisés 100 mén polle'a: Ne'guthte gu' xtaa gu'. Tac
chele' chol men guth chol hues xtaa meén, con che'n
mena tub rez thib juez. 22 Per daa ngue nii loo gu":
Chol meén co' angnziri' ndxac nayi' no ndxoo Xyan
lezo' ména fiee ména hues xXtda ména, con che'n
mena ndxaal tub rez thib juez. Lomisque' ne, chol
men co' nque di's con Xtaa men, sya, con chen
mena ndxaal tyub rez 1oo mén co' ndyoo ner, no co'
ndyoo naa, no co' fiibe', 100 mén nacion Israel. No
chol meén co' gab loo hues xtaa ména le' ména nac
mén naxen N0 men nasan no meén yéc brel, ména
nzo ryes yoo ye'rbiil co'te' ndxetoo béel no quii.

23 Méas de cona, ngue niin con' ndxe' loo gu":
Chele' cho gu' nzi yoo lath gu', no lath nzi yoo gu'a,
hue' gu' gon gu' no ofrend gu' par ta' gu'i loo con
che'n Diox no cuec gu' ofrend gu' co' nac gon loo
mes, no axta syare' te'lezo' gu'le' hues gu' no xtaa
gu' ndxecloo fiee gu', 24 sya, 14' gu' ofrend gu'a loo
mes par ner ya gu', ya tal gu' loo di's no loo cuent
loo chol hues gu'noloo chol xtaa gu' co' ndxac con'
ye'rsin'loo. Sya, bere gu', ye'th gu' co'te' ndoo mes.
No gab gu'loo Diox: Ofrend nu' ndxe', Tad Diox.

25Tolo ngue niin loo gu', ne: Chele' chol mén co'
ngyoo no gu' ya ta' part cdn che'n gu'loo juez, bli
gu' par tyoodi's ryop gu' mena ned nda gu' fieene'
xa mod li gu' no x4 mod gac con che'n gu' par
ne'quexu'de meéna gu'loo juez 6 loo xcal. Yiloa na,
ta' juez o xcal gu' loo xa' co' nac tinient o mayor.
Le' tinient o mayor na, co gu' lezi'f. 26 Licpe' ba'i,
daa nii loo gu': Tya nzo gu'. Ne'ryo'de gu' lezi'f
axtaque' zib gu' tmi co' nac mult gu'. Sya, co' juez
o xcal gu'lezi'f.

Jests ngue lu' loo meén con che'n mén co' ndli
yalburrid.

27 Lomisque' ne, nonque' gu' no nda'que’ gu'
cuent xal ngoc di's no cuent co' mblu' men mod
che'n mén loo xtaa meén lath di's co' ndub loo ley
co' mxo'f Moisés1oo mén pdla co' mbez: Ne'lide gu'
yalburrid. 28 Per daa ngue nii loo gu': Chol mén
co' ndyub yo'f lezo' ngiii' meéna loo thib xa'got par
gaal meénaxa'gota, mblile' ménayalburrid le'n lezo'
meéna con xa'gota.

29Lomisque'ne, angab na'i: Chele' gu' ndli cuent
no nden' gu' le' ngudloo gu' co' nac ladli, licque',
nac co' ndli par cuan gu' xquin gu' no xtol gu/,
mads huen blo' gu' ngudloo gu' thib lad loo gu'. Tac
mas huen gacaloo gu' yende sa ngudloo gu' leque
tyactii dib lad gu' loo quii no loo beel le'n ye'rbiil.
30No chele' gu' ndli cuent le' ya' gu', licque', nac co'
ndli par cua'n gu' xquin gu', mas huen fcho' gu' ya'
gu'no blobiigu'ya' gu' thibladloo gu'. Le'sya, mas
huen gacaloo gu' yende sa ya' gu' co' nac thib part
che'nlad gu'leque lyaa dib lad gu'le'n ye'rbiil. Por
cona, thidtene ne'cua'nte gu' xquin gu' no xtol gu'
par ne'yoode gu'le'n ye'rbiil.

Jesusngue lu'loo mén con che'n mén co'ndld' xin'
sa'l
(Mt. 19.9; Mr. 10.11-12; Lc. 16.18)

31Tolo ndxab Jesus loo mena:

—Nonque' gu' no naneeque' gu' xal nac di's co'
ndub loo ley co' mxo'f Moisés loo mén polale’ chol
meén co' mbez la'xu' ména xin' sa'l leque meéna,
ta' meéna ye's co' lée act co' ta' cuent no co' lu' le'
mena mbld'x0' xin' sa'l. 32 Per daa ngue niiloo gu':

Chele' thib mbi'la'xu' xin' sa'lpe’ mbi' no ingue lide
xin' sa'l mbi' yalburiid, le' sya, leque mbi' ngue li
par mbez meén le' xin' sa'l mbi' ngue li yalburrid
mastale' ingue lide xa'i. No men co' selya' con
xa'got co' mbla'xu' sa'la ndoore', xa'bi'a ngue li
yalburrid con xa'gota, ne.

Jesus ngue lu' loo mén ne'te'thte meén lée Diox
anxle'.

33 Més de cona, nonque' gu' no nda'que' gu'
cuent xal mbez di's co’ ndub loo libr co' ngoc ley
co' mxo'f Moisés 100 men pdla co' mbez: Ne'la'de
gu' no ne'yathla'ste gu'li gu' co' mcabgon gu' li gu'
co'se’ mde'th gu' 1ée Diox loo mén par li gu' chol
con'. 34 Per daa ngue nii loo gu': Nec thib mod no
nec tedib mod ne'te'thte gu'lée Diox. Nec thib mod
no nec tedib mod ne'te'thte gu', co' nee di's, naclee
bé', xal ndli taamas meén tac loo bé' nac co'te' nzo
Diox. 35Ne' ne' te'th gu', co' nee di's, nac lee izlyo'
xal ndli taamas mén. Tac izlyo' nac loo Diox xal

co'se' ndli nii men descans loo thib banc. Ne' ne'
te'th gu', co' nee di's, nac lee ciuda Jerusalén xal

ndli taamas meén. Tac ciuda Jerusalén naclizpe'no
laazpe' che'n rey roo no che'n rey xén co' nac yub
daa co'nac Crist. 36 Ne'ne'te'th gu', co'nee di's, nac
lée yéc gu' xal ndli taamas mén. Tac gu' ne'gacte
toxcua' nec thib yis yéc gu', co' nac yis guch no co’
nacyisnagat par yan'a thidtene tataa. 37 Mas huen
guuz gu': Neeca, o guuz gu': Tye'. Tac ryete di's
co' mbez meén co' nac masre' di's loo con' mbezen
ndxe', ale ndli meén con'a por con che'n Mebizya.

Jestis ngue lu' loo mén con che'n meén co' ngo xtaa
con ndli no xtaa mén men.
(Lc. 6.29-30)

38 Mas de cona, nonque' gu' no nda'que' gu'
cuent xal mbez di's co' ndub loo libr co' nac ley co’
mxo0'f Moisés loo men pola: Chele' ché mén cue yoo
no teza' thib mbi' thib ngudloo xtaa mbi', men teza'
thib ngudloo mbi' co' mteza' ngudloo xtaa mbi'a,
ne. Lomisque' ne, chele' ch6 mén cue yoo no co'
yee thib mbi' thib quele xtaa mbi', lomisque' mod,
co' men thib quele mbi' co' mblo' quele xtaa mbi'a.
39 Per daa ngue nii loo gu': Fxec gu' loo chol con'
ye'rsin' co' li no men hues xtaa gu' gu'. Chele' chol
men co' lya's quis thib lad rloo gu', fte'b gu' tedib
lad rloo gu' loo ména par quis meéna tedib lad rloo
gu', ne. 90No chele' chol mén ndlya's li de mandar
gu' no ale ndlya's ména teche ména camis gu', fta'
gu' chamar gu' hue' mena, ne. 41 Lomisque' ne,
chele' chol meén ndlya's fiibe'xu' ména loo gu' par
hue'gu'yo' co'nac che'npe' mén xis gu' casque' son
kilometr, be' gu'i xis gu' taason kilometr. 42No chol
meén co' fia'b ro chol con' loo gu', fta' gu' con' caa
mena. No chol men co'lya's teche gu' con' loo meén,
fteche gu'i loo ména no ne'ca'de gu'i loo meéna.

Jesusngue lu'xa mod mads huen que'lezo'menfiée
meén xtaa mén co' nac ngolo ngola’'s che’n meén.
(Lc. 6.27-28, 32-36)

43 Més de cona, nonque' gu' no nda'que' gu'
cuent xal ngoc di's co' mblu' mén loo xtaa men xal
mbezdi's co'ndublooley co' mxo'f Moisés loo men
pola: Fque'lezo' gu' gunée gu' mén co' ndxac amiu
gu'. Le' men co' nac ngolo ngola's che'n gu' na,

gocloo gu' gunée gu' ména. 44 Per daa ngue nii loo
gu': Fque' lezo' gu' gunée gu' mén co' nac ngolo
ngola's che'n gu'. Nado' di's nado' cuent tyoodi's
no gu' men co' fiii yee fiii tii con che'n gu'. Bli gu'
con' ndac loo men co' ndxoo Xyan lezo' fiee gu'.
Gurez gu' Diox cOn che'n men co' angnziri' ndli
ngoc nguaal con' loo gu' no ndub ngu's mén gu/,
ne. 45 Chele' gu'li tataa, licpe' ba'i, gac gu' xin' xud
gu' Diox co' nzo loo bé'. Tac Diox xud gu'a ndli le'
huiz ntenii loo meén ye'rsin' no loo mén ndac. No
ndli xud gu' Diox ndlyaa yuu loo mén co' nac men
nali no mén nambii loo Diox no loo mén ye'rsin'.
46 Tac chele' gu' ante nque' lezo' fiee gu' men co'
nque' lezo' fieée gu', ;ché' ndyac gu' ngue li gu' con’
ndac loo Diox sya, ca'? Ingue lide gu' con' ndac
loo Diox, ey. Tac axta men co' ndli cobrar tmi
coOn che'n contribucion ndli tataa. Ante nque'lezo’
meéna fiée ména men co' nque'lezo' fiee leque mena.
47No chele' gu' nii Diox ante loo men gulaazpe' gu',
¢cho con'ndacndli gu'loo Diox co'se' ndli gu' tataa,
sya? Yende cho con' ndac ndli gu' loo Diox chele’
gu' ngue li tataa, ey. Tac leque con'a ndli men co'
inacte meénnacion Israel. jAa, gu' menizlyo'!l 48 Goc
gu' meén nalli no goc gu' mén nambii co’, licque',
nque' lezo' fiee hues xtaa xal nac xud gu' Diox co'
nzo loo bé', Diox co' nac Diox nali no Diox nambii.
Tac xud gu' Diox nque'que’ lezo' fiee alux men.

6

Jesus ndlu' loo mén xd mod li mén con’ ndac loo
Xtaa men.
1Tolo mblu' Jesus loo mén. Mbez Jesus:

—Nabe'ste fque tee ban ndac gu' loo Diox.
Ne'gacte gu' arid men nate's par hui' chol men co’
ndxac hues xtaa gu' loo con' ndli gu'. Tac chele'
gu' li tataa, sya, tataa mod ndye's gu'. Le' sya,
xud gu' co' nzo loo bé' ne'lide par gap gu' con
che'n gu' loo xud gu' Diox. 2 Ngue niin loo gu',
ne: Ne'tubte gu' arid ruid loo mén par cuez men
trompet loo men xal ndli men co' anze'f ntembii
ro no co' anze'f ntembii xti's le'n sinagog no le'n
yeez par ned ndxe' par ned ba'. Ale tataa ndli
mena par gab chol mén: Susque' huen nac men
ba', yoo. Licpe' ba'i, daa ngue nii loo gu': Por gust
co' nda' mena lezo' ména, ale leque ména ndli par
guneei loo ména. No yende chd con' co' gac che'n
mena gap ména loo Diox. 3Per co'se' ta' gu' gon caa
men prob, bli gu' par ne' meén co' ndxac amiu gu'
ne'ta'de cuent plé con nac co' nda' gu' gon. 4 Mas
huen xexte fta' gu' gon caa prob meéna. Le' sya, xud
gu' Diox co'nzo loo bé', co' ngue hui'loo gu'a, li par
tolo anggac con' ndac loo gu'.

Jests ngue lu' xa mod cuez mén Diox.
(Lc. 11.2-4)

> Tolo mblu' Jesus mén. Ndxab Jesus:

—~Co'se’' cuez gu' Diox, ne'gacte gu' xal mén co’
ntembii ro no xal mén co' ntembii xti's. Ména
anze'f ndyubla's cuez DioX, ndoo ga' men le'n
sinagog. Mena ndyubla's ndyoo ga' pal squin ned,
ne, par cuez mena Diox par hui' no fiaa hues xtaa
mena loo ména. Licpe' ba'i, daa ngue nii loo gu':
Con mod co' ndxap mena, leque ména mbli guneei
loo meéna. No tataa mod yende chd con' co' gac
che'n ména gap ménaloo Diox. 6 Per co'se' cuez gu'

Diox, goo gu' len nyoo co'te' ndxat gu' no ftau' gu'
ro ryo'. Gurez gu' Diox xud gu' co' nzo loo gu'le'n
cuart co'te’' ndxat gu'. Xud gu' Diox co' ngue hui’
xexte loo gu', xud gu' Diox li par gac con' ndac loo
gu'loo xnaa.

7Co'se' cuez gu' Diox, ne'cuezte gu'lee Diox goze
goze conleque di's co' mbez gu' co' intacte xal ndli

meén co' inacte men nacion Israel. Tac ndli ména
Xtuuz por di's co' mbez mena goze goze no maste

tataa mod mas ndxon DioxX ro mena co'se' tataa
mbez mena loo Diox. Per ilicte con'a. 8 Ne'gacte

gu'lalque' xal mena, ta, tac xud gu' Diox naneeque’
no nonque' cOpe' nquin gu' ndoore' co'se' fia'b gu'
con'a loo xud gu' Diox. 9 Cona, ngue niin loo gu'
taandxe' mod cuez gu' Diox:

Diox xud nu', co' nzo loo bé', ndlya's nu' no
fa'bnu'looU'le' ménta’ cuent no ten' men thidte
U' nac Diox natt'pe'. 10 Nu' mbez loo U' no fia'b
nu' loo U' le' U' fiibe'pe' 100 men dib athu loo
izlyo'. No gaca xal nee lezo' U' loo izlyo' ndxe'
xalque' ndxac co' nee lezo' U' loo bé'. 11 Fta' U
lua' nu' no xit nu' co' hua nu' nalze no taamas
con' co' naquinque' nu' atate huiz. 12 Fton' U'
Xquin nu' no xtol nu' xal nteri'th ntecan’' nu' xén
xyan co' ndli hues xtaa nu'loo nu'. 13 Ne'ld'ya'de
U' nu' par aseli nu' cua'’n nu' xquin nu' no xtol
nu'loo U'.Ndxe'leque', blaaU'nu'loo ryethe con'
ye'rsin'. Tac U' fiibe' loo ryethe con'. No ndxap U’
ryethe con' roo no ryethe con' xén la's nii U' no
la's ya' U'. No che'npe' U' nac ryethe con' roo no
con'xenle'nlin' co'ntlo,nole'nlin' co' ndxelo, no
le'n lin' co' ne'lith node thidtene. Taandxé' gaca.

14 Tac chele' gu' nteri'th no ntecan' chol xen no



SAN MATEO 6:15 XXViii SAN MATEO 6:19

xyan co' ndli chol mén hues xtaa gu'loo gu',le’ sya,
xud gu' Diox co' nzo loo bé' ton'que’ xquin gu' no
xtol gu' co' ncua'n gu'. 15 Per chele' gu' ne'teri'thte
no ne'tecan'te chol xen no xyan co' ndli hues xtaa
gu'loo gu', ne' xud gu' co' nzo loo bé' ne'ton'te xtol
gu' no xquin gu' co' ncua'n gu'.

Jesus ngue lu' loo meén xda mod li mén co'se’ cue
xlat men.

16 Co'se' lya's gu' cue xlat gu' por ndxep tiemp,
ne'lu'de gu'loo men le' gu' nzi xilezo' xal ndli men
co' ntembii ro no mén co' ntembii xti's. Tac ména
asendli ndlu' ména loo men le' mena nxi lezo'. No
nse' mena rloo meéna par hui' taamas meén le' ména

nzi xlat. Licpe' ba'i, daa ngue nii loo gu': Gust co’
nda' ména lezo' mena, con'a ndli tyathe guneei loo
meéna loo Diox. No yende ché con co' gac che'n
mena gap mena loo Diox. 17 Per gu', co'se’ cue xlat
gu', blo gu' chu'th aceit yéc gu' no ftee gu' beu yéc
gu'. No ftech gu' rloo gu' par ne'lu'de gu' gu' loo
meén nzi xlat gu' xal ndli meén co' ntembii ro no co'
ntembii xti's 18 par tataa mod ne'ten'te lezo' mén
le' gu' nzi xlat. Ndxe'leque', ante xud gu' Diox co'
nzono gu'nonno nanee conche'n gu'. Sya, xud gu'
Diox li anggac con' ndac loo gu'.

T

Jesus ngue bez loo mén mds huen gap men con

ndac loo bé'.
(Lc. 12.33-34)

19 Lomisque', ngue niin loo gu', ne: Ne'gath
lyuxte gu' par que no gu' yalgon' gu' loo izlyo'
ndxe', co'te' ndxeza' yalgon', no co'te' ndlyux yal-
gon', no co'te’ nquée mxil yalgon', no co'te’ mquée
mbed yalgon', no co'te’ ndli huan' huan' yalgon'.

20 Mas huen, fcua'n gu' mod no bli gu' par gap gu'
yalgon' loo bé' co'te' ne'quéede mxil yalgon', no
ne'huade mbed yalgon', no co'te’' yende con li par
yiza' yalgon', no co'te’' ne'li huan'te huan' yalgon'.
21Tac chele' gu' anze'f nque'lezo' fiee yalgon', sya,
li gu' cuent yalgon'a nac lezo' gu' no ngudloo gu'
por anze'f ndyac gu' fiee gu' yalgon'a. Le' con' co'
mads nac con che'n Diox na, thib lad nque' gu' con’
co' nac con che'n Diox.

Con ngudloo meén ngtii' mén ned ndyee mén par
ne'yizi'fte meénno parne'yiga'ste ménnedndyee men.
(Lc. 11.34-36)

22 Con ngudloo men ngiii' mén chol con', ;1€'?
Per chele' men indyubte yo'f lezo' oo con' ngui'
men, mastale' ngii' men loo chol con' ngiii' meén,
no chele' mén inda'de lugar li men con' ye'rsin'
por con che'n con' co' ngui' meén, sya, nambiique'
ndoo meéen no huen nque tee men loo Diox. Sya,
ne' ne' inac ngudloo meén co' ncua'n xquin men
loo men. 23 Per ndxeleque’, chele’ men thib lite

ndli xtuuz no nden' men le'n lezo' men ante li men
con' ye'rsin' por ngui' men loo con' con ngudloo

men par gac che'n ména con che'n yalgon' che'n
izlyo'ndxé', meénathidtene ncuau yécnoncuauloo
par ne'fieede mena cho ro yila's men co'se' tyoodi's
men. Ne'fieede 1ezo' ména con che'n x4 mod ndxaal
que tee ban ndac ména. No thidtene nanguib
mena.

Yende mod yoo mén loo con che'n Diox co'se' mds
ndxath ndlyux meén fiee men tmi.
(Lc. 16.13)
24 Cona, ngue niin loo gu' tedib vez: Yende cho
moz nzo co'li zin' loo chop patron. Tac chele' moz

li preb li moz zin' loo chop patron, sya, yoo Xyan
lezo' moz fiee moz thib patron. Le' tedib patron
na, mas huen tyac lezo' moz fiee moz patrona. O
bien, mas altant tyoo moz loo thib patron. Le'loo
tedib patron na, yecloo moz. Cona, ngue niin loo
gu': Yende modliménsirvloo Diox chele' mén mas
ndxath ndlyux loo con che'n yalgon' che'n izlyo'
ndxe'.

Diox nquenap mén co'nac xin' Diox. No ndli Diox
par que no mén con’' naquin men thib huiz tedib huiz.
(Lc. 12.22-31)

25 Niin loo gu', ne, ey: Ne'tydode gu' no ne'gath
lyuxte gu' par gab gu' loo lezo' gu' pa ned ya gu'
zin'par queno gu' conhuagu'nocéngugu'. Ne'ne'
tydo gu' par gab gu'loo lezo' gu' pa ned tyee centav
partyu'xab gu'co'gocgu'. ;Ché'ndligu' cuent ante
par hua mén nzi ban men loo izlyo' ndxe', ca'? No
¢ché' ndli gu' cuent mdas ntac xab men leque ladpe’
men, ca'? Yende xaa. 26 Hui' gu' loo mbin bé' co'
nxobii loo mbii. No bli gu' xtuuz c6n che'n mbin.
Mbin ingode bin. Ne' ne' inthop mbin cosech. Ne'
ne' ingosua' mbin cosech. Mastale' tataa ndxaca
loo mbin, xud gu' Diox co' nzo loo bé' neeque’ xa
mod huaa xud gu' Diox mbin. Ale'que' gu' mas
ntac leque mbin. jPa ne' huaa Diox gu' xal nguaa
Diox mbin! 27 ;Ché thib gu' co' nziri' tré' co' mas
ndxath ndlyux gac gu' zib gu' mase taarol metr loo
gu' par yol' gu' taachu'tha? Yende xaa, ¢1é'?

28 sChonon susque' ndydo gu' con che'n xab gu'
co'nquin gu', a'? Hui' gu'loo ye' madalen co' nzo'f
yii den xal ndryoo ye' madalen. Ne' ne' indli ye'
madalen zin'. Ne' ne' inzii ye' madalen dd. 2° Per

na ngue nii loo gu': Ne' Salomadn co' ngoc rey pola
ne'ngoc xabte xal ye' madalen, mastale' mque no

Salomon huax xab Salomon co' nabe's natoxcua'.
30 Chele' Diox tataa ndli mdoc xab yii den no yé'

huize' tec men huana le'n rdii liz meén, ale'que’ loo
gu' ne' li Diox mads co' ndac xal huana. jAa men
izlyo' co' pente ndxela's loon! 31 Por cona, ngue
niin loo gu": Ne'tydode gu' no ne'gath lyuxte gu'
par gab gu': ;Pa ned tyee co' hua na? ¢Pa ned
tyee co' gu na' yé' huize', yoo? No ¢pa ned tyee
centav par tyu' xab na' yé' huize', ne? 32Ne'lide gu'
tataa tacmén co' nziri' dib athulooizlyo' co'inacte
meén nacion Israel, ména ncua'n no ndydo meéna
con che'n ryethe con'a. Per xud gu' Diox co' nzo
loo bé' nonque' no naneeque' le' gu' naquinque'
ryete con'a. 33 Con' co' ngue niin loo gu' ndxeé' nac
nerleque’' con' ndxaal li gu'": Fta' gu' lugar fiibe'pe'
Diox loo gu'. No fcua'n gu' mod que tee ban li gu'
xal ndxoo lezo' Diox li gu'. Chele' gu' tataa li, sya,
Diox li par que no gu' ryethe taamas con' co' nquin
gu'. 34 Por cona, ngue niin loo gu', ne: Ne'tydode
gu' no ne'gath lyuxte gu' nalle' con che'n con' co'
hua gu' no con' co' gu gu' no con' co' nquin gu' yé'
huize'. Ne'gabte gu' loo xtaa gu': Huen ngua na'
nalze. Mzyal thib le' rol lua' na' par nduhua na'
no xit na' co' gu na'. Per ;yé', a'? ¢Con hua na' no
con guna'? Anxle' mbez gu' tataa. ¢Chonon anze'f
ndydo gu' con che'n con' co' gac loo gu' yé' huize',
a'? Nzoque' huax con' co' nac con che'n con' co'
ndxac loo gu' nalle' par tydo gu' no par gath lyux
gu' nalle’, ey.

7

Jestusngue lu': Ne'hui'de meén no ne'fiaade mén loo
con che'n con ndli xtaa mén.
(Lc. 6.37-38,41-42)

1 Ne'hui'de gu' no ne'fiaade gu' loo con' ndli taa-
mas meén par quexu' gu' ména. Tac chele' gu' tataa
tolo1i, le' sya, Diox tubrez con che'n gu' par quexu'
Diox gu' yé' huize', ne. 2 Tac Diox tub rez c6n
chen gu' co'se’ gac huiza par tetii Diox gu' xalque’
ngui' gu' no faa gu'loo taamas meén par quexu' gu'
mena. Xalque' nac mod co' ndxap gu' con taamas
meén, tataaque'li no Diox gu' co'se’ tub rez Diox con
che'ngu'. 3;Xa mod mds ngii' gu'loo thible' chu'th
yix co' nzo ngudloo hues xtaa gu'leque hui' gu'loo
yiX co' mds naroo co' nzo ngudloo gu', co' nee di's,
ale mas ngii' gu' loo ndxepte con' ye'rsin' co' ndli
hues xtaa gu' no ingtii'de gu' loo huax con' ye'rsin'
co' ndlipe' gu', a'? 4 No ¢xd mod ale ndli gu' ryes
mbez gu' loo hues xtaa gu': Hues, led cuante. Bla'
go'en thib le' yix chu'th co' nzo ngudlool ba'. No
inda'de gu' cuent con che'n yix co' nac mas naroo
co' nzo ngudloo gu' ba', a'? 5 Aa, que ndxdac gu'
ntembili gu' ro gu' no ntembii gu' xti's gu', ndee gu'.
Ner blo' gu' yix co' nac mas naroo co' nzo ngudloo
gu' ba'. Le' yiloa na, gu' nee x4 mod co' gu' yix
chu'th co' nzo ngudloo hues xtaa gu' ba', co' nee
di's, bld' gu'. Ya ne'tolode li gu' huax con' ye'rsin’
co' ndli gu'. Sya, tataa mod gap gu' razon co'x gu'
loo xtaa gu' con che'n ndxepte con' ye'rsin' co' ngue
li hues xtaa gu'.

6Ne'tolode ta' gu' cuentno te'th gu' cénche'ndi's
ndac che'n Diox loo mén co' nac mén nayi' no loo



SAN MATEO 7:7 Xxxiii SAN MATEO 7:10

men ye'rsin' tac ne'stolque’, chaa, gac nayi' ména
loo gu' xal mbac nayi'. No ne'stolque’ Xiis no ména
con che'n di's ndaca xal ndli nguch co'se’ ndla's xi
nguch con' ndxuhua nguch. No ndlo ndub nguch
loo con' ndxuhua nguch.

Jesus mbez: Bna'b gu' con' loo Diox. Bli gu' xal
meén co' ngue cua'n thib con’' nquin men. Bli gu' xal
men co' nte's puert par xal' men puert par yoo men
co'se’ cuez gu' Diox no co'se'fia'b gu' con'loo Diox.

(Lc. 11.9-13; 6.31)

7 Cona, ngue niin loo gu": Co'se' cuez gu' Diox,
gurez gu' Diox taandxeé' mod xal ndli mén co' fia'b
con' loo xtaa men. Le' sya, Diox li par que no gu'
con' co' fia'b gu'a. No co'se’ cuez gu' Diox, bli gu'
loo Diox xal ndli mén co'se' mtuhuan men thib con’
ntac. Yiloa, noo noo ncua'n men con' mdyuhuana
axta zyal con'a loo men. Le' sya, tataa mod li Diox
par ta' Diox con' fia'b gu'loo Diox caa gu'. No co'se’
cuez gu' Diox, bli gu' xal men co' nte's ryo'liz mén
axtaque' xal' meén ryo' par yoo gu'. Tataa mod, li
Diox que no gu' con' co' fia'b gu' loo Diox. 8 Tac
men co' tolo mbez Diox, dib nzo yéc ménno dib nzo
lezo' mén, Diox li cas mena. Lyath no Diox méenano
xal' Diox ned no xal' Diox y0' loo meéna par que no
meéna con' co' tolo fia'b mena loo Diox.

9 ¢Ché' nzo ché gu' co' nac gundan loo xin' gu',
angab na'i, chele' xin' gu' fia'b con' hua xin' gu' loo
gu', ché' too valor loo gu' no ché' tli gu' ryes ta' gu'
thib le' quee caa xin' gu' lugar de ta' gu' pan caa
Xin' gu' co'se’ fia'b Xin' gu' pan loo gu' par hua xin'
gu', a'? 10 Lomisque' ne, ¢ché' too valor loo gu' no
ché' tli gu' ryes ta' gu' thib mbel' caa xin' gu' co'se’
ndlya's xin' gu' hua xin' gu' thib mbeel, ca'? Ne'lide

gu'ryesligu'tataa, ¢16'? 11 Mastale' nac gu' gundan
mads naxin no gundan ye'rsin' loo xin' gu', per gu'
lyatque' lezo' fiee gu' xin' gu'. No ta' gu' con' ndac
co' fia'b xin' gu' loo gu', ¢1é'? Ale'que’ xud gu' Diox
co' nzo loo bé' ne' ta' con' ndac loo meén co’' fia'ba
loo xud gu' Diox, co' nee di's, loo mén co', licque',
ndxela's loo Diox.

12 Gu' ndlya's le' chol mén gap mod loo gu' loo
ryethe con', ¢1é'? Lomisque', ngue niin loo gu': Gop
gu' mod loo chol meén thidtene, que naca ndxap
men mod loo gu', que naca indxapte mén mod loo
gu'. Con'ndxe'nacdi's co'fiibe' ley co' mxo'f Moisés
loo mén pdla. No naca leque di's co' mque' mén co'
mde'th con che'n co' ndxab Diox ye's 1oo libr pola.

Men co' ndxoo loo con che'n Diox, meéna ndli xal
co'se' ndxoo ménro thib puert naya.
(Lc. 13.24)

13-14 Non gu' no naneeque' gu' nzo puert naya
no nzo ned naya. Nagan naca yoo mén ro puerta
no nagan naca tyee men neda, ¢1é'? Lomisque' ne,
nzo puert naxén no nzo huax ned naxen. Inagante
y0o meén ro puerta no inagante tyee meéen neda,
¢1é'? Mod co' ndxap men loo Diox co' ndli le' ména
ndryo xa'loo Diox thidtene co'se’' gath ména, moda
nac xal co'se’ ndxdo mén ro puert naxén no xal
co'se' ndyee men ned naxen. Huax meéen ndli tataa.
Inagante li mén tataa. Per mod co' ndxap men par
nalite yoo ména loo Diox loo bé' co'se’ gath meéna,
moda nac xal co'se’' ndx0o mén ro puert naya no
xal co'se' ndyee mén ned naya. Afienti gac mén
li mén con'a. Ndxepte mén ndxap moda par yoo

menaloo Dioxloobé'. Nonagantin' naca parlimen
tataa.

Meén ndac no men ye'rsin’, ména ndxac be' xal
yaa xlé co' nda' xlé ndac no xal yaa xlé co' nda’ xlé
ye'rsin'.

(Lc. 6.43-44)

15 Anderhuen gu'. Leque gu' quenap gu' loo
men co' mbez ndyoodi's mena con che'n Diox per
yalgutye'i. Ména yi'th loo gu'. No gap meéna mod
nado'. Ndxac mena loo gu' xal mbacxil'. Per le'n
lezo' ména nzo con' ye'rsin'. No li ména Xtuuz
ye'rsin. Gac ména men nayi' xal mqueé'th. 16 Gu' ta'
cuent con che'n meéna por con' co' li ména. Tarte
gon meén laa men ngud uv loo chol yaa yis, ;1€
Ne' ne' tar gon men laa mén ngudyuug loo yaa yis
cordonsant, ;1é'? 17 Tataa nac mod co' ndxap men
xal yaa xlé. Ryete yaa huen nda' xlé huen. Le'
yaa xlé co' nac yaa xlé ye'rsin' na, nda' xlé ye'rsin'.
18 Yende mod ta' yaa xle, co' nac yaa xlé ndac, xlé
ye'rsin'. Ne' ne' yen mod ta' yaa xlé, co' nac yaa xle
ye'rsin’, xlé ndac. 19 Ryete yaa xlé co' inda'de xle
ndac, cho' meényaa xleano co menyaaxle ye'rsin'a
rdii. 20 Por cona, por mod co' ndxap men, libe' gu'
men. No ta' gu' cuent X4 nac meén.

Iryede men izlyo' yoo loo con che'n Diox par
flibe'pe’ Diox loo meéna.
(Lc. 13.25-27)

21 Iryede men co' mbez: Tad, loon, tyal ména
ta' meéna lugar fibe'pe' Xuden DioxXx loo meéna.
Ndxe'leque’, men co' ndli xal neepe' lezo' xuden
Diox co' nzo loo bé', ména tyalque' fiibe'pe' xuden
Diox loo ména. 22 Huax meén fiee loon, co'se' gac
huiz co'se' tub rez Diox con che'n ména: Tad, ;ché'
ne'nde'thte nu' di's por con che'n lee U'? No ;ché'

impor léede U' mblo' nu' meexu'? No ¢ché' impor
leede U' mbli nu' huax yalguzye', a'? Neeque' U' no
nonque' U' mbli nu'i, Tad.

23 Per ndxe'leque’, huiza caben loo ména:
Thidteneque' ne'needen gu' no indlibeden gu'.
Biiche xa' gu' loon. Huaa gu' thib lad, gu' co' mas
ngoo lezo' mbli gu' con' ye'rsin'.

Tré' ndlu' con che'n chop loo liz mén co’' mdyox-
cua.
(Lc. 6.47-49; Mr. 1.22)

24 Chol men co' ndxonque' di's co' mbezen no
ndli ména xal fiibe'en loo ména, daa tetac con che'n
mena xal thib mbi' co’ altant ndyoo naa loo rsin'pe’
mbi'. Mbi'a mxit te'f liz mbi' loo quée co'te’ maciz
nac loo yoo. 25 Ngoloa, ngulaa yuu. Ngro' nit yo0o.
No mxyo'f mbii. No ngo zi'f nit yoo loo yoo cal co’
nac liz mbi'a. Per ne'ngobiide y6'be' yoo cala tac
ndub yo0o cala loo quée co'te’ maciz 1oo yoo. Thiba
con' ndxe'.

26 Le' tediba na, chol meén co' ndxon di's co' ndy-
oodizen, no indlide men xal fiibe'en, mena lalque’
nac xal thib mbi' naad no thib mbi' tont co' mxit te'f
yoo calliz mbi'loo yuux. 27 Ngoloa, ngulaa yuu. No
ngro' nit yoo. No mxyo'f mbii. No ngo zi'f nit yoo
yO0'be'a loo yoo cal. No mblyau yoo cala. Por lult,
thidtene mblyux yoo cala.

28Co'se'ngolo mdoodi's Jesus di'sa, ryete men co'
nziyondi'sa, ante mbui' ménano ante gunaa meéna
con che'n di's co' ngue lu' Jestus loo mén. 29 Tac
ndlu' Jesus mena xal thib mbi' co' ndxap con' roono
con' xen la's nii mbi' no la's ya' mbi'. No indlu'de
Jests loo ména xal ndlu' mén co' nac maistr co'

ndlu' conche'nley co' mxo'f Moisésloo ménnacion
Israel.

8

Jestis mteyac thib mbi’ co’ mque no yliz ndxa's co'

nac thib yiiz co' ntega's no co' nteyée yid lad men.
(Mr. 1.40-45; Lc. 5.12-16)

1Co'se' nde laa tliub Jesus loo yii co'te' ngua tub
Jesus, anze'f thib meén ndoo nque Xis Jesus. 2 Lath
mena ngo thib mbi' co' ndyac thib yiiz ndxa's, yliz
co' nteyée yid lad mbi'. Mbii gax mbi' loo Jesus.
Mdub xib mbi' loo Jestus. No mcoo' mbi' yéc mbi'
loo Jesus. Ndxab mbi'loo Jesus:

—Tad, chele' U' lyat lezo' fiée U' daa, nzoque'
mod teyac U' daa. Fteyac U' daa. No ftembii U’
laden, Tad.

3 Sya, mbuaal Jesus lad mbi'. Ndxab Jesus:

—Ndlyat lezon fieenl. Teyaquenl no tembiin

ladl.
Ngolo ndxab Jesus di'sa, ale chaa, ngro xbiiz lad

mbi'. No mbembii mbi' loo yiiza. 4 Le' sya, ndxab
Jesusloo mbi'a:

—Hui' nexa. Yende cho loo gabtel con che'n con’
co'mblinonlba’, ndee. Ante ndlyazen huaalu'lloo
nguley'. No huaa ta'l ofrend co' mnibe' Moisés ta'
meén co' mbyacloo yiizba' par ta' mén cuentnonon
men le' luu mbyacle'loo yiiz ba'.

Jesus mteyac thib mbyoo co' ngoc xgan' thib mbi'
co'ngoc capitan che'n gobiern co’ ndub ciuda Rom.
(Lc. 7.1-10)
> Texal ngoo Jesus yeez Capernaum, mbi'th thib
capitan co' fiibe' thib ayo solndad loo Jesus. Nalyat

gunii capitan di's loo Jestus. ¢ Taandxé' ndxab
capitan loo Jesus:

—Tad, moz daa nax. Ngue tequech mbii moz
daa. No ya ne'xecte moz tant thib yalne nden' moz
por mbiia axta nax tinle' liz moz daa.

7Ndxab Jesus loo mbi'a:

—Neeca, nal gan par teyaquen mbiiz.

8 Sya, mcab capitdn loo Jesus. Ndxab capitan:

—Tad, indxaalte daa par yoo U' le'n nyoo lizen.
Mas huen, ante fiibe' U' loo yiiz. Daa ndxelasque'
biiche yiiz oo moz daa. 9 Tac leque daa nda
cuent naquin tyubdizen loo tamas mén co' fiibe'
loon xal fiibe' ména loon. No lomisque' nde nxon',
ngue non solndad co' fiibe'en 10o. Co'se’ fiibe'en 1loo
thib solndad par ya solndad thib mandad, solndad
ya. No co'se’ fiibe'en loo tedib solndad par yi'th
solndad loon, solndad yi'th loon. No co'se’ fiibe'en
loo thib moz daa par ya li moz daa thib zin' loon,
moz ya lii.

10 Co'se' mbin Jesus di'sa, ante mbui' Jesus no
ante gunaa Jesus. Ndxab Jesus loo mén co' ngure
no Jesus:

—Lica, na nii loo gu": Ne' lath rye mén nacion
Israel tarte zydal' daa nec thib mén no tarte neen
nec thib mbi' co' anze'f ndxela's loon xal mbi'
ba'. 11 Daa ngue nii loo gu: Huax mén co' in-
acte mén nacion Israel, ména ryo' par ned ndlyen
huiz no par ned mbix huiz par yi'th queltaa no
meéna Abraham no Isaac no Cob loo con che'n Diox
co'te’ fibe'pe' Diox loo mén par tyac lezo' mena
axta plothe. 12 Per con che'n men nacidn Israel
co' ndxab Diox no co' gunii Diox le' ména y0o
co'te' fibe'pe' Diox par fiibe'pe' Diox loo men, ale

ndxe'leque’, co' xa' Diox mena thib lad loo Diox
co'te' nac yal'cuau co'te' nzyalque' meéna tith cue
mena loo Diox. Tya, gon' ména axta plothe no hua
le ména axta plothe.

13 Sya, mbere Jesus, ndxab Jesus loo capitana:

—Byaa, ey. Texalque' nac co' ndxela'sl no co'
nda'l cuent loon nacl, tataaque' gaca lool.

No ale leque hora mbyac moz capitana.

Jesus mteyac xna'zap Pedr co' nax loo xlé'.
(Mr. 1.29-31; Lc. 4.38-39)

14 Ngoloa, ngua Jesus liz Pedr. Gunee Jesus nax
xna'zap Pedrlooxlé'. 15Per ale ante mxo'fJesus ya'
Jesuslad xna'zap Pedr, ngro xlé' xna'zap Pedr. Sya,
ngo che xna'zap Pedr. Mbli xna'zap Pedr mandad
loo mena. No mbli xna'zap Pedr cas meéna.

Jesus mteyac huax men yliz.
(Mr. 1.32-34; Lc. 4.40-41)

16 Co'se' mzyele' izlyo' huiza, mbi'th no meén
huax men yiiz co' mque no mbii che'n xpii ye'rsin’
loo Jesus. Ante gunii Jesus loo xpii ye'rsin'a, ngro
Xpii ye'rsin'a loo rye meén yiiza. No mteyac Jesus
ryete men yliiz co' mque no chol yiiz. 17 Tataa mbli
Jesus par ngocque', no mdyaaque', no mdubque'
di's co' gunii Sayi co' mde'th di's co' ndxab Diox.
Sayi ndxab:

Yub xa' mteche ryethe yiizna' co'mden’' na' no
co' mque no na'. No mden' xa' ryethe yalné con
che'nna'lad xa'.

Tré'ndlu’ con che'n mén co'mblya's tyoo nque xis

Jesus.
(Lc. 9.57-62)

18 Latha, co'se’ gunée Jesus anze'f thib ménléy'
nziri' dib vuelt loo Jesus, mnibe' Jesus loo myen'
xin' mté'th Jesus par ya riid no Jesus myen' xin'
mté'th Jesus loo yOoyaa tedib lad ro lagun. 19 Lath
ndoore' tyee Jesus, mzin thib mbi' co' ngoc maistr
co' ndlu' con che'n ley co' mxo'f Moisés loo mén
nacion Israel loo Jesus. Ndxab mbi'a loo Jesus:

—Maistr, no daandlyaz ganonU'palco'te'yaU'.

20 Mcab Jesus loo mbi'. Ndxab Jesus:

—Hui' nexa. Mbe'th ngue no quee lyo' co'te’
ndxat mbe'th. Le' mbin bé' na, ngue no xyon
mbin co'te' ndxat mbin, ne. Per daa, co' mbal yaal
loo izlyo' xalque' ndxdal chol meén, ingue noden
thib lugar co' nac che'npe'en co'te’ guixen chu'th
yéquen par ryo xcuen chu'th laden, co' nee di's,
tegaan chu'th xisen par lin descans.

21L4tha, tedib myen' xin' mté'th Jesus ndxab loo
Jesus:

—Tad, daa lyaz ner ta' U' permis loon par ga
casen thebol xuden. Yiloa, sya, nda na'.

22 Jesus mcab. Ndxab Jesus loo mbi' xin' mté'th
Jesus:

—Meén co' ne'tyalte yila's 1oo con chenen, ména
nac xal mén nguth loon. La'a ca's mena thebol xud
Itu ba'. Le' luu na, ftoo nque xisen. Ya' nda na'.

Jesus mbli nguled mbii. No mbli Jesus xée ngure

ol nittd'.
(Mr. 4.35-41; Lc. 8.22-25)

23 Ngoloa, ngoo Jesus loo thib ydoyaa con myen'
xin' mté'th Jesus. 24 Lath ngue tetee myen' yooyaa
loo lagun, ngro' thib mbiidd' loo lagun axta mxit
too mbii nit loo lagun. No mblo mbii nit le'n

yOoyaa. Per ndxe'leque’, 1ath ndxac con'a, ante
mde mcal' Jestus. Nax yat Jesus le'n yooyaa. 25 Sya,
yende izlyo' ngua myen' xin' mté'th Jesus co'te' nax
Jesus. Mblo' myen' mcal' loo Jesus. Ndxab myen'
loo Jesus:

—Tad, jer goo che U'. Blo' U' mcal'loo U'. Hui' U’
hieene' xd mod 1i U' parlya' na'loo con'ryes. Yooyaa
na' ngue dep le'n nit.

26 Mcab Jesus. Ndxab Jesus loo myen':

—iAa, men izlyo'! Susque' nzyeb gu', yey. Ndx-
epte ndxela's gu'. No ndxepte ndxap gu' yalxla's
loo Diox, ¢1€"?

Sya, ngo che Jesus. Ale ante gunii Jesus loo
mbiidd'a no ante gunii Jesus loo nit. Xéega nguled
mxyo'f mbiidd'a. No xeega nguled ndxetoo nit
che'n nittd' loo lagun. 27 Sya, ryete mén co' ngua
no Jesus, ante mbui' no ante gunaa mena loo con'
ngoc. Ndxab ména:

—¢Cho mbi' nac mbi' ba'? ¢Chonon tua'te ndxab
mbi'? No ale xéega nguled nxyo'f mbii. No xéega
nguled ndxetoo nit loo lagun.

Tré' ndlu’ con che'n chop mbi' yiiz che'n laaz mén
gadar co'mquée mbiiye'rsin’' co'ngoc mbii che'n xpii
meexu'.

(Mr. 5.1-20; Lc. 8.26-39)

28 Co'se' ngolo mzin Jesus tedib lad ro lagun co'
nac che'n laaz mén gadar, ngro' chop xa'bi' le'n
panteon loo Jesus. Ryop xa'bi'a mque no mbii
che'n xpii ye'rsin'. No anze'f nayi' tin' ngoc ryop
xa'bi'a. Axta ne' ne' yen mod riid chol men par
neda. 29 Cabii ngure bez ryop xa'bi'a loo Jesus.
Ndxab xa'bi'aloo Jesus:

—¢Chononnde U' co'te' nzonu', a', Jesus, xgan'pe'
Diox? ;Ché'nde U' par tetli U'nu' ndoore' gac tiemp
co'se' tetli Diox nu', ca'?

30 Leque hora, gaxte tya nzi tee yuhua thib par-
tid nguch. 31 Sya, mbii che'n xpii ye'rsin'a mbli par
nalyat ndxab ryop mbi'a loo Jesus:

—Chele' U' co' nu' tré', bla' U’ yoo nu' loo partid
nguch co' nzi tee go'.

32 Sya, ndxab Jesus loo xpii ye'rsin‘a:

—Gro' gu'. Huaa yoo gu' loo nguch, ta.

Hora ngro xpii ye'rsin'a loo ryop xa'bi'a. Ngua
yoOo xpii ye'rsin'a loo partid nguch. Ngoloa ale
ryete ngucha mquée mbii. Ale mbyuub nguch
lad yii co'te’' nzi tee yuhua nguch. Ngulaa ryete
ngucha axta le'n lagun. Nguap nguch nit. Ale
nguth ryete nguch.

33Le'meén co' ngue quenap ngucha na, ale mque'
mena carre. Ngua ta' mena cuent loo mén lath yéez
ryete con' co' ngoca, tant mzyeb mena. No mda’'
meéna cuent con' ngoc loo ryop xa'bi' co' mquée
mbii che'n xpii ye'rsin'a loo men lath yeez. 34 Sya,
ryete meén yeéeza ngro'. Mbi'th mena co'te’ nzo
Jesus. Texal gunee mena Jesus, ale mna'b mena di's
loo Jesus. Ndxab mena:

—Mas huen gro' tre'. Byaa ned, ndeel.

9

Jesus mteyac thib mbi' co' mque no yliz bech.
(Mr. 2.1-12; Lc. 5.17-26)
1 Sya, ngoo Jesus loo thib ydoyaa. Mdoo Jesus
loo nit loo lagun. Mbii Jesus tya axta ngro xo'f
Jesus tedib lad ro lagun. Mzin Jesus yéez co'te’' nac



SAN MATEO 9:2 xliii SAN MATEO 9:8

laazpe' Jesus. 2Lathnzo Jesus tya, mzin no men thib
mbi' co' mtequech mbii loo Jestus. Nzo'f mbi' loo
thib cami nde no men mbi' loo Jesus. Co'se’ gunee
Jesus le' ména, licque', ndxela's loo Jesus no ngop
mena yalxla's loo Jesus, ndxab Jesus loo mbi' yiiza:

—Huen blo lezo'l, ndee, xgan'. No gop yalxla's
loon. Xquin Itiu no xtol luu mdyon'le'.

3 Per lath meén co' nziri' loo Jesus, ngo ndxep
meén co' ngoc maistr co' mblu' cén che'n ley co'
mx0'f Moisés 100 mén nacion Israel. Ména ndxab
loo lezo' ména: Licpe' ba'i, mbi' ba' fiii yee fiii tii
con che'n Diox no ngue nii mbi' ba' ngoc nguaal
con' c6n che'n Diox, cara. 4 Per Jesds nonque' no
naneeque' Jesus con' co' nzili ména xtuuzle'n lezo'
meéna. Ndxab Jesus loo mena:

—¢Chonon susque' nazab ngue li gu' xtuuz, a'?
5 ¢Xa nee gu'? ¢COn mas inagante nac, ndyac gu',
par gaben loo mbi' ba'? (Ché' mds inagante gaben:
Xquin luuno xtolluumdyon'le’ o ché' mas inagante
gaben: Goo che. Fxen ned. Byaa, ca'? 6 Per hui'
gu' nexa. Daa lu'loo gu' le' daa, co’' mbal yaal loo
izlyo' xalque' ndxdal chol mén, daa ndxap con' roo
no con'xenla'sniinnola's yanlooizlyo' par ton'en
Xquin meén no xtol men loo izlyo'.

Sya, mbere Jesus ndxab Jesus loo mbi' co' mte-
quech mbii:

—Goo che. Fthuuz daa co' ngo'thl. Bye' dda. No
tee caal ned. Byaa par lizl.

7 Sya, ale ngo too mbi' co' mtequech mbiia.
Mxen mbi' ned. Ndyaa mbi' par liz mbi'. 8 Co'se'
gunée mén co' nziri' no Jesus mbli Jesus con'a,
mzyeb tin' mén. Ngurez ména Diox. Ndxab mena:

iAy, Dio's! U'ndli ndxap mbi'ba' con'roo con' xén
la'sniimbi'nola's ya'mbi' par ndli mbi' con'roono
con' xen loo meén loo izlyo'.

Jesus ndxab loo thib mbi' co'lée Mate, co'nac daa

co'ngue que'ye's ndxeé": Ftoo nque xisen. Ya' nda na'.
(Mr. 2.13-17; Lc. 5.27-32)

9 Co'se' mbere Jesus, ngro' Jesus yeez co'te' nac
laazpe' Jesus, lath nda riid Jesus par neda, gunee
Jesus ndub thib mbi', co' 1ée Mate, 100 mes co'te’
ndyee thix mén tmi con che'n contribucion. Ndxab
Jesusloo mbi'a:

—Goo too. Ya' ndana'.

Mate ngo too. Nda no Mate Jesus.

10 Ngoc thib con' thib vez. Ngua thuhua Jesus
liz Mate. Lath ndub yuhua Jesus loo mes, mzin

huax meén co' ndll cobrar COn che n contr1buc10n
no pla mén co' ngoc men ye'rsin'. Thidte mdub

men loo mes con Jesus no con myen' Xin' mté'th
Jesus. 11 Co'se' fice meén co' nac men xley' farise
con'a, ndxab menaloo myen' xin' mté'th Jesus:

—¢Chonon nzi yuhua no maistr gu' men co' ndli
cobrar con che'n contribucion no men co' ncua'n
xXquin no co' ndxap xtol ba', a'?

12 Co'se' mbin Jesus di'sa, Jesus ndxab loo mén
xley' farise:

—Men co' nden' yende cho yiiz ndyac mén no
men co' nden' huen nzo lezo' mén, mena ndyac
inquinte ména doctor. Per ndxe'leque’, men co'
nden' ndyac len ména, ména nonque' naquinque'
mena doctor. 13 Byaa gu'. No huen huen té'th gu'

Neene' connee di's di's co' ndub loo libr co' nac xti's
Diox co' ngue niin loo gu' ndxé' co' mbez:

Ndlyazenle'gu'lyatlezo'fiée gu' huesxtaagu'.

No indlyasten guth gu' ma' no xo gu' ren ma'

loon par teri'then no tecan'en cén che'n xquin

gu' no con che'n xtol gu'.

Tac ne'ngalten par gon meén ron no par yila's
men loon, men co' nden' nac ména meén nali par
lyaa yéc meéna no lyaa lezo' mena. Ndxe'leque’,
ndalen par gon men ron no par yila's mén loon,

meén co' non no men co' nda' cuent nac mena meén
co' ncua'n xtol no mén co' ncua'n xquin, par lyaa

yécmeénano lyaalezo' meénapar zye' mod co' ndxap
mena.

Tré' ndlu' le' myen' xin' mté'th Juan Bautist
mnibdi's loo Jestus chonon imbe xlatte myen’ xin'
mté'th Jesus.

(Mr. 2.18-22; Lc. 5.33-39)

14 Latha, note myen' xin' mté'th Juan Bautist,
ngro' nxon', mbi'th myen' loo Jesus. Ndxab myen'
loo Jesus:

—¢Chonon nu', no men xley' farise, mbe xlat
huax vez per myen' xin' mté'th U' ba' imbe xlatte,
a', Tad?

15 Ndxab Jesus loo myen'a:

—Nde niin thib con' loo gu': ¢Ché' xec mén co'
ndxac convid, meén co' nda lyath no thib mbyoo co’
selya’, par cue xi lezo' ména par ne'’huade mena
co'se' fiee ména nzo mbyoo co' selya' no nzo con'
co' hua men, ca'? Yende mod cue xilezo' ména par
cue xlat mena tataa, ¢1é'? Hui' gu' nexa. Ména cue
Xilezo' par cue xlat ména co'se' nguri'thle' yalhua
liz mby0o no ndyaa mbyoo co' mselya'.

16 Ne' ne' yen ch6 meéngot nzo co' co bde' thib le'
lar' cub loo thib lar'can’ gox tac lar' cub co' yo bdeé'

lar'can’ goxa bech. Le' sya, lar' cub, co' ngo bdeé'

lar'can’ goxa, li par ryed yée lar'can' goxa. Noyiloa

mas nazab fiaa lar'can’ gox chele'i naroo ryed.
17Tolo ndxab Jesus 1oo ména:

Yende ché men nzo co' co mezcal co' diz ngro'
palenc le'n thib garrafon gox co' nalé'le', ne, ¢1é'?
Tac chele' mén co mezcal co' diz ngro' palenc le'n
thib garrafon gox co' nalé'le', le' sya, le'le' lyé'
garrafon goxa no xyo mezcala. Ngoc perdid ryop
con'a. Por cona, mas huen co men mezcal co' diz
ngro' palenc le'n thib garrafon cub. Sya, tataa mod
nabe'ste quenap mén ryop con'a.

Tré' ndlu' con che'n thib mza’, rsap thib mbi' co’
lée Jair, no con che'n thib xa'got co' mbuaal xab Jests.
(Mr. 5.21-43; Lc. 8.40-56)

18 Lath be' ngue toodi's no Jesus men, mbii gax
thib mbi' co' nac jef che'n mén nacion Israel loo
Jesus. Mdub xib mbi' loo Jestds. No mcoo' mbi' yéc
mbi' loo Jesus. Ndxab mbi'loo Jesus:

—Tad, rsap daa ngolole' nguth. ¢Ché' tli U’ favor
ya U' lizen? Lyazen ante xo'f U' ya' U' lad mza'.
Mza' ryo xbanque'.

19 Sya, mxen Jesus ned con myen' xin' mté'th
Jesus. Nda no Jesus mbi' co' nac jefa par liz mbi'.
20 Per lath ndoo Jesus ned, nda no Jesus mbi'a con
taamas men, xi'th meéna ngo thib xa'got. Xa'gota
ndxacle' si' fchop lin' ndyac xa' yliz ndlyath ren.
Mbii gax xa'gota par ned Xis Jesus par gaal xa'gota
ro xab Jesus. 21 Tac xa'gota mbli xtuuz le'n lezo'
xa'gota. Ndxab xa'gota loo lezo' xa'gota: Chele'’
daa ante gaal ro xab Jesus, yac daa. Tataa mbli
xa'gota. No, chaa, mbyac xa'gota loo yiiz xa'.

22 Co'be'xque’ ngoc con'a loo xa'gota, Jesus mbere
par ned xis Jesus. Gunée Jesus xa'gota. Ndxab Jesus
loo xa'gota:

—Rsap, huen blo lezo'l no ftac lezo'l, ndee. Luu
mbyacle' tac ngola'sque'l loo con chenen.

Leque hora, sandante mbyac xa'gota.

23 Co'se' mzin Jesus liz mbi' co' nac jefa, ndxon
Jesus le' musc ndxol' baanle' par ryo baan mza' co'
ngutha liz mza' par ya ca's mén mza'. No fiée Jesus
ndxo0o ndryo' men le'n nyoo par ndlas yal' men
mza' no ndyoodi's no mén mza'. 2 Ndxab Jesus loo
meén o' nzo le'n nyooa:

—BIli gu' favor, bla' gu' mza'. No biiche gu' thib
lad loo mza'. Part con chenen, mza' ne'ngathte. Na
ngli' loo mza' xal thib mza' co' nax yat.

Le'sya, alele'le' mxiisnorye mén co' nzoliz mza'
co' ngutha Jesus tac non ména nguthque' mza'.
25 Texal ngolo ngro' ryete meéna par fuer, Jesus
ngoo le'n nyoo co'te' nzo'f mza'. Mxen Jesus ya'
mza'. No mbli Jesus ngo che mza'. 26 Syase, por
derech, mxyo'f1ée mxyo'f xti's Jesus por con che'n
con' co' mbli Jesus loo mza'a le'n ryete yeezya' co'
nziri' par neda.

T

Jesus mdub xnii ngudloo chop mbi' co' ngoc mbi
sieu.

27 Texal ngro' Jesus liz mbi' co' ngoc jefa, mdoo
nque chop xa'bi' sieu Xis Jesus. Cabii mbez ryop
xa'bi' sieua loo Jesus:

—~Gulatlezo'U' gunée U'nu', U' co' nde bin David
co0' ngoc rey pola.

Per Jesus ne'nglide cas ryop xa'bi' sieua. Xa'bi'
sieua tolo mdoo nque Xis Jesus.

28 Co'se' ngoo Jesus liz men co'te’ nguled Jesus
yeez Capernaum, ryop xa'bi' sieua mbii gax loo
Jesus. Jesus mnibdi's loo ryop xa'bi' sieua:

—¢:Ché'ndxela's gu'le' daa gaclipar hui' gu', ca'?

Ryop xa'bi' sieu mcab:

—Aa, Tad. Ndxela'sque' nu'i.

29 Le' sya, ante mbuaal Jesus ngudloo ryop xa'bi’'
sieua. No ndxab Jesus loo ryop xa'bi' sieua:

—Gaca loo gu' xalque' ndxela's gu' loon, ndee
gu'.
30Sya, chaa, ndxe'sleque' mbui' ryop xa'bi' sieua.
Ngoloa, negadi's mnibe' Jesusloo ryop xa'bi' sieua.
Ndxab Jesus:

—Yende cho loo gabte gu' con che'n con' mbli
non gu'.

31 Per ndxe'leque’, pente mbii ryop xa'bi' sieua,
con che'n con' mbli Jesus loo ryop xa'bi' co' ngoc
sieua loo mén co' nac men ryete yéezya' co' nziri'
par neda.

Jesus mbli mdoodi's thib mbi' mud.

32 Sete ngolo mbii ryop xa'bi' sieua, mbi'th no
taandxep meén thib mbi' mud co’' mque no thib xpii
ye'rsin' loo Jesus. 33 Texal ngolo xec mbli Jesus
par ngro xpii ye'rsin' loo mbi' muda, ndxe'sleque’
mdoodi's mbi'. Le' men co' nziri' no Jesus na, ante
mbui' ména no ante gunaa ména loo mbi' muda.
Ndxab mena:

—Dib tiemp co' nziri' mén nacion Israel tarte fiee
men gac con' co' ngoc loo mbi' mud ba’, cara.

34Per men che'n xley' farise ale mbez:

—Por con che'n leque xa' co' nac jef che'n xpii
meexu' ngo' Jesus xpii meexu' loo meén.

Jestis mblyat lezo' fiée Jesus men.

35 Ngolo nguri'th con'a, mque tee Jesus le'n rye
yeezya' no rye ranch par neda. Mque tee lu' Jesus
meén rye lugar co'te' nqueltaa men co'te' ndub sin-
agog men par neda. Mblo Jesus yalban no mde'th
Jesus con che'n di's ndac xa mod ndlya's Diox
Nibe'pe Diox loo mén. Lath xtau'a, mteyac Jesus
men co' mque no cholyiliiznoryete mén nayiizle'n
ryeyeezya'a. 36 Co'se' gunée Jesus prob ména, anze'f
mblyat lezo' Jesus gunee Jesus meéna tac anze'f nzi
Xi lezo' ména. No yende cho gust nziri' ména. No
mads de cona, alithe nzi ban ména. Ngoc meéna xal
mbacxil' co'ingue node pastor. 37 Sya, ndxab Jesus
loo myen' Xin' mté'th Jesus:

—Licpe' ba'i, anze'f huax men nzo co' ndxaal
gon con che'n di's ndac par lyd' men loo ryethe
co' nac con' ryes xal co'se' ndlap mén cosech par
ne'yiza'de cosech no par ne'tyuhuante cosech. Per
yende huax mén co'yate'th no co'yalo yalban con
che'n di's ndac loo meén. 38 Cona, ngue niin loo gu':
Gurez gu' Tad Diox no guuz gu' loo Tad Diox tel'
Tad Diox meén par ya te'th meén no par ya lo men
yalban con che'n di's ndac loo mén xal co'se’ tel'
thib patron moz par ya lap moz cosech patron tac
Tad Diox nac patron loo men.

10

Jesus mcui si' fchop myen' co'ya no Jesus.
(Mr. 3.13-19; Lc. 6.12-16)
1 Ngolo tataa mdoodi's Jesus loo mén, ngurez
Jesusryete si' fchop myen' xin' mté'th Jesus. Ndxab
Jesus loo myen' xin' mté'th Jesus:

—Nalle'lin loo gu' par gac gu' co' gu' xpii ye'rsin’
loo mén, no par teyac gu' mén co' ngue no chol
yiliiz, no par teyac gu' ryete mén yiiz ned ya que
tee gu'.

2 Taandxe' lée ryete si' fchop myen' xin' mté'th
Jesus, myen' co' mtel' Jesus co' mbe' di's che'n Jesus
loo mén no co' mde'th di's che'n Jesds loo mén.
Nerleque' myen' co' mcui Jesus ngoc Mon co' ne'
tedib lée Pedr. Mcui Jesus Ndech, ne, co' nac
huespe’ Pedr. Xisa nde nque Cob no Juan, huespe'
Cob. Ryop hues mbi'angocxgan'thib mbi' co' ngro’
lee Zebede. 3 Xisa nde nque Lip. Nde nque Bartol.
Nde nque Max. No nde nque Mate co' mbli cobrar
con che'n contribucion, co' nac daa. Xisa nde nque
tedib mbi' co' 1ée Cob, ne. Mbi'a ngoc xgan' thib
mbi' co' ngro' lee Alfe. Xisa nde nque Lebe co' ne'
tedib lée Tade. 4 Xisa nde nque tedib mbi' co' 1ée
Mon. Mona nac thib mbi' co' mqueltaa no thib ned
men, meén co' ngro' lee partid cananist. Xisa nde
nque Jud Iscariot co' mcuan mod mda'xu' Jesus
loo men ye'rsin' yiloa.

Jesus ngue tel' myen’ xin' mté'th Jesus par ya te'th
myen'no ya lo myen'yalban loo men.
(Mr. 6.7-13; Lc. 9.1-6)
5Jesus mtel' ryete si' fchop myen'a. Mnibe' Jesus
loo myen'a. Ndxab Jesus:
—Ne'yade gu' laaz mén co' inacte men nacion
Israel. Ne' ne' yoo gu' co'te' nac laaz mén nacion
Samari. 6 Mds huen huaa gu' loo mén co' nac men

nacion Israel tac mena nziri' xal mbacxil' co' nzi
tee tuhuan. 7 Huda te'th gu' no blo gu' yalban no

gab gu'loo ména le' tiemp co' tlo fiibe'pe' Diox loo

men ndxacle' loo meéna. 8 Fteyac gu' mén co' ndyac
yliz ndxa's co' nteyeée yid lad no mén co' ndyac chol
yiliiz. Blo xban gu' mén nguth. Lomisque’, blo'
gu' rye xpii ye'rsin' loo rye men co' ngue no xpii
ye'rsin'. Ne'nguixte gu' nec thib centav loon por
mdan lugar gac gu' li gu' con' co' ngue fiibe'en loo
gu' ndxeé'. Por cona, co'se' yilo li gu' ryete con'
co' ngue fiibe'en loo gu' ndxe' oo men, ne'lide gu'
cobrar nec thib centav loo meéna.

9 Co'se' yoo gu' ned ya gu', tua'te gu' ya gu'.
Ne'hue'de gu' pes or. Ne' ne' hue' gu' pes plat. Ne'
ne' hue' gu' centav cobr. 10Ne' ne' hue' gu' morral
gu' co'te' co gu' che'n gu'. Ne' ne' hue' gu' chop ned
xab gu' par goc gu'. Ne' ne' hue' gu' chop ned yilid.
Ne' ne' co gu' mached ya' gu' co'se' tyee gu'. Tac
liz men co'te' zin gu' co'te’' co gu' yalban cén che'n
di'sndacloo mén, ménata' con' nquin gu'. Gac con'
ndxe'loo gu' xal ndxacaloo men co' ndyee zin' par
li mena gan con' nquin mena.

11 Co'se'zin gu'le'n chol ciuda ole'n chol yeez bix
co'te’' yoo gu', ner cua'n gu' men co' gap confians
con gu'. Yan' gu' liz ména axtaque' ryo' gu', bii
gu' le'n yeeza no ciudaa. 12 Texal yoo gu' liz mena,
gunii gu' Dioxloo meén guliza. No gab gu'loo ména:
Nagal blo gu' lezo' gu' loo alux con'. 13 Chele' mén
guliza nac meén ndac co' ndli cuent ndxaalque' yoo
gu'lath meéna, tolo cuerye nda menanorye ndye'th
mena por cOn che'n gu'. Nacque'le' mén guliza nac
men co' ndli Xtuuz indxaalte yoo gu' liz ména, sya,
gab gu'loo mena: Huena, amiu, yan' con che'n gu'
co'ndligu'ba'loo Diox co'se' tubrez Diox con che'n
gu'. 14No cholmen co'ne'ta'de lugar yoo gu'lizmen
no laaz meén par cued gu' laaz mén pla huiz no ne'

ne'ta' meénlugar gon méndi's co' co gu' yalban, gro'
gu' liz meéna no laaz ména. No bzib gu' yooya's co'
ndoo nii gu', co' nee di's, yan' con che'n con' mbli
no mena gu'loo Diox. 15 No tolo tyub quii tyub béel
lezo' mén ciudaa no meén yeeza axta co'se' gac huiz
co'se' tub rez Diox cOn che'n ména. Licpe' ba'i, na
nii loo gu': Co'se’ gac huiz co'se’ tub rez Diox con
che'nmena, masne gacyaltii co' gacloo ménahuiza
leque yaltii co' gac loo mén ciuda Sodom no loo
men ciuda Gomor.

Jesus ngue toodi's no myen' le’ mén tub ngu's
myen'. No li mén ngoc nguaal con'loo myen'.

16 Hui' gu' nexa. Na ngue tel' gu' loo men nayi'.
Ya gu'loo ména xal mbacxil' co' yub mbiiloo mbée
loo meéna. Nalas gure gu' loo mén yeez no loo men
ciuda co'te' yoo gu' xal nalas mbel' co'se' fiee mbel'
men par xyon' mbel'. No goc nado' gu' oo ména
xal palomxtil'. 17 Anderhuen gu'. Ch6 Diox chd nee
gu'. Nee gu' xa nda gu'. Tac loo meén co'te' ya gu'a,
mena ta'’xu' gu loo meén co' nxo'f zin' loo cén che'n
sinagog men. No hue' mena gu' par tin ména gu'
co'te'nacsinagog che'n ména. 18No axta hue'mena
gu'loo mén co' nac gobernador no loo men co' nac
rey ante por con chenen no maste. No co'se' tataa
mod gac con'aloo gu', mas dibaxla's tyoodi's gu' no
ta' gu' cuent con chenen loo meéna no loo mén dib
athu loo izlyo', men co' inacte mén nacion Israel.
19Co'se' ta'xl' mena gu'loo mena, ne'ty6ode gu' arid
congab gu'no contyoodi's gu'hora. Tacleque hora
Diox li yub di's ye'th yéc gu' par gac gu' cab gu' loo
mena. 20 Tac inacte gu' co' fiii hora no co' tyoodi's
hora. Ndxe'leque’, Diox xud gu' li, por con che'n

Xpii Natu' che'n Diox, par gac gu' cab gu' loo ména
hora.

21 Huiza, leque myen' co' ndxac hues ta'xu'
hues myen' loo men par guth meéna hues myen'.
Lomisque' ne, leque mén co' nac gundan ta'xu'
xgan' loo ména par guth mena myen' co' nac xgan'
gundana. Lomisque' ne, myen' co' nacle' xgan'
gundan bixyath contra gundan co' nac gundan
loo myen'. No axta guthxu' myen' gundan co' nac
xud myen'. 22 No ale y0do xyan lezo' ryete men dib
athuloo izlyo' fiee mén gu' ante por con chenen no
maste. Per mén co' thidteneque' mbli neée no nxec
yee mena axta gath ména, meéna lyd'que' thidtene
loo con' ryes. 23 Co'se' tlo mén, tyoo nque meén Xis
gu' par tub ngu's men gu' le'n thib ciuda, fxon' gu'
le'n tedib ciuda. Tac, licpe' ba'i, na ngue nii loo gu':
Le' daa, co' mbal yaal loo izlyo' ndxe' xal ndxaal
chol men, daa gal nque xis gu' ndoore' yilo que tee
gu'le'n dib nacion che'n men nacidn Israel.

24 Fte' lezo' gu' con' ndxe: Nec thib myen' co'
nac myen' xin' mté'th thib maistr, ne'ta'de myen'a
con Xtuuz co' ndli maistr no xtuuz co' ndli myen'.
Lomisque' ne, nec thib moz co'ndli zin' con patron,
ne'ta'de moza con xtuuz co' ndli patron moz con
xtluz co' ndli moz. 25 Mds huen blec lezo' gu' gac
gu' men co' gac xin' mté'th daa. No gac gu' xal daa
co'nac maistr gu'noli gu' xal ndlin. Lomisque' ne,
bleclezo' gu' gac gu'xal thib moz co'lalque’ nac xal
patron moz, co' nee di's, nac yub daa. Lomisque'
ne, chele' mén mbez loon le' daa co' nac xal thib
gundan co' fiibe' liz gundan, le' daa lee Beelzebu
co'nacjef che'n meexu', ale'que'loo gu' co' nac xal
Xin'mbi'ane'gab mén masre' con' axta plothe, ¢1é'?

Jestis mnibdi's cho loo mds ndxaal zyeb meén.
(Lc. 12.2-9)

26 Por cona, ngue niin loo gu': Ne'zyebte gu' fiee
gu' meén co' tataa li no gu'. Tac yende nec thib con'
co' nzo casloo co' ne'ryo xo'fte. No yende nec thib
con' co' xexte ndxac loo yal'cuau co' ne'yathte no
co' ne'yénte. 27 Ryete con' co' ngue tan cuent loo
gu' xexte ndxe', guuz gu'i loo men alanleque' loo
xnaa. No di's co' ngue niin loo gu' xexte ndxe',
cabii fte'th gu' di's ndxeé' no negadi's blo gu' yalban
con che'n di's ndxé' par gon ryete meéna di's ndxé'.
28 Ne'zyebte gu' fiee gu' meén co' ndxuth bél'yoo lad
men. Ména ne'lide gan guth alm no xpii xtaa men.
Ndxe'leque’, bzeb gu' gunée gu' Diox co' ndxac
cobii alm men no xpii mén le'n ye'rbiil co' nac loo
beel no loo quii ngolo nguth meén.

29 ;Ché'intho'de men chop mbin bix co'lee mbyé'
por si' centav, ca'? Ntho' mén mbin tataa, ¢l€'?
Mastale' ndli men cuent yende con ntac mbin co'
lee mbyé' loo mén, per ne' ne' gath mbina chele’
Diox ne'ld'ya'de mbina gath mbina. 30 No axta yis
co' ndoo yéc gu', Diox naneeque' no nonque' Diox
pld yis ndoo yéc gu'. 31 Por cona, ngue niin loo gu’,
ey: Ne'zyebte gu' fiee gu' ména. Le' gu' masque’
ntac leque ryethe mbin co' 1ée mbyé'.

Tré'ndlu’ con che'n mén co’' mda’ cuent con che'n
Jesucrist loo xtaa men.

(Lc. 12.8-9)

32 Chol mén co' co ro con chenen no co xo'f men
con chenen loo xtaa mén co' nziri' loo izlyo', daa,

ne, go xo0'f no go ron cén che'n mena loo xuden
Diox co' nzo loo bé'. 33 No chol mén co' ca di's con

chenen loo xtaamen co' nziri'loo izlyo’, daa, ne, ca
di's con che'n ména loo xuden Diox co' nzo loo bé'.

Por con che'n Jests ndxac chop ned mén.
(Lc. 12.51-53; 14.26-27)

34 Ne'lide gu' xtuuz le' daa ndal par lin cue meéen
rye nda men no rye ndye'th meéen lath xtda meén loo
izlyo'. jTye'! Ndxe'leque', ndalen par lin yitoo di's
lath mén por cén chenen. 35 Tac daa ndal par lin
yitoo di's loo mén con xud meén liz mén. No lin par
yitoo di's loo thib mza' con xna' mza' liz men. No
lin par yitoo di's loo thib guxiix con xna'zap guxiix
co'te' ya mza' guxiix liz men por con chenen no
maste. 36 No ale tataa mod leque meén guliza gac
ngolo ngola's loo xtaa mén guliza.

37 Mds de cona, ngue niin con' ndxe' loo gu"
Le' men co' mas nque' lezo' fice Xxud no men co'
mas nque' lezo' fiee xna' leque que' lezo' mena
fiee mena daa, indxaalte ména yoo ména loo con
chenen. Lomisque’, mén co' mas nque' lezo' fiée
Xgan' no rsap leque que'lezo' mena fiée ména daa,
indxaalte mena yoo mena loo c6n chenen. 38 Chele'
ché gu' lya's que tee noque' daa ned ngue tee'en,
atate huiz bli gu' xtuuz co' huenleque' fieene' ché'
txec gu' par tyoo nque gu' Xisen co'se' li mén ngoc
nguaal con' loo gu' por con chenen. Tac men
co' yoo loo con chenen, mén ye'rsin' tethonque'
mena xalque' ntethon solndad che'n ciuda Rom
men co'se’ fiibe' yee solndad loo mén hue' men
cruzpe' mén ndoore' que' solndad meéna loo cruz
par guth solndad meéna. 39 Tac men co' ante ndoo
lezo' ndxath ndxey' no ndxath ndlyux mén par
que no mén che'npe' menlooizlyo' ndxe',1oo mena

ne'ta'de Dioxlugar yoo ban no meénaDiox thidtene.
Per meén co'la' ryethe con' co' nac yalndac che'npe'
men co' gac li meén gan loo izlyo' ndxé' por con
chenen, loo ména ta' Diox lugar par yoo ban no
meéna Diox thidtene.

Jestus ndxab loo mén: Meén co'li con' ndac loo gu’,
ngue con che'n mena loo Diox.
(Mr. 9.41)

40 Men co' ta' lugar ydo no gu' meén liz mén no
laaz mén, ména ta' lugar yoo non ména. Le' men co'
ta' lugar no tyal mén ydoo non men, ména ta' lugar
no tyal ména ydoo no ména xuden Diox co' mtel'
daa. 41 Mén co' ta' lugar yoo men co' nde'th di's
co' ndxab Diox liz meén no laaz mén por nac mena
men co' mde'th di's co' ndxab Diox, loo ména li
Diox leque con' ndac co'li Diox1oo mén co' mde'th
di's co' ndxab Diox, ne. Lomisque' ne, mén co' ta'
lugar yoo thib mbi' nali no thib mbi' nambiiliz men
no laaz men tac non men nac mbi' mbi' nali no
mbi' nambii, loo ména li Diox leque con' ndac co’

li meén loo mén co' nac men nah no men nambii.
42 Lomisque' ne, chol men co' ta' thib xii nitdop

loo chol mén prob par gu mén proba por nac men
proba men co' nac xin' mté'th daa, no por ndyoo
nque mén proba Xisen, licpe' ba'i, naniiloo gu': Loo
meéna li Diox anggac huax con' ndac xalque' ndli
Diox loo mén co' nac xin' mté'th daa.

11

Juan Bautist mtel’ chop myen'’xin'mté'th Juan par
mnibdi's myen'thib con'loo Jesus.
(Lc. 7.18-35)

1 Co'se’ ngolo mnibe' Jesus loo myen' no
mdoodi's no Jesus ryete si' fchop myen' xin' mté'th
Jesus, mxen Jesus ned. Nda Jesus par ned laaz
myen' par lu' Jesus no co Jesus yalban con che'n
di's ndac loo mén par ned nda myen'.

2 Nde nxon', le'pe' ngue Juan Bautist lezi'f le'n
huiza, mbin Juan con che'n co' ngue tee li Jesus.
Sya, mtel' Juan chop myen' xin' mté'th Juan loo
Jesus 3 par yanibdi's myen'loo Jesus. Ndxab myen'
loo Jesus:

—¢Ché' U' nac Crist co' ndxath yi'tha o ché' mas
huen cued nu' yi'th tedib xa' co' nacpe’ Crist, ca'?

4Jesus mcab. Ndxab Jesusloo myen'":

—Byaa gu'. No fta' gu' cuent loo Juan con che'n
con' co' guneele' gu' no c6n che'n con' co' mbinle'
gu'. 5 Guuz gu' loo Juan: Meén sieu ngui'. Meén
coj mdyoxcua' nii. No ndyee mén coj. Mén co’
ndyac yiiz ndxa's lad, co' ndxée yid lad, ndxac no
ndxembii ména. Mén cué' ndxon di's. Men nguth,
ale, ndryo xban. Le'loo chol mén prob no loo meéen
naxeén co' ndyac yaltii na, ndxathle' no ndxenle' con

che'ndi'sndac co'ndlu' con che'n Diox. $ Huen nda
meén co'ne'tyoo xa'delezo'nomen co' ne'ten'te arid

ngoc nguaal con' por con chenen.

7 Co'se' mbii myen' xin' mté'th Juan Bautist loo
Jesus, mtlo Jesus, mdoodi's Jesus con che'n Juan
Bautist loo mén co' nziri'. Ndxab Jesus loo mena:

—~Co'se'nguatee hui' gu'Juan co'te' nagana, ;ché'
ngua tee hui' gu' thib xan' nixxtil' co' ngol' mbii,
ca'? Yende xaa. ® Lomisque' ne, niin loo gu': ¢Ché
loo ngua tee hui' gu'? ¢Ché' ngua tee hui' gu' thib
mbi' co' noc thib ned lar' huen, ca'? Gu' nonque' no
naneeque' gu'le' men co' ndxoc anabte lar' huen,

mena mbe liz rey, ¢16'? 9 ;Xd nee gu'? ;Cho loo ngua
tee hui'gu’,sya? ;Ché'ngua tee hui' gu' thib mbi' co’
nde'th di's co' ndxab Diox, sya, ca'? Aa, licpe' ba'i.
Gu' ngua tee hui' thib mbi' co' mas fiaare' 100 meén
co' mde'th di's co' ndxab Diox. 10 Cén che'n Juan

Bautist nac di's co' ndub loo libr co' nac xti'sdiox
co' ndxab: . _ .
Na tel' ner thib mbi' co' ya te'th ner di's ndac

ndxe'lool. No lu' mbi' con che'n ltuloo mén par

li meén xtuuz no par tyoodi's no meén lezo' men

ndoore' co'se' galen loo meén.

11 Na nii loo gu': Lath rye men co' ngdol xan' nii
Xna' men no xan' nii xud men, tarte gaal thib mbi'
co' nde'th di's co’' ndxab Diox co' mads fiaare' leque
Juan Bautist. Mastale' tataa naca, desde nalle' par
delant, mén co' nac mds be'the co' ngue ta' lugar
fiibe'pe' Diox100 mén, mas huen nda meénaloo Diox
leque Juan Bautist. Tac Diox co xo'f mds con' ndac
con che'n Diox loo meéna leque con' co' mblo xo'f
Diox loo Juan Bautist con che'n Diox.

12 Tac axta co'se' ngoc tiemp co'se’ mtlo Juan
Bautist, mde'th Juan Bautist no mblo Juan Bautist
yalban con che'n di's ndac, no axta huiz nalze
mbyath mbyén cdn che'ndi'sndac co'ndlu’'xa mod
ndlya's Diox fibe'pe' Diox loo mén. No ryete men
co' mbin di'sa nguatbée par mbli ména co' nzote
mod li ména par yoo ména loo con che'n Diox par
fiibe'pe' Diox loo mena. 13 Tac ryete mén co' mde'th
di's co'ndxab Diox co' mque'ye's co' nac xti's Diox,
no loo libr co' ngoc ley co' mnibe' Diox co' mxo'f
Moisés loo meén ndyoodi's no nda' cuent con che'n
xa mod ndlya's Diox fiibe'pe' Diox loo mén ndoore'
gac tiemp co'se' yi'th Juan Bautist. 14 Chele' gu'

yila's di's co' ngue niin loo gu' ndxeé', gola's gu' le'
Juan Bautist nac Lii co' mbyath yi'th, Lii co' mde'th
di's co' ndxab Diox pola. 15 Chele' gu' nden' cén nee
di's co' ngue niin loo gu' ndxe', fta' gu' lugar yaa'd
di'sndxé'le'nlezo’' gu'. No gola's gu' di'sa.

16 ;X4 nee gu'? ;Con cho con' tetaquen meén co'
nzi ban tiemp ndxe', a'? Ndyaquen le' mén co'
nzi ban tiemp ndxé' nac xal myen' bix co' mbe
nguith loo xbi'. No mbez yee myen' bixa loo xtaa
myen'. Mbez myen: 17 Nu' mbil' dii loo flaut
no ale ne'ngol' niide gu'. Mbil' ro baan nu' no
ale ne'ngon'te gu' con nu'. Tataaque' nac meéna.
18 Per na nii loo gu': Co'se’ mbi'th Juan Bautist,
ne'ngacte tataa loo Juan. Tac Juan ne'nghuade no
ne'ngude Juan axta plothe mblya's Juan xal nac
mod co' ndxuhua chol men. No ale mbez gu'
con che'n Juan: Xpii meexu' ngue tee no Juan.
19Ngoloa, ndalen, daa co' mbal yaallooizlyo' ndxe'

xal ndxaal chol mén. Daa ndxuhua. Daa ndxu. Per
co'se’' fiée gu' tataa ndxuhuan no tataa ndxun, ale

mbez gu': Susque' ndxuhuacho' mbi' ba', yoo. No
ale mbez gu': Susque' ndxoo lezo' mbi' ndxu mbi'
vin. No ale mbez gu': Ndxac amiu mbi' con mén co'

ndli cobrar con che'n contribucion no con meén co'
ndxap xtol. Mastale' tataa mbez gu' nac daa, daa

nii loo gu': Yende cho mport nzo lezon con che'n
con' ndli gu' Xtuuz con che'n Juan no con chenen
tac meén co' ndxacpe', ména nonque' no naneeque'
mena le' con' co' ngue li Diox por con che'n Juan
no por cén chenen nac con' ndac co' ncab loo co’
ndxac ryop nu' Juan.

Tré' ndlu’ con che'n meén rye yéez co' ne'ndalte

ngon con che'n Jesus.
(Lc. 10.13-15)

20 Sya, mtlo Jesus, mbyoo Jesus rye men co' nac
che'n rye yeez co'te’ mblile' Jesus huax yalguzye'
tac ne'nglaade yéc meéna no ne'nglaade lezo' mena.
Ndxab Jesus loo mena:

21 —Ay, prob gu' izlyo', mén yeez Corazin. Ay,
prob gu' izlyo', meén yéez Betsaid. Tac chele' le'n
yeez Tir no le'n yéez Sidon ngac ryethe yalguzye'
ndxe' xal ndxaca loo gu' nalle', ména nglaa yéc no
nglaa lezo' mena, no ngoc meéna lar' lut por con
che'n yalnaxi co' ngoc loo mena. 22 Por cona, daa
ngue nii loo gu', men yeez Corazin no meén yéez
Betsaid: Le'loo mén yeez Tir noloo meén yéez Sidon
mas xhuite gac yaltii le'n huiz co'se’ tub rez Diox
cOn che'n mena leque co'se' tub rez Diox cén che'n
gu'. 23No gu', mén yeez Capernaum co' nac men
nate's no meéen naxal', ;ché' ngue li gu' cuent no
ché' nden' gu'le'n lezo' gu' le' gu' ndoo lite yoo loo
bé', ca'? Yende xaa. Ndxe'leque’, gu' ndoo lite lyaa
loo quii no loo béel co'te’ lyaa men co' ndryo xa'
loo c6n che'n Diox. Tac chele' loo mén yéeza ngac
rye loothe yalguzye' co' ngoc loo gu'a, men yeeza
ngyan'que' axta huiza no axta huiz nalze. 24 Por
cona, daa ngue nii loo gu', meén yeez Capernaum:
Co'se' gac huiz co'se' tub rez Diox c6n che'n mén,
mads né gac yaltii loo gu' leque 1loo mén co' ngure
ban ned nziri' yéez Sodom.

Jests mbez loo mén: Goo gu' loo con chenen no
daaliyonagallezo' gu'no ti'lezo' gu'.
(Lc. 10.21-22)
25Le'n huiza ndxab Jesus loo Diox:

—Diox quix U', Pay, U’ co' fiibe'pe' 100 alux con’
loobé'nolooizlyo'. U'mtau' yéc ménnolezo' men,

men co' mbez anze'f ndxac no mén co' mbez nden'
di's par ne'ten'te mena di's no par ne'ta'de mena

cuent con che'n ryop na'. Ndxe'leque’, U' mblo
x0'f con che'n na'loo men co' nau' loo nau' yéc xal
loo myen' bix. 26 Tataaque' mbli U, Pay, tac tataa
mblya's U'li U'L.

27Mbere Jesus, ndxab Jesus loo meéna tedib vez:

—Ngueniin con' ndxe'loo gu', ne: Mda'le' xuden
ryethe con' ndxap xuden la's nii xuden no la's ya'
xuden loon thidte vez. Licpe' ba'i, yende cho mén
tarte libe' daa. No tarte ta' men cuent con chenen,
daa co' nac xgan' xuden Diox. Ante Diox co' nac
xuden ndlibe'que' daa. No, licpe' ba'i, yende cho
men nzo co' ndlibe'que’ xuden Diox. Ante daa, co'
nac xgan' xuden Diox, ndliben xuden Diox. No loo
men co' ndlyazen go xo'fque'en con che'n xuden
DioX, ména mté'thque' no nda'que’ ména cuent con
che'n xuden Diox.

28 Ndxab Jesus loo mena, ne:

—Go0o gu' loo con chenen no gola's gu' loon, gu'
co' anze'f nxi lezo' por chol yaltii co' ndxac loo
gu'. Daa li par cue see tee lezo' gu' no par ti' lezo'
gu' loo ryethe con'. 29 Tac daa nac mbi' nado'.
No indye'ste daa. Ne' ne' inxal' daa. Por cona,
ngue niin loo gu': Ftubdi's gu' loon no bin gu' di's
co' ngue niin loo gu' ndxé'. No bli gu'i xal ngue
fibe'ena loo gu' xal ndxaca loo thib ned ngon co'se’
nxo'f xuan' ngon yuug Xis yen ngon. Fté'th gu' co’'
nac con chenen. Chele' gu' yoo loo c6n chenen no
yila's gu' loon xal ngue niina loo gu' ndxe', por
derech, cue see tee lezo' gu'loo ryethe con'. 30 Tac

con' co' flibe'en 100 meén co' ndxoo loo con chenen
par li ména, inacte con'a arid nagan par li ména.

Ne'neinacaxal thibyod' co'anze'f né' par hue' men
y0'a Xis meén. Ndxe'leque’, naca thib con' par ti'
lezo' mén no yo nagal lezo' men.

12

Myen'’ xin' mté'th Jesus mcho' bacdo che'n nzob
triu huiz co' ngoc huiz descans tiempa.
(Mr. 2.23-28; Lc. 6.1-5)

1Leque le'n huiza, thib huiz sabd co' ngoc huiz
descans tiempa, Jesus nda riid con myen' Xin'
mté'th Jesus co'te' nax thib le' yoo co'te’ nzo'f fia'
triu. Le' myen' xin' mté'th Jesus na, mblyan'
Ale mtlo myen', mcho' myen' triu. No mblobya’
myen' triu la's ya' myen' par ngro' nzob triu par
hua myen'. 2 Lath mén co' ndoo nque xis Jesus
ngo ndxep men xley' farise. Co'se' fice mén xley'
farise ndli myen' con'a, ndxab men xley' farisea
loo Jesus:

—Hui' nexa, mbi'. Myen' xin' mté'th luu ngue li
zin' co' indxaalte li myen' huiz sabd co' nac huiz
descans, cara.

3Jesus ndxab loo men xley' farise:

—Aa, ¢ché' tarte lab gu'loo libr no ché' tarte ta'
gu' cuent con che'n con' co' mbli David co' ngoc
rey pola thib vez co'se’ mblyan' David con men
co' ngure no David tiempa, ca'? 4 David ngoo
le'n templ. No ale mxen David pan co' ngoc pan

natd' loo Diox co' mbec mén loo mes. Indxaalte
David nghua David pana con meéna. Tac pana, ante

nguley’, co' ndxoo le'n templ che'n Diox, ndxap
permis ndxuhua pana tiempa. 5 ;Ché' tarte lab gu'

loo libr, co' ngoc ley co' mnibe' Diox mxo'f Moisés
loo men, le' rye nguley' co’' ndxoo templ indlide
descans huiz descans no mxo'f zin' nguley' le'n
templ huiz descans, ca'? No non gu' le' con' co'
ndli nguley'a incabte con'a xquin nguley' no xtol
nguley', ;16'? 6 Ngue niin loo gu'": Tré' nzo thib mbi'
co'nac mas mbi' roo mbi' Xén leque templ, co' nee
di's, mbi'a nac yub daa. No con' ndlin inacte co’
ngue cuanen xquin daa no xtol daa xal ndli gu'
cuent. 7Gu' tarte ten' no tarte yaa'd di's loo gu' c6n
nee di's co' ngue niin loo gu' ndxe"

Daa ndlyaz le' gu' lyat lezo' fiée gu' hues xtaa
gu'. No indlyasten le' gu' tolo guth ma' par quix
gu' conche'nxtolgu'loo Dioxporren ma' co' nxo
gu'loo izlyo'.

Le' sya, chele' gu' non no ta' gu' cuent con nee di's
co' ngue niin loo gu' ndxe', axta ne' ne' quexu' gu'
daa, daa co' ingue cua'nte xquin no xtol. 8 Daa co'
mbal yaal loo izlyo' xalque' ndxdal chol mén loo
izlyo', daa fiibe' loo meén no niin loo mén cén li men
huiz sabd. Tac Diox mbli ndxapen con'la's niin no
la's yan par fiibe'en 100 mén con li mén huiz sabd.

T

Tré' ndlu' con che'n thib mbi' co’ mque no sa ya
biiz.
(Mr. 3.1-6; Lc. 6.6-11)

9 Ngoloa, mbii Jesus tya. Ngoo Jesus le'n thib
sinagog che'n ména. 10 Lath ména ngo thib mbi' co'
nayiiz sa ya'. Ya' mbi'a yende mod huin. No yende
mod ga'. Sya, asembli meéna, mnibdi's ména loo
Jesus con che'n mbi'a par cuan mena mod quexu'
mena Jesus. Ndxab ménaloo Jesus:

—Mbi', ¢ché' nzo mod teyac mén thib mén yiiz
nalze co' nac huiz descans, a'?

11 Mcab Jesus loo mena. Ndxab Jesus:

—¢Ché' nzo cho thib gu' co' nzo lath gu' ndxe',
angab na'i, chele' gu' ngue no thib mbacxil' no
ngob che mbacxil'a le'n thib t¢' le'xque’ huiz sabd
co' nac huiz descans, ché' ne'co'de gu' mbacxil'a
le'n td', sya, ca'? 12 Ale'que' thib mbi' ne' intac
mas leque thib mbacxil'. Cona, ngue niin loo gu':
Ndxaalque' li mén con' ndac loo men huiz sabd co'

nac huiz descans. . .
13 Ngolo ndxab Jesus di'sa loo ména, ndxab Jesus

loo mbi' yiiza:

—Ftega'ya'l, ey.

Co'se’ mtega' mbi' ya' mbi, mbyac ya' mbi'
xalque' taasa lad ya' mbi' co' nac ya' huen mbi'.
14 Sya, ngro' men xley' farise. Mdoodi's ména con
Xtaa ména Xxa mod guthxu' mena Jesus.

Di's co'mde'th Sayi co'mde'th di's co'ndxab Diox
con che'n Jesus.

15 Co'se' mden' lezo' Jesus con' ndlya's meéna li
no mena Jesus, mbii Jesus tya. No anze'f thib men
mdoo nque Xis Jesus. Lath xXtau'a, mteyac Jesus
men yliz co' nde lath ména. 16 Mnibe' Jestusloo mena
yende cho loo gabte ména chd nac Jesus. 17 Tataa
mnibe' Jesusloo ména par ngocque',no mdyaaque’,
no mdubque'di's co' mde'th Sayi co' mde'th di's co’
ndxab Diox. Sayi ndxab:

18 Mbi' ndxeé' nac mbi' co' nxo'f zin' zin' con
chenen. Daa mcui mbi' ndxeé'. Mbi' ndxe anze'f
lezon ngudloon. No c6n che'n con' ndli mbi'

ndxe' anze'f ndyac tin' lezon. Daa laa Xpii Natu'
co' nac Xpiipe' daa loo mbi' co' nxo'f zin' zin' cOn

chenen. Te'th mbi' no Iu' mbi' loo men dib athu
loo izlyo' le' daa nali no nambii tub rezen con

che'n rye men. 19 Ne'yoo di'ste mbi' con nec thib
meén. Ne' ne' te'th mbi' con che'n mbi' ayen di's
ayen cuent loo mén. Ne' ne' yo men co' gon di's
co' gab mbi' ayen di's ayen cuent ned riid mbi'.
20Ne'ne' qui's mbi' co' nxo'f zin' zin' cén chenen
thib xan' nixxtil' co’' ndoo gon' no co' ndoo rec
par gas nixxtil'a. Ne' ne' teche mbi'a bxec loo
mech che'nlintern co' pente ndoo yol axta co'se’
gachuiz co'se' thib lite fiibe' mbi' co' nxo'f zin' zin'
con chenen loo meén dib athu loo izlyo'. Ne'lide

mbi'a con'a tant nado' mbi'a. 21 No loo mbi' co'
nxo'f zin' zin' con chenen cue quee lezo' meén co'

nac men dib athu loo izlyo', men co' inacte men
nacion Israel.

Men xley' farise mquexu' mque'’ fals Jests le' Jestis
ndxap con'la’s nii Jesus no con'la's ya' Jesus co' nac
che'n meextu'.

(Mr. 3.19-30; Lc. 11.14-23; 12.10)

22 Ngolo mdoodi's Jesus di'sa, mbi'th no meén
thib mbi' sieu co' mque no thib mbii ye'rsin' che'n
meexu'. Nde nxon', mud mbi', ne. Jesus mteyac
mbi'. Ngoloa, ndxe'sleque' mdoodi's mbi' no mbui'
mbi'. 23 Co'se' fice meén co' nziri' loo Jesus le' Jesus
mbli con'a, ante mbui' mena no ante gunaa mena.
Mbez ména:

—¢Ché' mbi' ba' co' mbez mén nac xgan' David
co' ngoc rey pola, ca'?

24 Co'se' mbin men xley' farise tataa gunii ména
nomdoodi's meéna con che'nJesus, ndxab men xley'
farise loo ména:

—Mbi' ba' ngo' xpii ye'rsin' ante por ryethe con’
roo no con' Xén co' nzo la's nii no co' nzo la's ya'
che'n xa' co'lee Beelzebu co' nac jef che'n rye xpii
ye'rsin'.

25 Per Jesus mda' cuent no mden' lezo' Jesus xal
nac xtuuz mena. Ndxab Jesus loo meéna:

—Nde niin thib con' loo gu', mén xley' farise:
Ryete mén co' nxo'f zin' no gobiern loo c6n che'n
gobiern, chele' ménandxacchopned mennoleque
mena bixyath contra xtaa meén, leque meén guth
Xtaa axta telux meéna Xtaa men. Le' sya, tataa mod
gobiernalyux. Lomisque'ne, chele'mén che'n thib
yéez 0 thib ned mén guliz co' ndxac famil ndxac
chop ned no bixyath meéna contra xtaa mena, no
bixyath men guliz co' ndxac famila contra men
guliz por mbe yoo ména, pues ména ne'xecte 1loo
con'a axta lyux men yeeza no axta lyux meén co’
ndxac men guliza, ne. 26 Cona, ngue niin loo gu":
Lomisque' mod ndxacaloo Mebizya, ne. Tac chele’
Mebizya tlo li par gac mén mén nado' loo izlyo’,
¢xa mod ryo' loo co' ndlya's Mebizya li men, sya?
Yende moda, ¢1€'? 27 Gu' mbez le' daa ngo' xpii
ye'rsin' loo mén por con che'n con' roo no con' Xén
co' nzo la's nii no co' nzo la's ya' che'n xa' co' 1ée
Beelzebu, ¢1é€'? Chele' daa tataa ndli, ;ch6 nda’
yalnibe' oo meén co' ndxoo lad che'n gu' par ngo'
menaXpiiye'rsin'loo men co' mque no xpiiye'rsin’,
sya? Cona, ngue niinloo gu': Leque men co' ndyoo
nque xis gu'a nda' cuent no ngo xo'f ména con
che'n gu', ale nquée mbii yéc gu', no ndxos xtuuz
gu', no ne' ne' inda' gu' cuent con mbez gu' co'se’
ndli gu' xtuuz con chenen. 28 Ndxe'leque', daa ngo'
Xpiiye'rsin'loo men por con che'n Xpii Natd' che'n

Diox. No con' ndlin loo ména ndlu' loo mén par
ta' mén cuent no non men mzinle' tiemp co' ngue
Hibe'pe' Diox 100 mén lath gu'.

29 Gunee gu'loon: ¢Xa mod gac yoo chol men liz
thib mbi' tin' co' anze'f nayi' par li huan' ména con'
co' nac che'n mbi'a chele' mén ne'tyente mbi' par
ner quedd' men mbi'? Chele' meén ante tataa gac li
loo mbi', le' sya, nzoque' mod li huan' ména che'n
mbi' co' ndxap mbi'.

30 Mén co' inda'de lad chenen, meéena nac ngolo
ngola's loon. Lomisque' ne, mén co' inqueltaa
node daa par lyath no men daa par gon taamas
meén loo con che'n Diox, ale ndxe'leque’, le'le' ndli
meéna ndryo xa' taamas mén loo con che'n Diox.

31 Cona, ngue niin loo gu': Nzoque' mod tyon'
rye xtol mén no xquin mén co' mcua'’n men. No
nzoque' mod tyon'rye di's co' fiii yée fiii tli mén con
che'n Diox. Per chele' chol men fiii yée fiii tii cOn
che'n Xpii Natu', ména, por derech, thidteneque'
ne'tyon'te xtol no xquin. 32 Chol mén co' fiii yée
fii tli con chenen, daa co' mbal yaal loo izlyo'
xalque' ndxdal chol meén, nzoque' mod tyon' xtol
no xquin meéna chele' meéna fa'baloo Diox ton' Diox
xtol ména. Per chele' chol meén fiii yée fiii tli cOn
che'n Xpii Natu', ména, por derech, thidteneque'
ne'tyon'te xtol no xquin men, que naca naban men
loo izlyo' ndxe', que naca yoo ban men tedib izlyo'
co' cue yiloa.

Tré' ndlu’ con che'n chop ned mén. Ména nac xal
thibyaa xle ndac co'nda’ xle huen no xal thibyaa xle
ye'rsin’' co'nda’ xlé ye'rsin'.

(Lc. 6.43-45)

33 Angab na'i, chele' gu' too thib xan' yaa xle
co' ta' xlé ndac, yaa xléa ta' xlé ndac. No chele’
gu' too thib xan' yaa xlé ye'rsin’, yaa xléa ta' xle
ye'rsin'. Sya, meén libe' no ta' mén cuent con che'n
yaa xléa por thib loo thib loo x1é co' nda’ yaa xlea.
Tataa ndxac be' men, ne. 34 jAa mén ye'rsin’' co' nac
xal mbel' co' 1ée huid! ¢Xa mod gac gu' tyoodi's
gu' con' ndac co'se' angcual nac gu' men ye'rsin’,
a'? Yende mod tyoodi's gu' con' ndac. Tac di's co'
alithe ndyoodi's chol meén, di'sa nac di's co' alithe
ndye'th xtiuz mén co' ndyro' ndlyen'lezo' meén par
tyoodi's men.

35 Tolo ndxab Jesus loo mena:

—Nde niin tedib con' loo gu': Mén co' nac men
ndac, ména ndxoo lezo' ndyoodi's con' ndac. Tac
con' ndac co' ndyoodi's ména nac di's co' ndryo’
le'n lezo' ména. Le' meéen co' nac men ye'rsin' na,
mena ndxoo lezo' ndyoodi's con' ye'rsin'. Tac con'
ye'rsin' co' ndyoodi's ména, lomisque’, ndryo' le'n
lezo' ména. 36 M&s de cona, niin loo gu'": Ryete di's
co' alithe ndyoodi's mén, con che'n leque di'sa ta'
meén cuent loo Diox co'se’ gac huiz co' tub rez Diox
conche'nmeénloomen. 37Taclequedi's co' tyoodi's
gu'no co'ta' gu' cuent huiza, leque di'sa co xo'f gu'
par fieene' chd meén nac gu', ¢ché' nac gu' men ndac
no meénnali o ché' nac gu' mén co' ncua'n xquin no
xtol par thidtene quexu' Diox gu' no tetii Diox gu'?

Menye'rsin'fia'b loo Jestus li Jesus thib sefi co' hui’
men loo co' gac thib yalguzye'.
(Mr. 8.12; Lc. 11.29-32)

38 Sya, pla mén xley' farise no pla men co' ndlu'
con che'n ley co' mxo'f Moisés loo men, ndxab
mena loo Jesus:

—Maistr, nu' ndlya's fiee le' luu 1i thib con' co' gac
thib yalguzye'loo nu'.

39Tesus mcab loo mena. Ndxab Jesus:

—c¢Men co' ngolo ngolux fiibe' loon par lin thib
con' co' nac yalguzye', ca'? Yende xaa. Ya yende
cho mas yalguzye' gac loo mén ba'. Ndxe'leque’,
thib sefi co' hui' meéen ba' gac oo men xal sefi co'
ngoc loo Jonas co' mde'th di's co' ndxab Diox pola.
40 Tac texal ngo Jonds le'n xti' thib mbeéel roo, co'
mtoxcua' Diox, le'n son huiz no le'n son yal', tataa
daa ne, daa co' mbal yaal loo izlyo' xalque' ndxaal
chol meén, daa go le'n ba' le'n son huiz no le'n son
yal'. 41 Tolo niinloo gu': Mén ciuda Ninive co' ngure
ban poélaryo'tooloo mén, co'se’' gac huiz co'tubrez
Diox con che'nryethe meén co'nzi ban tiemp ndxé',
par quexu' mén ciuda Ninive mén co' nziban tiemp
ndxe'. Tac mén ciuda Ninive ngulaa yéc no ngulaa
lezo' loo xtol men no loo xquin mén no mzye' mod
co' ngop mena co'se’ mde'th Jonds no mblo Jonas
yalban con che'n di's ndac che'npe’' Diox loo ména.
No nalle' na nii loo gu': Tre' nzo thib mbi' loo gu',
co' nac daa, co' nac mdas mbi' roo mbi' xén leque
Jonds. 42 Lomisque' ne, thib xa'got co' ngoc reinloo
nacion co' ngure par ned sur tiempa, xa'gota, ne,
ryo'tooloo meén co'se' gac huiz co' tub rez Diox con
che'n meén co' nziri' tiemp ndxe' par tolo quexu'
xa'gota men co' nziri' tiemp ndxe' loo Diox. Tac
Xa'gotangro'laaz xa' co' ngureri' tedib lad ro izlyo'
co'te' ngoc mas tith tiempa par mbi'th yon xa'gota

di's co' ngoc di's co' ngoc Salomodn co' ngoc rey
tiempa. No nalle' na niiloo gu': Tré' nzo thib mbi’,
co' nac daa, co' nac mdas mbi' roo mbi' xén leque
Salomon.

Tré' ndlu’' con che'n thib xpii ye'rsin' co' mbere,
mzin loo mbi' co'te' ngro xpiiye'rsin'.
(Lc. 11.24-26)

43 Niin tedib con' loo gu', ne: Co'se' ndryo' thib
xpii ye'rsin' loo thib men, xpiia ngro'. No nda que
tee xpiia co'te' nagan par cua'n xpii co'te' yoo xpii
par li xpii descans. Per co'se' fiee Xpii yende pa yoo
xpii, ndli xpii xtuuz. 44 No mbez xpiiloo lezo' xpii:
¢Con lin? Capas daa, beren, ndyaan loo mbi' co'te’
ngro'ena. Per co'se’ mbere xpiia, ndye'th xpii loo
mbi', fiee xpii mbi'a xal thib liz men co' nitleque'
mblyo'f no co' mblyath no co' nabe'ste fiaa. 45 Sya,
bere xpiia, ya xpiia, ya xi Xpii taagaz xpii co' nac
mas xpii ye'rsin' leque xpiia. Sya, yoo rye xpiia loo
prob mbi'a. Le' sya, por lult mas nazab tyen mbii
mbi'a no quée mbii loo mbi'a leque co'se' ner vez
ngoo xpiiloo mbi'a. Tataa gacaloo mén co' nac bin
ye'rsin' co' nziri' tiemp ndxe'.

Xna' Jesus, no myen' huespe' Jesus, ngua toodi's
no Jestus.
(Mr. 3.31-35; Lc. 8.19-21)
46Jesus tatabe' ndoo toodi's loo meén co' nziri'loo
Jesus co'se' mzin xna' Jesus no myen' huespe' Jesus
gax co'te' ngo Jesus. Ne'ngoode xa'. Par fuer no
maste ngure xa'. Mblya's xa' toodi's no xa' Jesus.
47Sya, thibxa' co' ndoo xi'tha xexte ndxabloo Jesus:
—Xna' U' no myen' huespe' U' nzi fuer ba'. No
ndlya's xa' tyoodi's no xa' U', Tad.

48 Per ndxe'leque’, Jesus mcab loo xa' co' mbli
avis loo Jesus. Ndxab Jesus:

—¢Ché'ndlya'sl niinlool ch6 meén, licque', nac xal
xnan no cho meén, licque', nac xal huesen, ca'? Na
nii lool ché nac xal xnan no cho nac xal huesen.

49 Sya, mblu' Jesis myen' xin' mté'th Jesus loo
xXa'ano loo mén co' nziri'a. Ndxab Jesus:

—Myen' ba' nac xal xnan no myen' ba' nac xal
huespe'en, ne, ey. 350 Tac chol mén co' ndli xal
nee lezo' xuden Diox co' nzo loo bé' no xal ndlya's
xuden Diox, mena nac xal huesen. Meéena nac xal
ftanen. No nac mena xal xnan.

13

Jestis mtetac di's loo meén xal ndxaca loo thib mbi
co'se’'ngo mbi' bin.
(Mr. 4.1-9; Lc. 8.4-8)
1Leque huiza ngro' Jesus liz thib mbi' co'te' ngo
Jesus. Ngua tub Jesus ro thib lagun co' nziri' tya.
2 Huiza, anze'f thib mén mqueltaa co'te’ mdub
Jesus. Sya, ngo too Jesus. Ngua tub Jesus le'n thib
yOoyaa loo lagun. Le' ména na, ngure loo yux ro
lagun loo Jesus. 3 Sya, mtlo Jesus. Alithe mtetac
Jesus huax con' loo ména. Ndxab Jesus loo mena:
—Nde niin thib con' loo gu': Ngo thib mbi' co’
ngo bin. 4 Mbi' ngro', ngua lo mbi' bin. Lath nge
go mbi' bina, ngulaa ndxep bin ro ned. Ngoloa,
mbi'th mbin bé'. Mblo' mbin biz bina loo yoo.
Nduhua mbin biz bina. 5Le' taandxep biz bina na,
ngulaa loo yoo quee co'te' Xite yoo nzi'f oo quee.
Setilte ngulen biz bina tac inacha'de nzi'f yoo loo
queea. 6 Per co'se' mtlo mdin bée biz bina, ale mtec
mso' bée biz bina tac yende arid xcop loo yoo co'te’

I

ngulen biz bina tac yende pa ned xon' no lyaa lox
biz bina. Ale mbiiz bina. 7 Le' taandxep biz bina
na, ngulaale'n huan. No mas mbryoo mxyeén huan
leque biz bina. Ale mblyus biz bina nzo biz bina
le'n huan. 8 Le' taandxep biz bina na, ngulaa loo
yoo be'f. Biz bina mda' thib cosech ndac. Chd biz
bina mda' thib ayo nzob. Ché biz bina mda' ayon
nzob. Cho biz bina mda’ gal psi' nzob tac huenque’
ngoc cosech che'n biz bina loo ydoa. 9 Chele' gu'
nden' con nee di's ndxe', fta' gu' lugar yaa'd di's
ndxe' le'n lezo' gu'. No fta' gu' cuent con nee di's
di's co' ngue niin loo gu' ndxe'.

Tré'ndlu’ con mbli mtetac Jesus di's loo men.
(Mr. 4.10-12; Lc. 8.9-10)

10Sya, mbii gax myen' xin' mté'th Jesusloo Jesus.
Ndxab myen'loo Jesus:

—Tad, ¢chonon tatua' ndyoodi's U' loo mén ba'
condi's co' alithe mtetac U' ba', a'?

11Jests mcab loo myen' xin' mté'th Jesus. Ndxab
Jesusloo myen':

—Loo meéna, tataa mdyoodizen tac meéna in-
dxaa'dte di's. Ne' ne' gac meéna ta' ména cuent con
che'n di's co' ndlu'en loo mén. Per part con che'n
gu', Diox ngue li le' gu' nda' cuent con che'n mod
co' be' nacasloo x4 mod ndlya's Diox fiibe'pe' Diox
loo meén, Diox co' ndub loo bé'. 12 Lomisque' ne,
men co' ngue no con', tolo que no meéna mas con'
axtaque' que no mena huax con'. Per ndxe'leque’,
meén co' ingue node con', ale tyuhuan ména ndx-
epte con' ngue no mena. Con'a nee di's, tolo gon

men Nno tolo ta'’ mena cuent cén che'n con' co'
nac con che'n Diox. Per meén co' indxaa'dte di's
no co' inda'de cuent cén che'n Diox no men co'

indyalte tolo gon con che'n DioX, loo ména Diox li
tolo yau' Xtuuz ména no tolo yau' lezo' mena loo
con che'n Diox. 13 Cona, ndyoodizen loo ména con
di's co' alithe ntetaquen tac ména ngue li cuent
ngue hui' ndac ména no ndxon ndac ména loo con

chenen. No ndli ména cuent ndxon ndac mena di's
co' ndlu' con chenen. Per ndxe'leque’, nac meéna

xal meén co' ne'fieede con ngue hui' ména loo cén
chenen. Lomisque’, nac mena xal mén co' inda’'

ndacte cuent con chenen. Ndxaca tataa 100 meéna
tac indxaa'dte di's co' ndyoodizen yéc mén. Ne'

ne' inda' ména cuent con ngue lin. 14 No nalle'
ndxacque' con'loo ména xal nacdi's co' ndxab Sayi
co'mde'th di's co' ndxab Diox. Ndxab Sayi:

Licpe' ba'i, mén gon di's co' tyoodizen. Per
ne'yvaa'dte mena di'sa. Licpe' ba'i, men hui' loo
con' lin. Per ne'ta'de mén cuent con ngue lin.
15 Tac lezo' ména no xtlluz ména ngoc naad no
ngoc nguud. Anze'f nazab ndxon meéna di's no
nden' mena di's co' ndyoodizen. Loo con che'n

Diox nac meéna xal meén sieu. No nac meéna xal
meén co' nathath ngui' oo con che'n Diox. Ale

ryethe con'a ndxac loo ména par ne'ta'’de mena
cuent no par ne'gonte mena con che'n Diox ne'
ne'yaa'd di'sale'n xtiuz menanole'nlezo' mena.
Rye con'a ncab loo meéna par ne'tyalte meéna lyaa
yéc ména no lyaa lezo' ména. Ne' ne' tyal ména
par zye' mod co' ndxap ména par tela'en ména
loo con' ryes.

Cona, tataa ndxaca loo mena xal gunii Sayi con

che'n ména pdla.

16 Huen nda gu', ey, tac gu' ngli'que' no
ndxonque' gu' co' huen huen con che'n Diox. No

ndxaa'dque’ gu' di's co' ngue niin loo gu'le'n xtuuz
gu'nole'nlezo' gu'. 17 Licpe' ba'i, na nii loo gu'":
—Huax meén co' ngo pola, men co' ngoc men co'
mde'th di's co' ndxab Diox no taamas men co' ngoc
men ndac, anze'f mblya's ména ngii' ménaloo con'
co' ngui' gu' nalle'. Per ne'ngacte gan ngii' mena
con'ndxe'. Lomisque' ne, mblya's ménangon ména
con che'n con' co' ndxoOn gu' nalle’. Per ne'ngacte
gan ngon mena cOn che'n con' co' ndxon gu' nalle'.

Jesus ngue go xo'floo mén connee di's co' mtetac
Jesus loo meén.

(Mr. 4.13-20; Lc. 8.11-15)

18Bingu'di's co' tan cuentloo gu' nalle' co' alithe
mtetaquenloo gu'a, co'needi's, con che'n thib mbi'
co' mblo biz bina. 19 Di's co' guniin loo gu'a nac
con' ndxe': Men co' ndxon di's co' nac di's ndac
che'n Diox co' ndlu' xa mod ndlya's Diox fiibe'pe'
Diox loo meén, no indxaa'dte di'sa le'n lezo' meéna,
ne' ne' inda' men cuent con che'n di'sa, ména nac
xal biz bin co' ngulaa ro ned. Tac co'se' ndxi'th
Mebizya loo mena, ndli Mebizya loo meéna par
ne'ten'te ména no par setilte yathla's ména con
che'n di's ndac co' mbin ména no co' ngulaa le'n
Xtluz meéna no co' ngulaa le'n lezo' mena. 20 Le'
biz bin co' ngulaa loo yoo queea na, nac xal men
co' ndxon cOn che'n di's ndaca. No co'se' ndxon
mena cOn che'n di's ndaca, ndyac tin' lezo' men
ndxon mén con che'n di'sa. 21 Per yiloa plate huiz
ndxac ndxon mena con che'ndi'sndaca, ndxacaloo
meén xal biz bin co' ngulaa loo yoo queéea. Biz bina
ne'ngxecte por yende co'te' lyaa lox biz bina no
yende pa xon' lox biz bina. Tac co'se’ ndxac ngoc
nguaal con' loo meéna no co'se' ndyub ngu's men

prob ména por con che'n di's ndac, le' sya, xexte
ndld' mena. Ya indlya'ste ména tolo gon ména con
che'n di's ndac che'n Diox tac ngo tac lezo' mena
loo con'a. 22 Le' biz bin co' ngulaa le'n huana na,

ndlu'loo na’' cén che'n men co' ndxon con che'n di's
ndac. Per mena mas nde yath fiée yalgon' co' nthop

menlooizlyo'ndxe'. Le'sya, yalgon' co' ndxap men
loo izlyo' ndxé', por yalgon'a leque ména nquedii
mena par ndxau' yéc meén no ndxau' lezo' mén loo
con che'n Diox. Por cona, incab ndacte nec thib

con'ndacloomeénaloo conche'nDiox. 23Le'biz bin
co' ngulaa loo yoo be'fa na, ndlu'loo na' cén che'n

meén co' ndxaa'd con che'n di's ndac co' ngulaale'n
Xtuuz ménno le'nlezo' mén. Le' sya, mena ndli par
ndxoOn taamas men cOn che'n di's ndac no par yoo

taamas men loo cén che'n Diox. Tataa mod nac
meéna xXal biz bin co' nda' thib cosech ndac, co' nee
di's, cho biz bin nda’ thib ayo xlé. Chd biz bin nda’
ayon xle. Cho biz bin nda' gal psi' xle.

Jesus ngue tetac con che'n fa' triu huan co’
ngulen le'n fia' triu.

24Jesus ndxab loo mena:

—Nde tetaquen tedib con'loo gu': Con' co' ndxac
par fiibe'pe' Diox loo mén nac xal nac di's co' nde
niin loo gu' ndxé'. Thib mbi' ngro', ngua lo mbi'
biz bin co' nac nzob bin triu ndac loo xyon mbi'.
25 Per co'se' ryete men guliz mbi' co' ngoc xuan'
y0oa mxen mcal', ngoo tedib mbi' co' ngoc ngolo
ngola's mbi'a loo xyon mbi'a. Ngua lobii mbi' biz
nzob bin triu huan co' fiaa xalque' fiaa nzob bin
triua loo xyon mbi'. Ngoloa, ndyaa mbi' co' ngoc
ngolo ngola's mbi'a. 26 Per co'se' ngulen nzob bin
triua, no mbryoo mxyena, no mtlo ngos bacdo fia'

triua, axta syare', thidte gunaa fia' triua con biz
huan co' ngua lobii mbi'a loo xyon tedib mbi'a.
27 Sya, ngua nee moza loo mbi' co' ngoc patron
moz. Ndxab moz loo mbi":

—Tad, chele' U' ngua lo ante nzob bin triu ndac
loo xyon U, ¢pd ned ngro' biz huan co' fiaa xal fiaa
triu le'n fa' sya, Tad? ¢Xa mod ngulen biz bina
le'n fia', ne, Tad? 28 Patrén mcab loo moz. Ndxab
patron:

—Nzo ch6 mbi' co' ndxecloo fiee daa ngua li
con'a loo XyOnen.

Sya, mnibdi's moz loo patron. Ndxab moz:

—¢:Ché'ndlya's U'ya quib nu'huan co' fiaa xal fiaa
fa', ca"?

29 Per patrén ndxab loo moza:

—Aa'a. La' tee nzo'fa. Ne'ya quibtel huana le'n
na'. Tac chele' luu quib huana, nzo ryes quib luu
fia', ne. 30 La'a thidte ryoo triu huana con fia' triu
mads huen axta co'se’ gac tiemp lydp fia'. Sya, por
derech, tel'en moz co' ya li zin' par quib moz huan
ye'rsin'a no, yiloa, tedé' moz huana por manoj par
tec moz huana loo quii. Le' nzob triu ndaca na,
cosua' moz le'n sac co'se' yilo lap moz triu ndaca.

Jesus ngue tetac loo mén con che'n xal nac biz
mostaz.
(Mr. 4.30-32; Lc. 13.18-19)

31 Mtetac Jesus tedib di's loo men. Ndxab Jesus:

—Nde niin tedib con'loo gu': Mod co' tlo queltaa
men co' tyal par tlo Diox, fiibe'pe' Diox loo men
nac xal thib biz bin bix che'n mostaz co' mblo thib
mbi' bin loo xyon mbi'. 32 No, licpe' ba'i, biz bin
mostaza nac thib biz bin mas bix loo rye loothe biz
bin co' nzo. Per co'se’' ndlyen biz bin mostaza no

ndryooi, ndxaca thib xan' huan co' mas ndryoo no
nxyeéenle'n fia' mén. No ndxaca casque' xal thib xan'
yaa co'te' ndlyaa mbin bé' par ntoxcua' mbin xyon
mbin loo ram yaaa.

Jesus ngue tetac loo mén con che'n xa mod nac dii

levadur.
(Lr. 13.20-21)

33Diox co' ngue tlo fiibe' loo mén, nerleque' mtlo
Diox, fiibe' Diox 1oo nagabte mén no mas. No Xéega
Xeega tolo yar' mén co' ngue fiibe' Diox loo axta
nzoque' men dib athu loo izlyo', mén co' fiibe' Diox
loo. Con che'n ména nac xal ndxep dii levadur
co' ndyen thib xa'got par ncos xa' diia con son kil
harin. No con le' laate diia tyub bes son kil harina.

Jesus ndyoodi's loo mén co' nac antub di's co’

mtetac Jesus loo mén.
(Mr. 4.33-34)

34 Ryete con'a mdoodi's no Jesds men co'
mqueltaa loo Jesus co' ngoc di's co' mtetac Jesus
loo mén. Asembli Jesus ante mtetac Jesus di's loo
men. 35 Tataa ngoc co' mbli Jesus par ngocque', no
mdyaaque', no mdubque' di's co' gunii thib mbi'
co' mde'th di's co' ndxab Diox, co'se' mque' mbi'a
ye's loo thib libr, di's co' mbez:

Daatyoodiz con mén ante con di's co' tetaquen
loo mén. Daa tyoodiz no mén no tan cuent loo

men cOn che'n con' co' nacasloo axta co'se’ mbli
Diox ngure izlyo' no mblec Diox izlyo' no axta

nalle'.

Jesus ngue go xo'f no ngue ta' Jesus cuent con
che'n triu huan co'ngulen lath nzob triu.

36 Ngolo gunii Jesus Diox loo mén co' mqueltaa
loo Jesus ro laguna, mbii Jesus tya. Ngoo Jesus liz
thib mbi' co' ndub gaxte tya. Liz mbi'a mqueltaa
ryete myen' xin' mté'th Jesus loo Jesus. Ndxab
myen'loo Jesus:

—Tad, blo xo0'f U' di's co' mtetac U' con che'n
huan ye'rsin’ co' fiaa xal fiaa triu loo nu' co' ngo no
co' ngulen loo xyon mbi'a.

37TJesus mcab loo myen' xin' mté'th Jesus. Ndxab
Jesus loo myen'a:

—Xa' co' ngo nzob bin ndac co' nac triu, xa'a
nac daa, daa co' mbal yaalloo izlyo' xalque' ndxaal
chol men. 38 No con' co' nee di's co'te' nac xyon
mbi'a co'te' ngo bina, con'a ndlu' loo na' nac izlyo'
ndxe'. Le' nzob bina na, ndlu' loo na' nac mén
co' Diox, licque', fiibe'pe' 100. Le' triu huan ye'rsin’'
co' ngulen le'n fia' triua na, ndlu' loo na' nac mén
co' nac che'npe' Mebizya. 39 Le' xa' co' nac ngolo
ngola's co’' mblo bin ye'rsin'a na, ndlu' loo na' nac
yub Mebizya. Le' co'se’ ngolo ngoc cosecha na,
con'a ndlu' co'se' lyux no co'se' lith no izlyo' ndxe'.
Le' men co' thop cosecha na, ndlu'loo na' nac angl
co' yi'th thop mén huen no meén ye'rsin' co'se’ lith
no no lyuxizlyo'. 40 Xalque' mthop moz triu huan
ye'rsin' co' fiaa Xal faa fia'a par tec moz huana loo
quii, tataa gaca loo men, ne, co'se' lith no no lyux
izlyo' ndxe'. 41 Daa co' mbal y&al loo izlyo' ndxe'
xalque' ndxdal chol meén, daa tel' angl daa co'se’
gac tiempa par yi'th thop angl rye mén ye'rsin’
co' ndli par ncua'n taamas men xtol men no chol
men co' ncuan xquin no xtol, ne. 42 Co angl rye
men ye'rsin'a le'n ye'rbiil co'te' nzo quii no beel.
Tya, gén' mena no hua le mena. 43 Sya, meén co'

mdyal, mén co' mbli co' mnibe'pe’ Diox 1oo mén,
loo meéna quée xnii xal co'se' ndxa'x xnii huiz co'se’
gac tiemp co' fiibe'pe' Diox xud gu' loo ryethe con'.
Gu'co'nden' co' nee di's co' ngue niinloo gu' ndxe',
fta' gu' lugar yaa'd di's ndxe' len lezo' gu'. No
gola's gu'loo di's co' ngue niin loo gu' ndxe'.

Jesusngue tetac loo ménconche'ntmico'nzoyoo.

44 Tolo ndxab Jesus loo ména: Nde tetaquen
tedib con' loo gu': Con' co' nden' men no ndyac
lezo' men con che'n Diox, men co' tlo yila's loo Diox
tac Diox mdyal yoo mén loo con che'n Diox, nac
thib con' ndac tin' xal co'se’ mzyal thib mbi' tmi
co' nzo casloo 1loo xyon thib xtaa mbi'. Per co'se’
mzyal mbi' tmi co' nzo casloo loo xyon xtaa mbi'a,
ale mbere mbi', mtau' mbi' loo tmia tya tedib vez.
No de tant ndyac lezo' mbi' co'se’' mzyal mbi' tmi
loo xyon tedib mbi', ale mbere mbi', ndye'th mbi’,
mtho' mbi' rye con' ndxap mbi' par ti' mbi' xyon
meéna loo meén co' nac che'n yooa.

Jesus ngue tetac loo mén con che'n perlco' anze'f
ntac.
45 Men co' fiibe'pe' Diox loo nac xal thib mbi' co’

ndyee viaj co' ngue tee cua'n perl co' anze'f nap
ntac. 46 Co'se' mzyal mbi' perl co' anze'f nap ntac,
mbere mbi', ndye'th mbi' par liz mbi' par tho' mbi'
rye con' ndxap mbi' par ryo' tmi loo con' ndxap
mbi'. Sya, bere mbi', ya mbi' par ti' mbi' perl
co' anze'f ntac. Tataa mod nden' mén co' ndyal
fiibe'pe' Diox loo men tac anze'f thib con' ndac no
con' huen ndli Diox loo ména tataa.

Jestis ngue tetac loo mén xal co'se' ndxegaa chop
loo mbéel le'n yex.

47 Men nde'th no ngo meén yalban con che'n di's
ndac xa mod ndlya's Diox fiibe'pe' Diox loo mén.
Huax mén nqueltaa no meén co' ngoo loo con che'n
Diox xal ndxaca co'se' ngobii men thib yex le'n
nittd'. No co'se' ndlyaa yexa le'n nitto', ndxegaa
huax loo mbeelle'n yex. 48 No co'se' ndxegaa huax
loo mbeel le'n yex, le' sya, mén co' ndyen mbeéel
ngo' yex par ro play. Tya, ndyub ména par noo
noo co' meéna mbeel ye'rsin'. No ngobii men mbeel
ye'rsin'a thib lad. Le' mbeel co’' nac mbeel huena
na, mbeela ngdo meén le'n thib cardor. 49 Tataaque'
gaca co'se’ zin huiz no zin ze co'se’ fiibe' Diox lyux
izlyo' no lith no izlyo'. Sya, ryo' angl. No co' xa'
angl ménye'rsin' lath mén nalino lath mén nambii.
50 Co angl mén ye'rsin'a le'n ye'rbiil co'te' ndxetoo
beel no quii. Tya, gon' menano huale ména tant ne
naca, ndyac meéna.

Tré' ndlu' Jestis con che'n thib mbi' co' mcui con’
cub lath con’ gox.

51Sya, mnibdi's Jesisloo myen' xin' mté'th Jesus.
Ndxab Jesus loo myen":

—¢Ché' ndxaa'd ryethe di's ndxe' le'n quée yéc
gu'nolenlezo'gu',a'?

Myen' Xin' mté'th Jesus ndxab:

—Aa, Tad. Ndxaa'dque' di's ba'le'n queée yéc nu'
nole'nlezo'nu'.

52 Sya, ndxab Jesus loo myen' xin' mté'th Jesus:

—Co'se' huen huen mté'th thib mbi' con che'n
ley co' mxo'f Moisés loo mén no yiloa mtlo mbi',
huen huen mtéth mbi'a con che'n x4 mod fiibe'pe'
Diox loo men nalle', ndxac loo mbi'a xal loo thib

patron co' ngo' con' cub no con' goxle'n cuart co'te’
ngocsua' patrona rye con' ndac che'n patron.

Jests ngoo yéez Nazaret co' nac laaz Jestus.
(Mr. 6.1-6; Lc. 4.16-30)

53 Co'se' ngolo mda' Jesus cuent cén nee di's di's
co' angmtetac Jesusloo men, mbii Jesus tya. Ndyaa
Jesus par laaz Jesus. 54 Co'se' mzin Jesus laaz Jesus,
tyamtlo Jesus, mblu' Jestis men co'te' ndub sinagog
che'n meén gulaaz Jesus. Le' rye mén co' mqueltaa
le'n sinagoga na, ante ngiii' ména no ante fiaa ména
loo Jesus. No mbez meéna loo Xtaa ména:

—¢Pa ngua té'th mbi' ba' rye con' co' ndxac
mbi' no x4 mod susque' ndxdc mbi' ba' ndli mbi'
yalguzye' co' ndlimbi'ba', ne? 55Na' nanee le' mbi'
ba' nac xgan' Che carpinter. No nac mbi' xgan'
Mari. Nanee na'le' mbi' ba' ndxac hues Cob, hues
Che, hues Mon, no hues Jud. 56 No myen'got co' nac
ftanmbi'ba' nzo banlathna'tre'. ;Xa mod susque'
ndxdc mbi' ba' ndli mbi' ryete yalguzye' co' ndli
mbi' ba'? No sate ndlu're' mbi' taamas con' ndli
mbi' loo mén, yey. 57 Por xtluz co' mbli ména c6n
che'n Jesus no con che'n men guliz Jesus, ale tataa
mod leque ména mbli par ngo tac lezo' mena con
Jesus. No mden' ména ngoc nguaal di's con che'n
Jesus. Sya, ndxab Jesus loo meéna:

—Huax mén ndli ndyu' thib mbi' co' nde'th di's
co' ndxab Diox. No ndli mén cas mbi'a. Per mén
co' nac men gulizpe' mbi'a no mén co' nac men
gulaazpe' mbi'a, jpa li mena cas mbi'a!

58 Con'a mbli ya ne'ntolode ngli Jesus huax yal-
guzye' tya tac ména ne'ndalte ngala's con che'n
con' ndli Jesus.

14

Tré' ndlu' con che'n xa mod mbeth mén Juan
Bautist.
(Mr. 6.14-29; Lc. 9.7-9)

1 Leque le'n huiza mbin thib mbi' co' ngro' lee
Herod, co'mnibe'loo mén co'nac meén gulaaz che'n
men galile tiempa, c6n che'n Jesus. 2 Sya, ndxab
Herod loo mén co' ngoc moz Herod co' ngo no

Herod: . . _
—Peser Juan Bautist nac mbi'a. Thib descuid pa

ngro xban Juan lath mén nguth cona ndxap mbi'a
con'la's nii mbi' no la's ya' mbi' par ndli mbi' chol
yalguzye'.

3 Tataa ndxab Herod loo mén co' nqueltaa no
Herod. Tac Herod neeque' le' Herod mnibe' loo
solndad ya ted¢' solndad nii Juan Bautist con thib
caden le'n lezi'f ante por con che'n thib xa'got co'
ngro' lée Herodi co' ngoc sa'l Lip, hues Herod.
4Tataa mnibe' Herod ngoc loo Juan Bautist tac de
yalquiite ndxab Juan loo Herod indxaalte que no
Herod xa'got Lip xal xa'gotpe' Herod.

5> Leque hora ngulaa xyan lezo' Herod. Mblya's
Herod ngnibe' Herod loo solndad par ya yuth
solndad Juan. Per Herod mzyeb gunee Herod men
co' nziri' huiza. Tac ryete ména mbli Xtuuz con
che'nJuannombez menaloo xtaameénle' Juan ante
ndyoodi's c6n che'n Diox. 6 Per huiz co'se’ mbli
Herod thib Ini co' ngoc huiz co' ngdol 1ée Herod,
sya, thib mza' co' nac rsap Herodia, asembli mza'.
Ngro' mza'. Mbil' nii mza' loo Herod no loo men
co'nziri' no Herod, mén co' mbli Herod convid. No
anze'fthib gustmda'lezo' Herod gunée Herod mod
co'mbil' niimza'. 7 Ale mde'th Herod Diox1oo mza'

no loo rye mén co' nziri' no Herod. Ndxab Herod
loo mza' le' Herod li ryethe con' ndlya's mza' o
ta' Herod ryethe con' ndlya's mza' par caa mza'.
8Le'xna' mza' na, ndoole' mquil' mza'. Ndxab xna'

mza'loo mza': o _
—Guuz loo rey Herod ta' rey yéc Juan Bautist

caal loo thib plat.

Le' sya, co'se’' mbere mza', ndye'th mza', ndxab
mza'loo rey Herod:

—Rey, daa ndlyaz ta' U' yéc Juan Bautist caan loo
thib plat nalle'.

9Co'se' mbin Herod tataa ndxab mza'loo Herod,
anze'f mxi lezo' Herod por con'li Herod. Per com
le' Herod mde'th 1ée Diox, ¢1é'?, no ngro'le' di's ro
Herod loo ryete mén co' nziri' con Herod, meén co'
mbli Herod convid, le' Herod li con' ndlya's mza',
¢1€'7, mnibe' Herod ya xi solndad yéc Juan Bautist
loo thib plat par caa mza'. 10 Sya, que nzo ne' fiee
lezo' Herod, mtel' Herod solndad par ngua cho'
solndad yéc Juan le'n lezi'f. 11 Ngoloa, ndye'th no
solndad yéc prob Juan loo thib plat. Mda' solndad
yécJuanloo thib plat mcaamza'. Le' mza' na, xexte
ngro'. Ngua ta' mza' plat con yéc Juan loo xna'
mza'.

12 Ngolo mbeth solndad Juan, mzin myen' xin'
mté'th thebol Juan Bautist. Ngua lo' myen' thebol
Juan lezi'f. Ngua ca's myen' thebol Juan. Ngoloa,
ngua ta' myen' cuent loo Jesus con ngoc loo Juan
Bautist.

Jesus mbli par nduhua ga'y mil ante menbi'.

(Mr. 6.30—44; Lc. 9.10-17; Jn. 6.1-14)

13 Co'se’' mbin Jesus con' ngoc loo Juan, mbii Jesus

tya. Ngoo thidte Jesus le'n thib yooyaa con myen'

Xin' mté'th Jesus par ya Jesus xa'le' tedib lugar. Per
meén co' ngure no Jesus tya mbin le' Jesus ndale’
loo nit loo lagun. Sya, ngro' tee rye men co' nzo
ban par neda angnzo ro lagun. Nda nque meéna
Xis Jesus. 14 Texal ngro' Jesus le'n yOoyaa, fiée Jesus
nziri'le'huaxmenlooJesus. Nalyatngoclezo'Jesus
gunee Jesus ména. Mblyat lezo' Jesus guneée Jesus
mena. Mteyac Jesus rye meén yliz co' nde no ména
loo Jesus. 15 Co'se' fiee myen' xin' mté'th Jesus nde
zele' izlyo' huiza, ngua myen' loo Jesus. Ndxab
myen'loo Jesus:

—Mzyele' izlyo', Tad. Neeque' U’ co'te' nziri' na'
ndxeé' nac thiblugar nagan. No yende ch6 mén nzo
co' tho' co' hua mén tré'. Mdas huen gunii U' Diox
loo meéen ba' par bii meén par ya cua'n mén con' hua
men le'n yeezba' nolenranch co' nziri'lenyiiba'.

16 Sya, mcab Jesus loo myen'. Ndxab Jesus:

—Inquinte bii mén, yey. {Maa yob yéc gu', na?
Fta' gu' con' hua men.

17Myen' ndxab loo Jesus:

—Yende c6n ngue no nu' arid tre', yey. Pente
ngue no nu' ga'y pan no chop mbéel no maste.

18Jesus ndxab loo myen':

—Que de no gu' con' ngue no gu'a tré'. Neene'.

19 Sya, gunii Jesus loo ména. Ndxab Jesus:
Nabe'ste gure tub gu'loo huan ba/, ey.

Ngoloa, mxen Jesus ga'y pana no chop mbeela.
Mbui' Jesus loo bé'. Ndxab Jesus: Ay, Dio's. Diox
quix U, Diox, por pan ndxeé' no por mbeel ndxé'.
Sya, mchi'x Jesus pana no mbeela. No mbli Jesus
par mbyar' pana no mbeéela. Mda' Jesus pana no
mbeela 100 myen' xin' mté'th Jesus. Le' myen'

xin' mté'th Jesus na, mbli'tha loo meéna. 20 Ryete
meéna nduhua rsé axta plothe mblya's ména. Ngolo
nduhua rsé mena, msé myen' Xin' mté'th Jesus si'
fchop cardor pan no mbeel co' mbyan' xo'f. 21 Mén
co' nduhua rséa ngoc ga'y mil meén, ante menbi'.
Xa'que' mengot no xXa'que' myen' bix. IndxoOode
cuent mengot no myen' bix co' nduhua.

Jesuis mdee nii loo nit loo lagun.
(Mr. 6.45-52; Jn. 6.16-21)

22 Ngoloa, mnibe' Jesus loo myen' xin' mté'th
Jesus. Ndxab Jesus loo myen':

—GOo gu' le'n yooyaa ba'. Ftlo gu', fteteegu'
yOoyaa. Ya ner gu' par zin gu' tedib lad ro lagun.
Yiloa, ndal que'en ba'.

Lath nda myen'a, Jesus gunii Diox loo menléy'
co' nziri'a. 23 Ngolo gunii Jesus Diox loo meénléy'a,
mxen Jesus ned. Nda Jesus loo thib yii co' ndub
gaxte tya par cuez thidte Jesus Diox. Co'se' ngulaa
yal'izlyo' huiza, thidte Jesus mbyan'loo yiia. 24 Le'
myen' Xin' mté'th Jesus na, lath co'se’' nda tetee
myen' yooyaa grolthe loo lagun, ngro' thib mbiido'
co' mtau' ned nda yooyaa. Nde nxon', mxit too
mbii nit. Ngo mbii nit le'n ydoyaa. No ngiiin mbii
nit cho yooyaa. 25 Xtil'a, cuar ngro' too gax Jesus
loo myen'. Nde tee nii Jesus loo nit loo lagun loo
myen'. 26 Co'se' fiee myen' Xin' mté'th Jesus nde tee
Jesusloonitloo myen', anze'f mzyeb myen' no ngo
no lezo' myen'. Ngrozée zeb myen'. Ndxab myen':

—iAy, con' mal nde go', cara! jCon' mal nde go',
cara!

27 Per Jesus gunii loo myen'. Ndxab Jesus loo
myen':

—Ne'zyebte gu', ey. Blo gu' valorloo gu'. Daa na.

28 Sya, ndxab Pedr loo Jesus:

—Tad, chele'i U', bli U' par teniin loo nit par
galen loo U' axta co'te' ndoo U' ba'.

29 Sya, ndxab Jesus loo Pedr:

—Neeca. Que de, ta.

Sya, ngulaa Pedr loo y0oyaa. Mtlo Pedr, mdee nii
Pedr loo nit par ya Pedr co'te’ ndoo Jesus. 30 Per

co'se' mda' Pedr cuent anze'f thib mbii nzo'f loo
lagun, mzyeb Pedr. No co'se’ mden' Pedr mtlole'

ngue dep Pedr le'n nit, mtlo Pedr, ngrozée Pedr.

Mbez Pedr:
—Tad, Tad, jer que de. Guree U' daa parlya' daa

tre'.

31 Texal mzin Jesus loo Pedr, chaa, nguree Jesus
ya' Pedr. No ndxab Jesus loo Pedr:

—iJaa, Pedr! Pente ndxela'sl, ¢1é'? ¢Chonon
ne'ngaptel yalxla's loon par ne'dyeptel le'n nit, a'?

32 Co'se' mquée Jesus loo yooyaa con Pedr, xéega
nguled mxyo'f mbii loo nit loo lagun. 33 Le' sya,
co'se' gunee ryete myen' co' nzo le'n yooyaa con' co'
ngoca, mdub xib myen' loo Jesus. Mcoo' myen' yéc
myen'loo Jesus. No ndxab myen'loo Jesus:

—Licpe' ba'i, Tad, U' nac xgan'pe' Diox.

Jestis mteyac huax mén le'n yéez Genesaret.
(Mr. 6.53-56)

34 Ngoloa, tolo mtetee myen' yooyaa loo nit loo
lagun axta mzin myen' tedib lad ro lagun con Jesus
co'te' nac loo xyon men che'n laaz men genesaret.
35 Co'se' mblibe' men yeezya' che'n laaz mén gene-
sareta Jesus na, mde'th mena di's 100 rye mén yéez
gaxa. Co'se' mbin mena le' Jesus nzo tya, mbi'th
no ména huax men yiiz loo Jesus co'te' ngo Jesus.

36 Nalyat mna'b meéna di's loo Jesus par ta' Jesus
lugar ante gaal ména ro xab Jesus yac ména loo
yliz co' ndyac mena. Tataa mod ryete mén co' ante
mbuaal ro xab Jesus mbyacque'.

15

Con' co' ndli no con' co' ndxac loo mén par ndli
meén con'ye'rsin’.
(Mr. 7.1-23)

1 Sya, mbii gax pla mén xley' farise no pla men
co' ngoc maistr co' ndlu' con che'n ley co' mxo'f
Moisés loo men loo Jesus. Méena nde par ned ciuda
Jerusalén par asembli ména mnibdi's ménadi'sloo
Jesus. Ndxab mena loo Jesus:

2 —;Chonon indubdi'ste myen' xin' mté'th ltu
ba' con che'n costumbr che'n xudgool na', a"?
Ale ndxe'leque’, intechte myen' ya' myen' ndoore'
tyub myen' par hua myen' xalque' nac costumbr
co' ngue no na' no co' mbed nona'.

3Jesus mnibdi's loo mena. Ndxab Jesus:

—Nde niin thib con' loo gu', ne, por con che'n
con' co' mnibdi'sgu'loon: ¢Chonon indyubdi'ste gu'
loo Diox parligu'xalnac co'fiibe' Dioxloo gu'ligu’,
a'? Ale mas ndli gu' xal nac costumbr co' ngue no
gu'no co'mbed no gu'lequeli gu' xal fiibe' Diox loo
gu'parligu, ¢1é'? 4;Ché' inda'de gu' cuent le' Diox
ndxab loo di's co' mnibe' Diox co'se' ndxab Diox:

GOp gu' mod gunée gu' xud gu' no gop gu' mod
gunee gu' xna' gu'. Per ndxe'leque’, mén co' fiii
yee fiii tii cOn che'n xud men no c6n che'n xna'
meén, men li mandad guth mén meéna.

5 Per ndxe'leque’, gu' mbez nzoque' mod gab thib
mbi' loo xud mbi' no loo xna' mbi": Yende mod

lyath non gu', Pay, May, con con' ndxapen tac
ryete con' co' ndxapen, na mdeth lée Diox le' con’
co' ndxapen nac che'npe' Diox. Tataa mbez gu'
mastale' inda'de gu' con'a caa Diox. ¢ No tolo mbez
gu': Le' chol meén co' mbez tataaloo xud mennoloo
Xna'men, yainquinte tolo lyath no ména xud meéna
no xna' mena. Tataa mod ndla' gu' co' mnibe' Diox
loo gu' li gu' par mas li gu' con' co' nac costumbr
co' mbed no gu' no mod co' ndxap gu'. 7 Aa, men
xley' farise. Aa, mén co' nac maistr che'n ley co'
mxo'f Moisés loo meén. Aa, que ndxac gu' ntembii
gu'ro gu' no ntembii gu' xti's gu'loon, ¢1é'? Bien lal
ro Sayi co' mde'th di's co' ndxab Diox co'se' mque'
Sayiye's con che'n gu'. Sayi ndxab:

8 Meéen nacion Israel ndxe' alithe ndyoodi's di's
par li men con' guryath loon no par li meén con'
guryén loon. Per mod co' ndxap meén nacion
Israel co' ndlu' mén nacidén Israel cén chenen,
ingue lu'de ména loon dib nzo yéc mén no dib
nzo lezo' men le' meéna ndubdi's ndac loon.

9 Anxle' ncoo' men nacion Israel yéc men
nacion Israelloon, ne. No anxle' mbez ménaléen
co'se' ndlu' ména con che'n xley' leque ménaloo
Xtaa mén. Per ndxe'leque’, xley' co' ndlu' ména
nac leque xley' che'n men izlyo' ndxé'.

10 Sya, ngurez Jesus rye mén co' mqueltaa loo
Jesus, co' nziri' loo Jesus. Ndxab Jesus loo ména:

—Ndlyazen gon gu' di's ndxe'. No ndlyazen ta'
gu' cuent con che'n di's ndxeé'. No ndlyazen ta' gu'
lugar yaa'd di's ndxé' le'n xtuuz gu' no le'n lezo'
gu'. 1 Inacte por intechte mén ya' mén no inacte
por con' co' ndxuhua mén ndxac con' ye'rsin' 1oo
meén no ndli men con' ye'rsin'. Ndxe'leque', di's co'

ndyoodi's men co' ndryo' ndlyen' le'n Xtuuz men
no len lezo' men, con'a nac co' ndli par ndxac men
men zab no men ye'rsin' loo Diox.

12 Sya, mbii gax myen' xin' mté'th Jesus loo Jesus.
Ndxab myen'loo Jesus:

—Tad, ¢ché' ne'nda'de U' cuent le' mén xley'

farise no mén co' nac maistr co' ndlu' cén che'n
ley co' mxo'f Moisés loo mén, nazab nden' ména

di's co'se’ mbin ména di's co' ndxab U'? Mbli ména
cuent le' di'sa ngoc di's co' gufiii yée U' no co' gufiii
tli U' cOn che'n ména. No mbli ména cuent le' di'sa
ngoc ngoc nguaal di's co’' gunii U’ cdn che'n mena.

13 Per Jesus ndxab loo myen' xin' mté'th Jesus:

—Nde niin thib con' loo gu': Ména nac xal thib
xXan'yaa co' mxenle'lox. Per chol xan'yaa co' tarte
too xuden Diox co' nzo loo bé', mén quib alox xan'
yaaa, co' nee di's, nac mena. 14 Bla' gu' tee nziri'
meéna, ey. Meéna nac xal men sieu co' ndyen ya'
tedib men sieu par tetee men sieu xtaa men sieu.
No chele' thib meén sieu ndyen ya' tedib men sieu,
co' nee di's, par tetee sieu xtaa sieu, ¢ché' ngue li
gu' xtuuz ne'yizi'fte ryop men sieua le'n thib ye'r,
ca? Tazi'f ryop men sieu le'n thib ye'r, ¢1é'? Tataa
nac mena.

15 Sya, mcab Pedr. Ndxab Pedr loo Jesus:

—Tad, fta' U' cuent loo nu' cén che'n di's co'
mtetac U' loo ména.

16Jesuis ndxab loo myen' xin' mté'th Jesus:

—¢Ché' no gu' inda'de cuent con che'n di's co'
mtetaquen loo mena, ca'? 17 ;Ché' inonte gu' no
ché'inda'de gu' cuent le' ryete con' ndxuhua mén

thib li ndxooi le'n xti' mén no ndxeloa ndri'tha loo
mena co'se' nda mén mandad meén, ca'? 18 Per di's
co' fiii mén no co' ndyoodi's men na, di'sa nac co'

mas nabe's ndryo' ro mén no lezo' meén tac di'sa
mads ndryo' ndlyen' le'n lezo' mén par ndyoodi's
men. No leque di'sa ndli ntezab mén no ndlu' mod
C0' nac men par ndxac men men ye'rsin' 1oo Diox.
19 Tac leque le'n quee yéc meén no le'n lezo' meéen
ndryo' xtuuz ye'rsin' co' ndli mén xtuuz. Angab
na'i, xal xtuz co' ndli mén co' ndli chol xttuz
ye'rsin' par guth men xtaa men; xal xtuuz co' ndli
meén co' ndli Xtuuz par cua'n ména xin' huan meéna,
no li mena yalburrid; xal xtuuz co' ndli meén co' ndli
Xtuuz par li huan' mén; xal xtuuz co' ndli mén co'
ndli xtuuz par toxcua' men yalgutye'; no xal xtuuz
co' ndli meén par ndxo0o lezo' mén con che'n cuent
yix. 20 Ryete con' co' ndli mén Xtuuza, ntezab xtluz
men no lezo' men par ndxac men mén ye'rsin' loo
Diox. Per meén co' tyub par hua ménlua' ménno xit
men, co'se' intechte mén ya' men, xal nac costumbr
co' ndxap meén co' mbed no men, intezabte con'a
Xtluz meén no lezo' meén par gac mena men ye'rsin'
loo Diox.

Thib xagot tith ngola’s loo Jests.
(Mr. 7.24-30)

21 Ngoloa, ngro' Jesus tya. Mxen Jesus ned. Nda
Jesus par ned le'n rye yeezya' che'n laaz men ciuda
Tir no le'n rye yéezya' che'n laaz mén ciuda Sidon.
22 Lath nda zin Jesus ned nda Jesus par neda,
mbi'th thib xa'got co' ngoc mentée che'n thib di'stee
co'lee canane, co' naban par neda, loo Jesus. Cabii
mbez xa'gota loo Jesus:

—Tad, naneequen le' U' nac bin David co' ngoc
rey pola. Por cona, gulatlezo' U’ gunée U' daa. ¢Xa

nee U'? Mza' co' nacrsapen ndxé' nquée mbii che'n
Xpiiye'rsin' no anze'f né nquée mbii rsap daa, Tad.

23Per Jesus yende cho di's mcab loo xa'gota. Sya,
mbi'th myen' xin' mté'th Jesus loo Jesus. Mna'b
myen' di's loo Jesus. Ndxab myen'loo Jesus:

—Tad, guuz U' loo xa'got ba' bii xa' tac anze'f
nazab mbez yée xa' ned xis na'.

24Jesus ndxab loo myen' xin' mté'th Jesus:

—Aa'a. Yende con gaben loo xa'got ba'. Diox
mtel' daa par mbalen ante 100 mén nacion Israel,
meén co' nac xal mbacxil' co' nzi tee huan.

25 Latha, negadi's mbii gax xa'gota loo Jesus. No
mdub xib xa'gota loo Jesus. Ndxab xa'gota loo
Jesus:

—Tad, bli U' favor blo' U' xpii ye'rsin' loo rsap
daa.

26 Per Jesus asembli par mtetac Jesus thib di's loo
xa'gota. Ndxab Jesus loo xa'gota:

—Thuente nac co' li meén chele' meén teche pan
loo xin' men no ta' meéen pana par hua mbac, ¢1€'?

27 Chaa, mcab xa'gota loo Jesus. Ndxab xa'gota:

—Aa, Tad. Licque' nac co' ngolo gunee U' loon

ba'. Yende con niin loo U'. Per hui' U’ nexa. Mbac
nthopque' pan byoo bix co' ndxab ro mes co'se’

ndxuhua men par hua mbac.

28 Sya, ndxab Jesus loo xa'gota:

—Ngot, nase ngolo guneen, licque', ndxela'sque'l
loo con chenen, ndee. Liquen con' ndlya'sl, ndee,
ey.

Texal ngolo ndxab Jesus di'sa loo xa'gota, leque
hora mbyac rsap xa'gota. No mbiiche mbii co’
mzib yéc rsap xa'gota. No mdyub xnii yéc rsap

xa'gota no mdyub xnii lezo' rsap xa'gota loo mbii
co' mquée yéc rsap xa'gota.

Jesus mteyac huax men yliz.

29 Mbii Jesus tya. Mdee nii Jesus dib vuelt ro
lagun co' ne' 1ée lagun che'n laaz men galile axta
mzin Jesus tedib lad ro laguna. Ngoloa, mquée
Jesus loo thib yii par tyub Jesus tya. 30 Latha,
mzin huax men loo Jesus co'te’ ndub Jesus. Nde
Nno meéna men coj, meén sieu, mén mud, mén co'
yende nii, no meén co' yende ya', no taamas meén
nayliz co' ndyac chol yiiz par teyac Jesus rye mena.
Mteyacque' Jesus rye ména. 31 Co'se' ngolo guneée
rye men co' ngureri'a ngoc con'a, ante mbui' ména
no ante gunaa meéna co'se’' gunee mena le' mén co'
ngoc muda ndyoodi's; co'se' gunée mena le' men
co' yende nii no men co' yende sa ya' mdyoxcua',
ngoc meénaxal meén huen; co'se' gunée menale' men
renc mdee; no co'se' gunee menale' men sieungui'.
Ména mtlo ngurez Diox, Diox co' nac Dioxpe' men

nacion Israel. Mbez meén di'sroono di'sxenno di's
natu'loo Diox.

Jesus mbli par nduhua thap mil men.
(Mr. 8.1-10)
32 Sya, ngurez Jesus myen' xin' mté'th Jesus.
Ndxab Jesus loo myen':
—Anze'f ndlyat' lezon fiéen prob mén ba'. Tac

ndxacle' son huiz nzo men ba' tre' con daa. No
yende cOn nde no meén par hua meén. Indlyasten

tel'en mén par bii men liz mén no laaz men tac daa
nanee le' men ba' nzi lan'. No nzo ryes guu's men
no lyaa fuerz meén ned bii mén.

33Per myen' xin' mté'th Jestuis ndxab loo Jesus:

—Tad, ¢x& mod li na' par que no na' con' hua
ryethe mén ba? Tac U' nanee le' co'te’' nzo na'
ndxe' nac lugar nagan. No yende cho mén nzo co’
naban par nedré' par tho' men co"huarye menba'.

34Sya, mnibdi's Jesus loo myen':

—¢Pla pan ngue no gu', a'?

Myen' mcab. Ndxab myen':

—Pente ngue no nu' gaz pan no ndxepte mbeel
bix no maste.

35Sya, ndxab Jesus loo ména nabe'ste tyub ména
loo y0o co'te' nziri'te ména. 36 Sya, mxen Jesus
gaz pana no ndxep mbeel bixa. Ndxab Jesus loo
Diox: Ay, Dio's, Diox quix U', Diox, por pan ndxe'
no por mbeéel ndxé'. Ngoloa, mchi'x Jesus pana
no mbeela par mbyar' pana no mbeéela. Ngoloa,
mda' Jesus pana no mbeela oo myen' xin' mté'th
Jesus. Le' myen' na, mbli'th pan no mbéel loo rye
men co' nziri'a. 37 Ryete ména nduhuaque' axta
plothe mblya's ména. Ngolo nduhua ména, mthop
myen' rye le' pan no mbéel co' mbyan' xo'fa. Msé
myen' gaz cardor pan no mbeel co' mbyan' xo'f co'
nduhua rye meéna. 38 Meén co' nduhua axta pldthea,
mena ngoc thap mil mén co' ngoc ante menbi'.
Xa' méngot. No xa' myen' bix. Indx0ode cuent
mengot no indxoode cuent myen' bix co' nduhua
axta plothe. 39 Ngolo nduhua mena, gunii Jesus
Diox loo mena. Ngoo Jesus le'n thib yooyaa co' ndub
ro laguna con myen' xin' mté'th Jesus. Nguri'th
Jesus par ned co'te’ nzi thib yéez co' 1ée Magdala.

16

Men xley' farise no men xley' saduce mna'b loo

Jestus li Jesus thib yalguzye' co' gac xal thib sefi loo
men.
(Mr. 8.11-13; Lc. 12.54-56)

1Lath nda riid Jesus par neda, ngua sal' ndxep
men co' ngoc men xley' farise no men co' ngdoc men
xley' saduce Jesus par mcua'n mena mod fieene'
ché' tli meéna gan gaal di's mena Jesus par yigaa
Jesus loo meéna. Ndxab mena loo Jesus:

—Tad, ¢xa neel? Nu' ndlya's lil thib yalguzye'pe’
loo nu' par hui' nu' chd yalguzye'lil co' yu' xal thib
sefl loo bé'loo nu'.

2 Per Jesus mcab. Ndxab Jesus loo mena:

—Nde niin thib con' loo gu' co' ta' cuent xa nac
gu'. Co'se' mzyele' izlyo', xeée ngii' gu' loo bé'. No
co'se' fiée gu' nquée xcuau nane loo bé', mbez gu'
loo xtaa gu': Nde zin'le' tiemp lyaa yi', cara. 3 Le'
co'se' fiee gu' blé' blé' nac xcuau co' nquée loo hé'
ndxaal xtil' na, mbez gu' loo xtaa gu': Nalle' huin
X00 0 lyaa yuu queée. jAa, meén xley' farise no mén
xley' saduce! Susque' ndxac gu' ntembii gu' ro gu'
no ntembii gu' xti's gu' loon. Ale ngo' gu' cuent con
che'n sefi co' ndxu' loo bé'. Per ingo'de gu' cuent
no ne' ne' indli gu' cuent con che'n sefi co' ntlole’
ndxac tiemp ndxe' co' Iu' le' Diox mtel' daa par
ndxapen con' roo con' Xxen la's niin no la's yan.

4Tolo ndxab Jesus loo meéna:

—¢Gu' co' nac men ye'rsin’, gu' fiibe' loon par lin
thib yalguzye' co' ndlya's gu' hui' gu', ca'? Yende
xXaa. Yayende cho masyalguzye'linloo gu' par hui'
gu'. Ndxe'leque', con' ndxe' no maste niin loo gu":
Con' co' ngoc loo Jonds pdlanac co' ta' cuent loo gu'
con che'n con' co' gac loon yiloa.

Ngolo mdoodi's Jesus di'sa, taate mbyan' mena
tya. Ne'ncabte ména loo Jesus. Le' Jesus na, mxen
ned. Ndyaa Jesus.

Jesus mtetac thib di's loo myen' xin' mté'th Jestis
le' xley' men farise nac xal dii levadur.
(Mr. 8.14-21)

> Co'se' mzin Jesus con myen' Xin' mté'th Jesus
tedib lad ro lagun tedib vez, ne'nte'de lezo' myen'
Xin'mté'th Jesus ndi' myen' pan par nque no myen'
pan. 6Sya, ndxab Jesusloo myen' xin' mté'th Jesus:

—Cho Diox chonee gu'noanderhuen gu'. Leque
gu' fquenap gu' loo con che'n dii levadur co' nac
con che'n xley' mén farise no co' nac con che'n xley'
men saduce.

7Per myen' Xin' mté'th Jesus, mtlo myen', ndxab
myen' loo xtaa myen':

—Tatua' gunee Tad loo na', cara, tac ne'nte'de
lezo' na' ndi' na' pan par que no na' pan.

8 Jesus mden' lezo' no mda' Jesus cuent con' co'
mbli myen' xtuuz. Ndxab Jesus loo myen':

—¢Chonon mbez gu' loo xtaa gu': Tatua' mbez
Tad loo na' tac ingue node na' pan? Susque' pente
ndxap gu' yalxla's loon, yey. 9 ;Ché' tarte ta' gu'
cuent co' huenleque' no ché' ne'tyede lezo' gu' con
che'n con' mblin con gaz pan co' mblin mandad co’
mbli'th gu' loo ga'y mil mén, ca'? ¢Pla cardor pan
co' mchixena mbyan' xo'f co' mthop gu', a'? 10 ;,Ché'
ne'tyede lezo' gu' co' mblin con gaz pan co' mblin
mandad mbli'th gu'loo thap mil mén, ne? No ¢pla
cardor pan co' mbyan' xo'f mthop gu'a, a'? ¢Ché',
ndyac gu', ne'gacte daa toxcuan sa pan hua na',
ca'? 11 ;Chonon ne'nda'de gu' cuent no ne'nglide

gu'xtuuzle'daane'ndoodi'ste con che'n panpe'loo
gu' co'se' guniinloo gu' anderhuen gu' no ch6 Diox
ché nee gu', fquenap gu' gu'loo dii levadur co' nac
con che'nxley' meén farisenoloo diilevadur co'nac
con che'n xley' mén saduce, a'?

12 Ale axta syare' mda' myen' cuent le' Jesus
ingue bezte loo myen' le' myen' quenap myen'
loo con che'n dii levadur co' ndli ndyoo bes pan.
Ndxe'leque’, myen' mden' no mda' myen' cuent
le' Jesus ngue 1u' loo myen' leque myen' quenap
myen'1oo con che'n xley' che'n mén xley' farise no
loo con che'n xley' che'n mén xley' saduce.

Pedrndoo litendxab loo Jesus le' Jesuis nac merpe’

Crist.
(Mr. 8.27-30; Lc. 9.18-21)

13 Co'se' mzin Jesus le'n yeezya' che'n laaz mén
ciuda Cesar co' mblec thib mbi' co' lee Lip Tetrarc,
Jesus mnibdi's loo myen' xin' mté'th Jesus. Ndxab
Jesus:

—c:Ché menmbez mennacdaa, daa co' mbal yaal
loo izlyo' xalque' ndxaal chol ménloo izlyo' ndxe',
a'?

14 Myen'xin' mté'th Jesus mcab. Ndxab myen'loo
Jesus:

—Ndxep men mbez le' U' nac Juan Bautist.
Taandxep mén mbez le' U' nac Lii. No nzore' men
co'mbezle' U' nac Jeremi. Mbez meéna, ne, nzo chd
men co' nde'th di's co’' ndxab Diox nac U'.

15 Sya, ndxab Jesus loo myen' xin' mté'th Jesus:

—¢Gu', a'? ¢Cho mén mbez gu' nac daa?

16 Sya, ngro' nxon' Mon Pedr. Ndxab Mon Pedr
loo Jesus:

—U'" nac yubpe' Crist. Nac U' xgan'pe' Diox co'
nabanpe'.

17Testis mcab loo Pedr. Ndxab Jesus:

—Anze'f huen ndal, Mon, xgan' Jonas. Tac nec
thib men che'n izlyo' ndxé' tarte lu' cdn che'n con'
co' ngolo guneel loon ba' lool. Ndxe'leque’, yub
xuden Diox mbli par non luui par guneela loon.

18 No nalle' daa nii lool: Luu hue' tedib lée co'
nac Pedr, co' nee di's, nac quee. No loo di's co'

ngolo guneel loon ba' co' nac xal thib quee roo
xal thib quée rhue' no xal thib quee co' ngool loo
izlyo', 100 con che'n di'sa daa li par dyop mén no
queltaa men loo con chenen par gac mena che'npe’
daa. No ne' ne' gac Mebizya li Mebizya gan co' xa'
Mebizya mena loon no loo con chenen co'se’ gath
mena. 19 Pedr, daa fiibe' lool le' 1tiu fiibe' loo mén co'
Diox fiibe'loo. Gacl xal men co' altant ndyoo ner no
ndyoo naa loo meéna. Con' co' fiibe'l loo men yende
mod li mén, con'a gac con' co' mnibe' lezon loo bé'
gac con' co' yende mod li mén, men co' nzo loo con
chenen. No con' co' fiibe'l loo mén par li men, con'a
gac con' co' mnibe' lezon loo bé' gac loo meén no
con' co li men, mén co' nqueltaa loo con chenen.

20Ngoloa, sya, mnibe' Jesus loo myen' xin' mté'th
Jesus. Ndxab Jesus loo myen' yende cho loo gabte
myen'le' Jesus nac Crist.

[

Jesus ngue ta' cuent loo myen' xin' mté'th Jesus le
Jesus gath.
(Mr. 8.31—9.1; Lc. 9.22-27)
21Desde huiza par delant Jesus mtlo mda' cuent
loo myen' xin' mté'th Jesus le' Jesus naquinque’
ya ciuda Jerusalén. Ndxab Jesus loo myen', ne,

le' méngool, no men co' nac jef co' mas fiibe' loo
rye nguley', no mén co' nac maistr co' ndlu' con
che'n ley co' mxo'f Moisés loo men nacion Israel,
ryete ména yatbee par tetli meéna Jesus axta plothe
lya's ména. Ndxab Jesus loo myen', ne, le' ména
li par guthxu' men Jesus. Per co'se' yilo son huiz
nguth Jesus, Jesus ryo xban lath mén nguth. 22 Sya,
xexte mblo' Pedr Jesus. Mbe' Pedr Jesus thiblad loo
myen' co' ndxac xtaa Pedr. Ale mtlo Pedr, mco'x
Pedr Jesus. Ndxab Pedr loo Jesus:

—Ne'fieede Diox conax, Tad, par ale tataa gaca
loo U'. Thidtene ne'ta'de U' lugar li mén con'a loo
U

23 Per Jesus mbere loo loo Pedr. Ndxab Jests loo
Pedr:

—Biiche loon, Pedr. Te' nac Mebizya nacl loon.
Susque' nda'l xyan lezon. Luu indye'thte xtuuz yéc
xal ndli Diox xtuuz c6n chenen. Luu, ndxe'leque’,
ndli xtuuz con chenen xalque' ndli ménizlyo' xtuuz
con chenen.

24 Sya, ndxab Jesus loo myen' xin' mté'th Jesus:

—Chele' chol gu' ndlya's tyoo nque xisen ned
ndan, leque gu' bli par ne'lide gu' co' ndyub yo'f
lezo' gu' parligu'i. Ndxe'leque', gap gu'lezo' gu' no
fibe' gu'loo lezo' gu' par ne'lide gu' con' co’' ndyub
yo'flezo' gu'li gu'. Bleclezo' gu' par xec gu' tyactii
gu' co'se’ tyub ngu's men gu' no li men preb tethon
men gu' por con chenen ned nda na'. Le' sya, ya'
gu' too nque gu' xisen. Nda na'. 25 Tac men co'
ante ndoo lezo' ndxath ndxey' no ndxath ndlyux
men par que no men che'npe' men, ménaante ndoo
lezo' que no men con che'npe’ izlyo' ndxe'. Loo
meéna ne'ta'de Diox lugar ne' ne' tyal Diox yoo ban

no meén Diox thidtene yiloa. Per mén co'14' ryethe
con' co' nac yalndac che'npe' mén co' gac li mén
gan loo izlyo' ndxeé' por con chenen, loo meéna ta'
Diox lugar no tyal Diox par yoo ban no ména Diox
thidtene yiloa. 26 Lomisque' ne, ¢c6n co' thib mbi'
no cho yalndac gac li mbi' gan co'se' gac che'npe'
mbi' dib athulooizlyo'tac chele' mbi' tataa mod li,
gab Dioxloo mbi' yende mod yoo ban no mbi' Diox
thidtene yiloa? Yende con li mbi' gan chele' mbi'li
tataa, ¢1€'? ¢Xa nee gu', ne? ;Plal quix thib mbi' loo
Diox par yoo ban no mbi' Diox co'se' ngolo gunii
Diox loo mbi' ne'tyalte Diox yoo ban no mbi' Diox,
a'? Yende mod li thib mbi' gan li mbi' tataa, ¢18'?
27 Tac co'se' gac huiz galen loo izlyo' ndxe' tedib
vez, daa co'mbal yaallooizlyo' xalque' ndxdal chol
meén loo izlyo', daa gal xalque' nac ryethe con' roo
con' xen co' nac xuden Diox. No galen con angl co'
nzo loo xuden Diox. Axta syare' quix thib thib men
con che'n mén loo Diox xalque' ngoc mod co' ngop
men lath nziri' men loo izlyo' ndxé', que naca mbli
men con' huen, que naca mbli meén con' ye'rsin'.
28 Licpe' ba'i, na ngue nii loo gu': Nzo ndxep meén
co' nziri' loon tré' co' ne'gathte axta co'se’ gac huiz
hui' ména loon, daa co' mbal ydaal loo izlyo' ndxe'
xalque' ndxdal chol mén, co'se’ gac tiemp co' gal
Hibe'pe'en 100 meén.

17

Jesus mzye'loo loo son myen' xin' mté'th Jestis
(Mr. 9.2-13; Lc. 9.28-36)
1Ngolo xop huiz ngoc con'a, mbe' Jesus Pedr no
mbe' Jesus Cob no mbe'Jesus Juan, hues Cob. Mbe'



SAN MATEO 17:2 c SAN MATEO 17:8

Jests yon myen'a loo thib yii roo. 2 Lath ngo no
Jesus myen' loo yiia, chaa, mzye' loo loo Jesus loo
myen'. Gunaa loo Jesus xal loo huiz co'se' nguin
bée rol huiz. Nde nxon', xab Jesus co' noc Jesus
ante nagus beelleque' gunaa xalque' thib con' co’
nquée xnii. 3 Lath nzi li myen' xin' mté'th Jesus
Xtuuz cOn ndxac loo Jesus, chaa, ngro' too Moisés
no Lii co’' mde'th di's co' ndxab Diox pdla. Ngure
toodi's no Moisés no Lii Jesus. 4 Sya, ndxab Pedr
loo Jesus:

—Tad, susque'huennacanzona'tre',cara. ;Ché'
ndlya's U'toxcua' nu' sonramad par yoo gu'? Thiba
par yoo U'. Tediba par yoo Moisés. Le' tediba na,
par yoo Lii.

> Tatabe' ndoo toodi's Pedr con Jesus, chaa,
ngulaa beu. Mtau' beu loo ryete xa'. Latha, chaa,
mbyen thib di's le'n beu co' ndxab:

—Mbi' ndxe' nac xgan'en. Anze'f ngudloon no
lezon mbi' ndxé'. Bin gu' di's co' ndyoodi's mbi'loo
gu', ndee gu'.

6 Texal mbin myen' xin' mté'th Jesus di's co'
mbyeéna, ale mcuau myen'. Ale, ngulaa cotloo
myen' loo yoo, tant mzyeb myen'. 7 Sya, mbii gax
Jesus co'te’' nzi myen', co'te' ngulaa cotloo myen'.
Mxo'f Jesus ya' Jesus lad myen'. Ndxab Jesus loo
myen':

—Goo che gu', ey. Ne'zyebte gu'.

8 Co'se' ngo che myen', ngiii' ndxe' myen'. Ngiii'
ba' myen'. ;Maa Moisés ryop Lii? Per fiee myen'
yende Moisés. No yende Lii. Ante Jesus no maste
fiee myen' ndoo.

9 Sya, mbii Jesds con myen' loo yiia. Lath nde
laa tuub Jesus con myen' le'n yiia, Jesus mnibe' loo
myen'. Ndxab Jesus loo myen':

—Yende cho loo gabte gu' le' gu' gunee con' co'
mxyo'f loo loo gu', ndee. Ne'ta'de gu' cuent con
che'n co' gunee gu'a loo mén axta co'se' gac huiz
ryo xban daa lath men nguth, daa co' mbal yaal
loo izlyo' ndxe' xalque' ndxdal chol meén loo izlyo'.
Axta syare', ta' gu' cuent loo mén.

10Sya, mnibdi's myen' xin' mté'th Jesus loo Jesus
con che'n co' mbez maistr co' ndlu' con che'n ley
co' mxo'f Moisés loo meén le' Lii yi'th. Ndxab myen'
loo Jesus:

—Tad, fta' U' cuentloo nu' ;xa mod chonon mbez
maistra loo meén le' ner Lii yi'th, a'?

11Jesus mcab loo myen'. Ndxab Jesus loo myen':

—Licque' nac xal mbez meén le' Lii yi'th. Lica,
ngole' Lii lath mén le'n tiemp ndxeé'. Lii mbli par
lyaa yéc meén no lyaa lezo' mén no zye' mod co'
ndxap meén par thib lite yoo men loo con che'n Diox
tedib vez. 12 Per daa ngue nii loo gu' tedib vez:
Lii mbi'thle'. No ne'nda'de mén cuent le' Lii nac
mbi' co' mbi'thle'. Ndxe'leque', mbli mén ngoc
nguaal con' xal mblya's men con mbi' co' ngoc Lii.
Lomisque' mod ne, tataa tetli meén daa xal lya's
men, daa co' mbal ydal loo izlyo' ndxeé' xalque'
ndxaal chol men.

13 Axta syare', mda' myen' xin' mté'th Jesus
cuent le' Jesus ngue ta' cuent loo myen' con che'n
Juan Bautist.

Jestis mbli mbyac thib mbyoo co' mque no yiiz
enferesi.
(Mr. 9.14-29; Lc. 9.37-43)

14 Texal mzin Jesus con myen' xin' mté'th Jesus
loo mén co' mqueltaale' co' nzi bed, ngro' thib mbi'
Xi'th ména. Mbii gax mbi'a loo Jesus. Mdub xib
mbi' loo Jesus. Ndxab mbi'loo Jesus:

15 —Tad, gulat lezo' U' gunee U' mbyoOo daa
ndxe'. Nde teele' ndyac mbyoo daa ndxé' yiiz
mbii. Cadque' co'se’ nquée mbii che'n yiiz ndxe'
loo mbyo0o, anze'f né nquée mbii mbyoo. No nde
teele' ngobii mbii mbyoo loo quii. No ngobii mbii
mbyo0o le'n nit. 16 No nalle' ndal non mbyodo loo
myen' Xin' mté'th U' tre' par bel'que' li myen' gan
teyac myen' mbyoo. Per axta nalle' tarte li myen'
gan teyac myen' mbyoo.

17 Sya, cabii ndxab Jesus oo mbii. Ndxab Jesus:

—iAa, men co' nziri' loo izlyo' tiemp ndxe'!
iSusque' thidtene indxela'ste gu' loon no indx-
ela'ste gu' con' mbezen loo gu'! jSusque' nala's gu'
no naad gu' no nguud gu'! jAxta pol tolo go non
gu' par lin gan gac nado' gu' loon! No jaxta pol
tolo nquin xequen con gu' tua'the nala's gu' no
tua'the naad gu' no nguud gu'! Huaa xi mbyoo.
Yi'th mbyoo ndxe'. Neene'.

18 Sya, mbyoo Jesus xpii ye'rsin'a. Ante gunii
Jesus loo xpii ye'rsin‘a, ngro xpii ye'rsin'a loo
mbyoo. Ale leque hora mbyac mbyoo.

19 Ngolo mbli Jesus ngoc con'a loo mbyoo, sya,
xexte mdoodi's myen' Xin' mté'th Jesus thib lad con
Jesus. Mnibdi's myen'loo Jesus. Ndxab myen':

—Tad, ¢chonon ne'ngacte nu' ngo' nu' Xxpii
ye'rsin'a loo mbyoo, &'?

20Jesuis ndxab loo myen':

—Ne'ngacte gu' ngo' gu' xpiia loo mbyooa tac
gu' pente ndxela's loon. Licpe' ba'i, na nii loo gu':
Chele' gu' ndxela's ndxepte loon xalte nac thib biz
mostaz, gu' gac gab gu' loo yii co' ndub go": Biiche
tre', yii. Huaa tub tedib lugar ba'. Yiia biiche.
Yende cho6 con' ne'gacte gu'li gu' co' gac con chenen
chele’ gu', licque', yila'spe' loon no yila'spe’ gu' loo
con' lin. 21 Per thib loo xpii ye'rsin' xal xpii ye'rsin’
co' ngoo loo mbyooa, ne'ryo'de tua'te. Ndxe'leque',
Xpii ye'rsin'a ryo' ante co'se’' cuez mén Diox co'se’
cue xlat mén.

Jesuis mbere, ngue ta’' cuent loo myen' xin' mté'th
Jesus le' Jesus gath.
(Mr. 9.30-32; Lc. 9.43-45)

22 Lath thidte mque tee no Jesus myen' xin'
mté'th Jesus par ned le'n yeezya' che'n laaz men
galile, Jesus ndxab loo myen' xin' mté'th Jesus:

—Daa co' mbal ydal loo izlyo' ndxe' xalque'
ndxaal chol men loo izlyo', thib ned men tyenxu'
daapar ta'menadaaloo tedib ned mén co' tetii daa.
23No guth ména daa. Per co'se' yilo son huiz nguth
daa, daa ryo xbanque'.

Co'se' mbin myen' xin' mté'th Jesus tataa mde'th
Jesus di's loo myen', anze'f mxi lezo' myen'.

Jesus mda’' tmi co' nac ayud co' mdub meén par
tyoxcua' templ tiempa.

24 Co'se' mzin Jesus con myen' xin' mté'th Jesus
le'n yéez Capernaum, le'pe’ nzi tee meén co' nthop

tmi co' nquin meén par tyoxcua' templ. Ngua meéna
loo Pedr. Mnibdi's mena loo Pedr:

—Pedr, ¢ché' ne'ta'de maistr gu' pla pes par ayud
che'n templ, ca'?

25Pedr mcab loo ména. Ndxab Pedr 1oo ména:

—Peser ta' maistra.

Le'sya, texal ngoo Pedrle'n nyoo co'te' nzo Jesus,
ale ner Jesus gunii loo Pedr. Ndxab Jesus loo Pedr:

—¢Xaneel, Mon? ;Cho loo men ndli mén co' fiibe'
loo izlyo' ndxe' cuent fia'b ména tmi par ta' men
ayud che'n contribucion, a'? ¢(Ché' ndli ména cuent
ngue na'b ména ayuda loo mén gulaazpe' men o
ché' ndli mena cuent fia'b meén ayud loo meén tith
co' nde laazpe' men co' nac tre', ca'?

26 Pedr mcab loo Jesus. Ndxab Pedr:

—Meéna fia'b ayud loo meén tith.

Sya, ndxab Jesus loo Pedr:

—Chele'itataanac, le' sya, mén gulaaz chen men
co' fiibe' inquinte quix tmi che'n contribucion sya,
xXaa. 27 Per par ne'ta'de na' xyan lezo' men ba,
huaa loo lagun co' nzi go'. Huaa lobii lansuel le'n
lagun. Le' sya, ner mbeéel co' yigaa loo lansuel,
tyenl mbeéela. No xal' ro mbéela. Le'n ro mbeéela
ryo' thib pes fchoo plat, co' nee di's, thib pes. Con
sobr thib pesa ta'l ayud loo ména con che'nl no ta'l
ayud cOn chenen co' nac impuest co' fia'b meénaloo
na', ndee.

18

Tré' ndlu' le' myen' xin' mté'th Jestis mnibdi's loo
Jesus cho myen' gac myen' co' mds fiibe' loo mén.
(Mr. 9.33-37; Lc. 9.46—48)

1Leque le'n huiza myen' xin' mté'th Jesus thidte
mqueltaa loo Jesus. Mnibdi's myen' loo Jesus.
Ndxab myen":

—Tad, ;ch6 mén nac mds men roo no men xXen
co'te' fiibe'pe' Diox 100 bé' nalle', a'?

2 Sya, ngurez Jesus thib mbedbi' chu'th. Mdoo
Jestus mbedbi' chu'thaloo myen'. 3Ndxab Jesus loo
myen':

—Licque'nacco'nde niinloo gu'ndxe': Chele' gu'
ne'tyalte lyaa yéc gu' no lyaa lezo' gu' no zye' mod
co' ndxap gu' par gap gu' mod xal ndxap mbedbi’
chu'th ndxe' mod, chele' gu' ne'taade li, ne'tyalte
Diox ta' Diox lugar loo gu' yoo gu' loo con che'n
Diox par fiibe'pe' Diox loo gu'. 4 Cona, ngue niin
loo gu': Mén co' gac mas mén roo no men xen co'
Hibe'pe' Diox 100, ména nac mén co' indye'ste no
co' inxyal'te. No ndxac ména men nado' co' ndxap

mod xal mbedbi' chu'th ndxé'. 5 Le' chol mén co'
tyal ta' lugar yoo mén co' ndxela's loon lath ména

tac ndxela's méng loon, mastale' nac ména mén
nado' xal mbedbi' chu'th ndxe', ndxaca loo ména
ndyalque' ména no nda' mena lugar ndxoon lath
mena.

Tré'ndlu’ Jesus loo mén con che'n men co' asendli
par cua'n men co' pente mtlo ndxela's loo con che'n
Jesus xtol men.

(Mr. 9.42-48; Lc. 17.1-2)

6 Chol gu' co' asendli par cua'’n men co' ndx-
ela's loon, co' nac men nado' co' indye'ste no co'
inxyal'te, Xquin meén no xtol mén, mas huen gaca

loo gu' quedo' mén thib queée yees yen gu' no yiloa
cobii mén gu'loo nittd' par tataa mod dyep gu'le'n
nittd'. 7 Susque' nazab ndxaca loo men loo izlyo'
ndxe' tac anze'f thib con' nzo co' ndli par cua'n
men Xtol mén no xquin men. De tods mod nzoque'
con' co' ndlincua'n menxquin men no xtol meénloo
izlyo'. Per mas nalyat gacaloo mén no mas ne gaca
loo meén co' ndli ncua'n taamas mén xquin mén no
xtol men loo izlyo' ndxe'.

8 Cona, ngue niin loo gu': Chele' gu' ndli cuent
le' nii gu' o ya' gu licque', ndli par ncua'n gu' xtol
gu no xquin gu por mdyub yo'f lezo' gu loo con'
CO' mque no gu' no con' co'te' ngua gu', mas huen
cho' gu' nii gu' no ya' gu' no tith blobii gu' nii gu'
no ya' gu' loo gu'. Tac mas huen gaca loo gu' yoo
ban no gu' Diox thidtene, yende ya' gu' o yende
nii gu', leque lyaa gu' le'n ye'rbiil co'te' nzo quii no
beel co' ne'yu'de thidtene con ryop nii gu' no con
ryop ya' gu'. 9 No chele’ gu' ndli cuent le' ngudloo
gu', licque', nac co' ndli ncua'n gu' xquin gu' par
tyub yo'f ye'rsin' lezo' gu' loo con' ngii' gu', mas
huen blo' gu' ngudloo gu' no blobii gu'i tith loo
gu'. Tac mas huen gaca loo gu' chele’ gu' yoo co'te’
y0o ban no gu' Diox thidtene con sate ngudloo gu'
leque y0o gu' ye'rbiil co'te' ndxetoo quii no beel co’
ne'yu'de thidtene con ryop ngudloo gu'. Por cona,
thidtene ne'cua'nte gu' xquin gu' par ne'yoode gu'
le'n ye'rbiil.

Jesus ngue tetac loo men xal co'se’ mdyuhuan
thib mbacxil' no mbere pastor, mzyal pastor

mbacxil' tedib vez.
(Lc. 15.3-7)

10Nde niin tedib con'loo gu', ne, ey: Ne'co' toode
gu' myen' bix co' nac xal myen' bix ndxe' thib lad
loon, ndee gu'. Tac angl co' nac angl che'n myen'

bix thidtene nzo loo xuden Diox co' nzo loo bé'.
11 Tac daa co' mbal ydal loo izlyo' ndxe' xalque'

ndxdal chol mén loo izlyo', daa ndal par teld'en
meén loo con' ryes, mén co' nzi tee huan loo Diox
por con' ye'rsin' co' ndli men.

12 ;X4 nee gu'? Chele' thib mbi' ngue no thib
ayo mbacxil' no mtuhuan mbi' thib mbacxil', ;ché'
ne'queltaade mbi' ryete thap gal nzo si'n thap
mbacxil'a thidte lugar par ya cuan mbi' thiz
mbacxil' co' mdyuhuana, ca'? Queltaaque' mbi'
rye mbacxil' thidte lugar, ¢1é'? Tataaque' li mbi'.
13 No chele' mbi' mbli gan mzyal mbacxil' co'
mdyuhuana, daa ngobe' mds tyac lezo' mbi' co'se’
ngolo mzyal mbi' mbacxil'a leque ty6o mbi' con
che'n rye thap gal nzo si'n thap mbacxil' co' mtan'
mbi'a co' ne'nduhuanta, ¢1é'? 14 Cona, ngue niin
loo gu': Lomisque' mod ne, xud gu' co' nzo loo
bé' indlya'ste tyuhuan nec thib meén co' nac men
prob no meén ladyox co' fiaa xal fiaa mbedbi' chu'th
ndxe'.

Jesus ngue bez loo mén: Fcua'n gu' mod teri'th
tecan' gu' con' ye'rsin' co' ngue li hues xtaa gu' loo
gu'.
(Lc. 17.3)

15 Chele' thib mén co' nac hues xtaa gu' li con'
ye'rsin' loo gu', xexte blo' gu' xa' thib lad par
tyoodi's no gu' xa' c6n che'n con' mbli no xa' gu'.
Bli gu' par ta'xa'a cuent con che'n xquin xa' no xtol
xa' loo gu'. Chele' xa'a 1i cas loo di's co' tyoodi's
gu'a, le' sya, mbli gu' gan mbyu' mbyal loo di'sa

no loo cuenta con che'n ryop gu' xa'. 16 Per chele'
hues xtaa gu'ane'lide cas xal nac di's co' ndyoodi's
no gu' hues xtaa gu', sya, gurez gu' chop o son
men par queltaa no gu' meéna par non meéna no ta'
mena cuent X4 nac di's co' tyoodi's gu' con hues
Xtaa gu'. Le' sya, chop o son ména nac testiu co' ta'
cuent xal nac di's co' mdoodi's gu' con hues xtaa
gu'. 17 Lomisque' ne, chele' xa'a ne'lide cas loo
chop o son gu' co' queltaa con xa'a, guuz gu'i no
fta' gu' cuent loo meén co' nqueltaa loo con chenen.
Chele'xa'ane'lide cas loo mén co' nqueltaaloo con
chenen, sya, bli gu' cuent le' xa'a nac xal mén co'

indxela'ste loo Diox o nac xa'a xal thib men co'
ndlixu' cobrar tmi co' nac che'n nacion na' par

ta'’xu' meéna tmi loo gobiern co' ndub ciuda Rom.

18 Licpe' ba'i, na ngue nii loo gu': Con' co' fiibe'
gu' loo meén yende mod li mén, con'a gac con' co'
mnibe'lezon loo bé' gac con' co' yende mod li meén,
men co'nzoloo con chenen. No con' co' fiibe' gu'loo
men par li mén, con'a gac con' co' mnibe'lezon loo
bé' gacloo ménno con' co' li meén, mén co' nqueltaa
loo con chenen.

19 Niin loo gu', ne: Chele' chop gu' thidte gac
xtuuz no thidte gac lezo' gu'loo con'lya's gu' fia'b
gu' loo Diox loo izlyo' ndxé' co'se’ cuez gu' Diox,
le' sya, xuden Diox co' nzo loo bé' li par que no
gu' con' fia'b gu'. No li xuden Diox gacque' con' co'
fia'b gu' loo xuden Diox. 20 Tac co'te' nzo chop o
son men co' nqueltaaloo con chenen por léen, lath
mena nzoquen.

21Sya, mbii gax Pedrloo Jesus. Mnibdi's Pedrloo
Jesus. Ndxab Pedr:

—Tad, chele' thib huesen cua'n xtol no xquin
huesen huaxvezloon, ¢pld vez teri'th tecanen con'
co' ndli huesen loon, a'? ¢Ché' teri'th tecanen con'
ye'rsin' co' ndli huesen loona gaz vez, ca'?

22Jesus mcab loo Pedr. Ndxab Jesus:

—Iniiden lool: Teri'thl no tecan'l xén xyan co'
ndli hueslalool gazte vez, Pedr. Ndxe'leque', ngue
niin lool: Fteri'th ftecan' xén xyan co' ndli huesl
loola thap ayo nzo thap gal nzo si' vez loo huesl.

[

Jesus ngue tetac loo mén con che'n moz co
ne'nteri'thte yalgute'f che'n xtaa moz loo moz.

23 Nde niin tedib con' loo gu', ey: Le' mod co'
fiibe'pe' Diox 100 mén no mod co' ndlya's Diox gap
men lath xtaa men nac taandxeé" Meén co' fiibe'pe'
Diox loo nac xal nde niin loo gu' ndxé' xal thib rey
co' mblya's co' cuent con che'n yalgute'f co' ndeb
rye moz loo rey. 24 Le'pe' mtlo rey, ngue go' rey
cuent plal ndeb moz loo rey, nde no mén thib mbi'
co' ngro' te'f huax millén pes loo rey. 25 Per com le'
moz ndyac ingue node moz tmi par quix moz tmi
co'ndeb mozlooreya, ¢1é'?, rey mnibe' loo taamas
moz rey ya tho' moz mbi'a nazal' rye meén famil
mbi' con rye co' ndxap mbi' liz mbi' par tataa mod
yax mase ndxep yalgute'f co' ndeb mbi' loo rey.

26 Sya, yende izlyo', mdub xib mbi' loo rey co'
ngoc patron mbi'. Nalyat ndxab mbi' loo rey:
Tad, ftedd' U' thib le' lar' yéc U' loo cuent ndxe'.
Fcha'la's U' taandxep con daa. Sau' sau' quixen
ryete yalgute'f co' ndeben loo U', ndee U'. 27 Le'
sya, rey co' ngoc patron moza, ale le'le’ mblyat
lezo' patron gunee patron moza. Mton' rey co' ngoc
patron moza rye yalgute'f co' ngro' te'f moz loo

rey, co' nee di's, yende con ndeb moz loo reya.
Ngoloa, mbla' rey moz, ndyaa moz par liz moz.
28 Per pente ngro' moza. Ndyaa moz. Mzydl' moz
tedib xtaa moz ned ndyaa moz co' ndeb plate pes
loo moz. Le' sya, moz co' mas ngro' te'fa mxen
tedib moza. Ale mdée moz co' mds ngro' te'fa yen
tedib moza. No mtlo ngoc nayi' moza loo xtaamoz.
Mdi' moza yen xtaa moza. Ndxab moz: {Maa yob
yécl, sin verguenz! (P4l quixl tmi co' ndebl loon?
Inthyontel. Ale nduhuaxu'l tmi daa.

29 Sya, moz co' nac xtaa mbi'a mdub xib loo
mbi'. No nalyat mde'f ro moz. Ndxab moz loo
mbi': Amiu, Compafier, ftedd' thib le' lar' yécl loo
cuent ndxe', yey. Fcha'la's taandxep con daa. Sau'
sau' quixen ryethe yalgute'f co' ndeben lool, ndee.
30 Per mbi' co' ngoc ner moza ne'ndalte ncha'la's
loo mbi' por yalgute'f chu'th che'n moz co' ngoc
Xtaa mbi'a. Ndxe'leque', ngua ta' mbi' co' ngoc ner
moza part oo mén nac zin'. Le' men nac zin' na,
mbli mandad mque moza lezi'f axta quix moza no

zib moza tmi co' ndeb moz loo tedib mbi' co' nac
xtaa moz. 31 Co'se' gunée taamas xtaa moz moz

ndxac con'a, anze'f mden' moza no mxi lezo' moz
ngoc con'a. Sya, mxen taamas moza ned. Ngua
nee moza loo rey co' ngoc patron moza ryete con'
ngoc loo prob tedib moza.

32 Sya, mbli rey co' ngdc patréon moza mandad
par ye'th mbi' co' ngoc ner moza loo rey. Sya,
ndye'th no mén mbi' co' ngoc ner moza loo rey.
Rey ndxab loo moz: Susque' men ye'rsin'l, moz.
No mozdée luu. Na mton' ryethe yalgute'f co' ngro'
te'f luu loon tac nalyat mde'f rol mdoodi'sl loon,
¢16'?7 33Uy, ne, ndxaal nglat lezo'l ngnéel xtaa mozl



SAN MATEO 18:34 cxi SAN MATEO 19:4

xalque' ngulat lezon gunéenl. 34 Sya, mbi' co' ngoc
reya anze'f ngocloo tin' gunée mbi' co' ngoc ner
moza. Mbli rey mandad ya tin men mbi' co' ngoc
ner moza axtaque' quix mbi' ryethe yalgute'f co’
ndeb mbi'loo rey.

35 Co'se' ngolo mdoodi's Jesus rye di'sa, ndxab
Jesus loo myen' xin' mté'th Jesus:

—Tataa li xuden Diox co' nzo loo bé' con gu'
chele' gu' ne'teri'thte no ne'tecan'te, dib nzo yéc
gu' no dib nzo lezo' gu', c6n che'n xén xyan co' ndli
hues xtaa gu'loo gu'.

19

Jesus ngue lu' xa mod indxaalte ld' meén sa'l men.
(Mr. 10.1-12; Lc. 16-18)

INgolo mdoodi's Jesus ryete di'sa loo mén, ngro'
Jesusle'n yeezya' che'n laaz mén galile. Mxen Jesus
ned. Ndyaa Jesus par ned le'n yéezya' che'n laaz
men jude co' nziri' par ned ndlyen huiz co' nac
tedib lad ro y6'be' Jorddn. 2 Anze'f thib meénléy'
mdoo nque Xis Jesus. No mteyac Jesus huax men
yiiz par ned ngua que tee Jesus.

3Sya, ngua pld mén xley' farise loo Jesus par fiee
mena fieene' ché' tli ména gan gaal di's ména Jesus
par tataa mod quexu' que' fals ména Jesus yiloa.
Asembli mena, mnibdi's meéna loo Jesus. Ndxab
mena:

—¢Ché' nzo mod 1a' thib mbi' thib xa'got co' nac
sa'lpe' mbi' por chol con' bix co' mbli xa'gota no
maste, a'?

4Jesus mcab loo meéna. Ndxab Jesus:

—¢Ché' tarte lab gu' di's co' ndub loo libr co’
nac xti's Diox, ca'? No ¢ché' tarte ta' gu' cuent

con nee di's di'sa? Co'se’ mblec Diox no mtoxcua'
Diox izlyo', Diox mbli thib con'. Mblec DioX ménbi'

no mengot loo izlyo'. 5 Lomisque', ndub di's loo
libr co' nac xti's Diox co' mbez taandxe': Men co'
nac menbi', 1d8' mén xud men no 18' meén xna' men
par thidte queltaa mena con xa'got co' gac xin'
sa'l ména. Co'se' tataa ndxaca loo ryop sa'l meéna,
ndxaca loo ryop sa'l ména le' ryop sa'l ména ndxac
thidte bél' no thidte zith loo Diox. ¢ Por cona,
ngue niin loo gu': Co'se' nqueltaa thib meénbi' con
thib méngot par selya' menbi' con meéngot, ya inacte
ryop mena chop. Ndxe'leque', ryop mena ngoc
thidte bél' no thidte zith loo Diox. Por cona, yende
cho derech ngue no chol meén par li men 13" thib
xa'bi' thib xa'got co' nac xin' sa'l xa'bi'.

7 Sya, asembli mén xley' farise. Mnibdi's mén
xley' farise loo Jesus. Ndxab mena:

—¢Chonon mnibe' Moisés ta' thib menbi', co' nac
sa'l thib xa'got, ye's co' 1ee act loo méngot, sya ndli
menbi' par tataa mod 1a' ménbi' xa'got co' nac sa'l
menbi', sya?

8Jesus ndxab loo meéna:

—Aa, tataa mbli Moisés loo gu' tac Moisés non
no nanee Moisés le' gu' anze'f naad no nguud gu'.
Cona, mda' Moisés lugar ta' gu' ye's co' lee act loo
xa'got par 1&' gu' xa'got co' nac xin' sa'l gu'. Per
ne'nda'de Diox lugar ngaca tataa lath mén ndoore'
gac tiemp co'se' yo ban Moisés. 9 Na ngue nii loo
gu', ne: Le' thib xa'bi' co' 1a' sa'lpe’ no ingue lide
sa'lpe’' xa'bi'a yalburrid, no selya' xa'bi'a con tedib
xa'got, le' sya, xa'bi'a ngue li yalburrid con tedib
xa'gota. Lomisque' ne, chele' thib xa'bi' selya’' con

thib xa'got co' mbla' sa'l, xa'bi'a ngue li yalburrid
con xa'gota, ne.

10Sya, myen' xin' mté'th Jesus ndxab loo Jesus:

—Chele'i tataa ndxac loo meénbi' con xa'got co'
nac sa'lmenbi', indxaalte selya' men sya xaa, ndyac
nu'.

11TJesus ndxab loo myen' xin' mté'th Jesus:

—Iryede meén nden' con che'n di's ndxeé' par
tyubdi's mén loo di's ndxé'. Inacte di's ndxeé' par
ten'rye mén con che'n di's ndxé'. Ndxe'leque', men
co'nden' nonda mén cuent nac menamen co' Diox
ndli par ten' mén di's no ta' méen cuent con che'n
di's ndxe' par tyubdi's ména loo di's ndxe'. 12 Nzo
huax menbi' co' inselya'de con mengot. Nzo ndxep
menbi' co' ancual ngdol co' inselya'de con mengot.
No nzo taamds menbi' co' inselya'de con méngot
tac ngo meén co' mbli capdn mena. No nzo taamas
menbi' taate mbyan'. Inselya'de ména tac mena
mnibe'loo lezo' ména ante li ména sirv1oo Diox no
maste. Cona, ngue niin con' ndxe' loo gu', gu' co’
nden' no co' ndxon di's co' ngue niin loo gu' ndxe'
par tyubdi's gu' loon: Bin gu' di's no fta' gu' cuent
connee di'sndxé'. No fta' gu'lugar yaa'd di's ndxé'
lenlezo' gu'.

Jesuismde's mcaa myen'bix par ndyac lezo'myen’
con Jestus.
(Mr. 10.13-16; Lc. 18.15-17)

13 Lath xtau'a, mbi'th no meén co' nac xna' myen'
bix myen' bix loo Jesus par xo'f Jesus ya' Jesus lad
myen' no par cuez Jesus Diox con che'n myen'. Per
ndxe'leque’, myen' Xin' mté'th Jesus mtlo ngocloo.
No mbyoo myen' Xin' mté'th Jesus xna' myen' bix o

men co' nde no myen' bixa. 14 Sya, ndxab Jesus loo
myen' Xin' mté'th Jesus:

—La' gu' tetee myen' bix ba' loon chele' myen'
bix ba' nde loon. Ne'tau'te gu' loo meén co' nde
no myen' bix ba'. Tac men co' ndyal no nda'
menalugar fibe'pe' Diox loo ména, ndxacaloo ména
ndxac mena xal myen' bix ba'.

15Ngolo mxo'fJesus ya' Jesus lad myen' bixa, no
ngolo ngurez Jesus Diox por c6n che'n myen' bixa,
mbii Jesus tya.

Thib mbyoo co'ngoc mbyoo ric mdoodi's no Jests.
(Mr. 10.17-31; Lc. 18.18-30)

16 Latha, mzin thib mbyoOo loo Jesus. Ndxab
mbyo0o 100 Jesus:

—Maistr Ndac, ¢ch6 con' ndac tolo lin par thib
lite y0o ban non Diox thidtene, a'?

17Jesus mcabloo mbyodo. Ndxab Jesusloo mbyoo:

—¢Chonon mbez Itu loon le' daa nac thib maistr
ndac, a'? Yende cho mén co', licque', nac mén ndac.
Angoluxte Diox nac xa' ndac. Chele' luu indlide
cuent no inden'te lezo'l nac daa Diox, axta ne' ne'
Neel loon nac daa maistr ndac. Per chele' luu,
licque', lya's yoo ban nol Diox thidtene, ftubdi's xal
nac di's co' fiibe' ley co' mxo'f Moisés 1oo men.

18 Mbyo0o mcab. Ndxab mbyodo loo Jesus:

—¢Chope' yalfiibe' nac co' mads fiibe' ley co' mxo'f
Moisés loo men par lina, a', Tad?

Jesus ndxab loo mbyoo:

—Yaliiibe'a nac di's ndxe': Ne'guthtel mén;
ne'que tee lidel yalburrid; ne'li huan'tel;
ne'toxcua'del yalgutye' con che'n nec thib meén.

19 Gop mod gunee xudl no xna'l. Fque' lezo' gunee
huesl no xtaal xalque' ngue lezo'l fieel leque luu.

20 Mbyoo ndxab loo Jesus:

—Aa, Tad, ryete con' co' fiibe' di'sa loo men par
li men ndliquen desde ndoo roon no desde ndoo
xXenen. ¢{Ché'nzo chore' con' ndxacfaltndyacU'tolo
lin, &', Tad?

21Jesus ndxab loo mbyoo:

—Chele'luy, licque', lya's gac mén nambii no men
nali loo Diox, huaa tho' ryethe con' ndxapl par ryo'
tmilooi. Yiloa qui'thl tmialoo meén co' ndyac yaltii.
Le' sya, tataa mod tolo gapl yalgon' no yalndac loo
bé'. Yiloa ndye'thl. Tyoo nquel Xisen. Nda na'.

22 Per co'se' mbin mbyoo di's co' ndxab Jesus,
nalyat mdeb ro mbyo0o, ndyaa mbyoo, por tant
ndxap mbyoo che'n mbyoo no née la's mbyoo.

23 Sya, ndxab Jesus loo myen' xin' mté'th Jesus:

—iLlcque' nac co' ngue niin loo gu' ndxe', cara!
Axta arid nagan naca par tyal mén ric no ta' meén
ric lugar loo Diox par fibe'pe' Diox loo mén ric.
24 Beren, niin con' ndxe' loo gu' tedib vez: Mas
inagante naca riid thib ma' co' 1ée camell le'n ye'r
co' nac ngudloo thib aguj leque tyal men ric no ta'
men ric lugar loo Diox fiibe'pe' Diox loo meén ric.

25 Co'se' mbin myen' xin' mté'th Jesus di's co'
ndxab Jesus loo myen', ante mbui' myen' no ante
gunaa myen' loo xtaa myen'. Mnibdi's myen' 1oo
Xtaa myen'. Ndxab myen':

—Chele'i tataa nac, ;cho men gac lya' loo con’
ryes, sya?

26 Jesus xee mbui' loo myen'. No ndxab Jesus loo
myen':

—Yende mod li chol mén gan li meén con' par lya'
men loo con' ryes. Per Diox ndxacque' li Diox chol
con' xal ndlya's Diox li Diox loo mén. Yende chd
men gac cuee ca' Diox loo chol con'.

27Sya, ndxab Pedr loo Jesus:

—Tad, nu' mbla'ya' ryete con' mque no nu' no
con' ngop nu'. No ngue tee nqueque' nu' xis U' ned
ngue tee U'. ;COn gap nu' no con que no nu' yiloa,
sya?

28 Jesus mcab loo myen'. Ndxab Jesus:

—Licpe' ba'i, nangue niiloo gu': Co'se' gac tiemp
no co'se' gac cub ryethe con’, no lomisque’, co'se’
tub fiibe'en, daa co' mbal yaal loo izlyo' xalque'
ndxdal chol meén,loo thib asient co'te’ gac thiblugar
co'te' fiibe'pe'en por coOn che'n ryethe con' roo con'
Xén €0' gapen la's niin no la's yan huiza, le' sya,
gu' co' ndoo nque Xisen nalle’, gu' co' ne'ngla'de
daa, ryete si' fchop gu' tyub loo si' fchop asient par
tub rez gu' con che'n men nacion Israel huiza, men
co' nac si' fchop ned co' mblec biz no bin. 29 No
ryete meén co' mbla'ya' liz no co' mbld'ya' hues,
no fta'n, no bél, no xud, no xna', no sa'l, no xin',
no xXyon ante por con chenen no maste, mena gac
che'n no caaya' ména masre' thib ayo tant con' loo
co' nac che'n mén co' mbld'ya' mén. No mas de
cona, mena yoo ban no Diox thidtene. 30 Per nalle’
loo izlyo' ndxé' nzo huax gu' co' nac men nacion
Israel. Gu' nzili xtuuz anze'f ntac gu' loo Diox no
anze'f mén roo no men Xén nac gu' loo Diox por
nac gu' men nacion Israel. Per ndxe'leque’, Diox
lile' gu' gac meén be'the loo Diox tac Diox ndxecloo
fiee gu'. Per part con che'n Diox, mén co' ingode
gu' cuent anze'f ntac mén loo Diox, men co' inacte

meén nacion Israel, Diox li gac huax ména meén co'
mas ntac loo Diox leque gu'. No gac ména men co'
mads ndyac lezo' Diox fiée Diox por mbli ména cas
loo c6n che'n Diox.

20

Jesus ngue tetac loo mén con che'n moz co' mque
zin'loo rsin' thib patron.

1 Nde niin thib con' loo gu', myen’, cén che'n
xa mod ncaba loo meén, men co' ndyal no mén co'
nda' lugar fiibe'pe' Diox loo mén: Moda nee di's
nac xal thib mbi' co' mque no thib ranch. Mbi'a
ngo chega thib xtil' par nda cua'n mbi' moz co’
que zin' par laa moz uv loo lus uv loo xyon mbi'.
Mzyalque' mbi' moz xtil'a. 2 Sya, ndxab mbi' co'
ngoc xuan' yoo lus uva loo moz le' mbi' quix xop
pes caa moz huiz par laa moz uv. Moz mdyalque'
que moz zin' no yax caa moz xop pes huiz. Ngolo
mblila's mbi' con mozle' mbi' tataa quix huiz moz,
mtel' mbi' moz loo xyon mbi' par tlo moz, 1aa moz
uv loo xyon mbi'. 3 Ngoloa, ngro' mbi' como hor
nquée guye' xtil' tedib vez legue huiza. Gunée mbi'
nziri' ndxep moz co' nalath loo xbi'. 4 Ndxab mbi'
loo moza: Daa ndlyaz ya gu' zin' 100 XyOnen par
ya laa gu' uv loo lus uv loo xyonen. No ndoo lite
gon ray gu'. Ngoloa, mxen moza ned. Nda moz
zin' loo xyon mbi'. 5 Casque' rol huiz mbere mbi',
ngro' mbi', ngua cua'n mbi' moz tedib vez. No
casque' hor mquée guyon bzye mbere mbi', ngro'
mbi' tedib vez par ngua li mbi' lomisque' con' loo
taamas moz. 6 Co'se' ngdol hor mquée yuga'y bzye,
mbere mbi', ngro' mbi' tedib vez. Nda mbi' loo
xbi'. Mzyal' mbi'taandxep moz co' nalath co' nziri'

par neda. Ndxab mbi' loo moza: ¢Chonon nziri'
gu' tré' dib huiz nalze no ne'nquede gu' zin', yey?
7 Moz ndxab loo mbi: Angngure' nu' tre' nalze
tac yende chd meén co' nac patron ngzal' nu' par
ngna'b nu' zin' nque nu' loo patron. Sya, ndxab
mbi' loo moza: Huaa gu' zin' loo XyoOnen, yey. Na
ndoo lite go ray gu' yilo huiz. & Co'se' mzyele' izlyo'
huiza, mbi' co' ngoc patrona ngurez mandador co'
ndyoo naa no co' ndyoo ner loo zin'. Ndxab mbi'
loo mandador: Mandador, gurez rye moz co' ngue
zin' no blo ray moz. Ftlo blo ray moz co' ngoo bluz
loo zin'. No yiloa, col ray moz co' ngoo ner loo zin'.
9Sya, ndye'th moz co' ngoo loo zin' co'se’ ngoc hor
nquée yuga'y bzye. Mblo mandador ray moza xop
pes co' ngoc ray che'n thib huiz zin'. 10 Ngoloa,
ndye'th moz co' mas ngooga loo zin'. Mbli moza
Xtluz masre' yoo ray moz por mas ngooga moz 1oo
zin' huiza. Per ndxe'leque’, thib thib moz ngoo ray
X0p pes co' ngoc ray che'n thib huiz zin'. 11 Co'se’
ngolo ngoo ray moz co' mtloga zin'a, ngua nee
moza loo patron: {Chonon le laate ngo U’ ray ryete
moz no taamas moz ndale' huiz ngoo loo zin'? No
lomisque’, ngo ray moz con moz co' ngooga loo
zin'. 12 Tolo ndxab moz loo patrén: Moz co' mas
bluz ngoo loo zin' ba', moz ba' pente mbli zin' thib
hor no maste. No ale lalque' mblo U' ray moz ba'
con' co' mblo U' ray nu'. Nu' mque zin' dib huiz.
No mxec nu' mtec mso' bée lad nu'. 13 Per mbi' co'
ngoc patrona mcab loo thib moz. Ndxab mbi' loo
moza: Amiu, nec thib mod no nec tedib mod ingue
tetliden gu'. Daa ngue lique' con' co' nac nali loo
gu'. ;Ché' ne'ngyan'te ryop na' di's le' daa guix xop
pes caa gu' thib huiz zin', ca'? 14 Bye' xop pes ba'.

Byaa. Na ndlyas go ray moz co' ngoo mas bluz loo
zin' lomisque' xal mblon ray ltu ba'. 15 ;Ché' ngue
lil cuent yende mod lin xal ndlyazen con tmi daa,
ca'? ;Ché' ndxan lezo'l fieel daa tac huen nac daa
con chol men, ca'?

16 Sya, tolo ndxab Jesus loo mena: Na nii con'
ndxe' loo gu: Gu' ndli Xtuuz por nac gu' men
nacion Israel anze'f ntac gu' loo Diox, ¢1é'? Per
Diox Iu' loo gu' le' Diox indyacte lezo' fiée Diox
gu'. Ndxe'leque', ndxecloo Diox fiée Diox gu'. Le'
tedib cua' mén co' inacte mén nacion Israel, men
co' nzi li gu' xtuuz ndxecloo Diox fiée DioX meéna,
per ndxe'leque’, Diox lu' loo gu' le’ lath meéna nzo
huax meén co' ndyac lezo' Diox fiee Diox. Diox mbli
thib con'. Ngurez Diox huax meén par yila's ména
loo Diox no loo cén che'n Diox. Per ndxepte men
nzo co' mdyal mbin con che'n Diox no co' mdyal
mdubdi's loo Diox. Diox mcui mén co' ngola'sque’
loo Diox par nac ména xin' Diox nalle'.

Jesus mbere ngue ta' cuent loo myen' xin' mté'th
Jesus le' Jesus gathque'.

(Mr. 10.32-34; Lc. 18.31-34)

17 Lath ndoo Jesus ned nda Jesus par ciuda
Jerusalén con myen' Xin' mté'th Jesus no taamas
men co' nda no Jesus, mbe' Jesus ryete si' fchop
myen' Xin' mté'th Jesus thib lad loo mén. Ndxab
Jesusloo myen':

18 —Hui' gu' nexa. Nase fiee gu' no nda' gu'
cuent le' na' ndoole' ned. Nda quée na' par ciuda
Jerusalén. No gaca loon le' thib mbi' ta'xu' daa
loo mén, mén co' nac jef co' mas fiibe' loo rye
nguley' no loo men co' nac maistr che'n ley co’

mxo'f Moisés 1oo meén. No axta quexu' que' fals
meéna daa par guthxu' ména daa, daa co' mbal yaal
loo izlyo' ndxe' xalque' ndxdal chol men. 19 No
ta'’xu' meéna daa, daa co' mbal yaal loo izlyo' ndxe'
xalque' ndxdaal chol men, loo meén tith co' inacte
men nacion Israel par xiis no ména daa. No ta'
mena chenen axtaque' que' menadaa loo thib cruz.
Per co'se' ngolo son huiz nguth daa, daa ryo xban
lath mén nguth.

Xna' Cob ryop Juan mna'b loo Jesus li Jestis thib
favor loo ryop myen'.
(Mr. 10.35-45)

20 Sya, mbii gax xa'got co' nac sa'l Zebede, xa'got
co'nac xna' Cob no Juan, loo Jesus con Cob no Juan.
Mdub xib xna' myen'loo Jesus. Mna'b xna' myen'
loo Jesus. Ndxab xna' myen':

—Tad, bli U' favor loon.

21Jesuis mnibdi's loo xna' myen'. Ndxab Jesus:

—¢Con ndlya'sl li na, ey?

Xna' myen' ndxab loo Jesus:

—Co'se' fiibe'pe' U' loo nu' loo izlyo' ndxe', ta' U’
lugar gac thib xgan' daa sindico no gac tedib xgan'
daa juez co' lyath no U' hora. Con'ate no mas
ndlyazen, Tad.

22 Per Jesus mcab loo xna' myen' no loo myen'.
Ndxab Jesus:

—AXxta ne' ne' fiee gu' con ngue na'b gu' loon.
Nibdizen thib con'loo gu': ;X4 nee gu'? ¢Ché' tac
gu' no ché' xec gu' tyactli gu' xalque' gac yaltii co’
xec daa gac loon le'n huiz ndxe' co' nac xalque'
co'se' gu men thib taz nit cuan' huan nala, ca'?

No ¢ché' tli gu' ryes gath gu' xalque' gaca loon yé'
huize', ca'?

Myen' mcab loo Jesus. Ndxab myen':

—Xec nu', pues.

23Jests mcab loo myen'. Ndxab Jesus:

—Licpe' ba'i, le'l gac loo gu' le' gu' tyactii tin'
xalque' gac yaltii tin' loon yé' huize' axtaque' gath
gu'xalque' gath daa. Per con'co'ndlya's gu' gac gu'
xal thib sindico no xal thib juez par fiibe' no gu' daa,
inacte con'a con chenen par tan lugar loo gu' gaca
tataa loo gu'. Ndxe'leque', men co' gac xal juez no
xal sindico co' fiibe' no daa, ménanac meén co' gunee
lezo' xuden Diox, no mén co' mdoo lezo' xuden
Diox gac mena xal sindico no xal juez co' lyath no
daa co'se' fiibe'en loo mén nacion Israel.

24 Co'se' mbin taasi' myen' xin' mté'th Jesus con'
ndxab Cob no Juan no xna' Cob no Juan loo Jesus,
ngocloo tin' myen'loo ryop hues Cob Juan. 25Co'se’
gunee Jesus ndxecloo myen' 1oo Juan no loo Cob,
ngurez Jesus ryete myen'. Ndxab Jesus loo myen':

—Comle'gu'nda'le’ cuentnononque'gu'le' men
co' fiibe' loo chol nacion loo izlyo' ndxé', meéna fiibe'
yée loo mén co' nac che'n nacion par yende cho fiii
loo meén co' fiibe'. Le' rye meén co' nac mas men roo
men xXénlathrye nacionlooizlyo' ndxé',lomisque’,
fiibe' yée menaloo mén che'n nacidn. 26 Per part cén
che'ngu',ne'lide gu' tataa lath gu'. Ndxe'leque’, gu'
co' ndlya's fiibe' loo xtaa gu' no gu' co' ndlya's gac
meén roo no men xen lath xtaa gu', gu'a gac meén co'
li sirv loo xtaa gu'. 27 No chol gu' co' ndlya's fiibe'
loo xtaa gu', no co' ndlya's tyoo ner no tyoo naa loo
xtaa gu', gu'a gac xal thib moz loo xtaa gu'. 28 Gu'a
ndxaal li xalque' ndlin. Tac daa ne'ngal yaalte loo



SAN MATEO 20:29 cxxii SAN MATEO 20:34

izlyo' ndxe' par li men sirv loon. Ndxe'leque’, daa
mbal yaal loo izlyo' ndxé' par lin sirv 100 mén no
par le'le’' daa ta' yalnaban daa loo yalguth xal men
co' nguix con che'n thib con' co anze'f ntac. Tataa
lin parlya' huax ménloo con' ryes por con chenen.

Jesus mteyac chop xa'bi' co' ngoc meén sieu.
(Mr. 10.46-52; Lc. 18.35-43)

29Co'se' ndaro' Jesds con myen' xin' mté'th Jesus
ro ciuda Jerico par quée Jesus ned ciuda Jerusalén,
anze'f thib mén nda nque xis Jesus.

30 Ned nda Jesus, ndub chop mén sieu ro ned.
Co'se' mbin meéna le' Jesus nde riid, cabii ngurez
mena. Ndxab ména:

—Tad, U' co' nde bin David co' ngoc rey pola,
gulatlezo' U' gunee U'nu'.

31 Co'se' fiee mén co' nda nque xis Jesus mbez
yee ryop mbi' sieua, ména mbyoo ryop mbi' sieu
par cued, ya ne'cozeéede ryop mbi'a mdas. Per
ndxe'leque’, ryop xa'bi' sieua sate mas cabii mbez
yée. Mbez ryop xa'bi’ sieua:

—Tad, U' co' nde bin David co' ngoc rey pola,
gulatlezo' U' gunee U' nu'.

32Sya,nguled Jesus ned. Ngurez Jesus ryop xa'bi'
sieua. Mnibdi's Jesus loo xa'. Ndxab Jesus:

—¢:Conndlya's gu'linon gu', a', ey?

33Ryop xa'bi' sieua mcab. Ndxab xa'loo Jesus:

—Nu' ndlya's gac nu' hui' nu', Tad.

34 Sya, mblyat lezo' Jesus gunee Jesus ryop xa'bi'
sieua. Ante mbuaal Jesus ngudloo ryop xa'. Chaa,
mdub xnii ngudloo ryop xa'. No ndxe'sleque’
mbui' ryop xa'. Ngoloa, mxen ryop xa'bi' co' ngoc
sieu ned. Nda nque xa' Xis Jesus.

21

Jestis nzole' ned nda par ciuda Jerusalén.
(Mr. 11.1-11; Lc. 19.28-40; Jn. 12.12-19)

1 Co'se' yamerle' nde zin gax Jesus con men co'
nda nque Xis Jesus ro ciuda Jerusalén, mzin Jesus
con mena yeez Betfagé co' nziri' gaxte co'te’' ndub
thib yii co' lee yii che'n yaa oliv. Tya, mtel' Jesus
chop myen' xin' mté'th Jesus par ya myen' thib
mandad le'n yéez Betfagé. 2 Ndxab Jesus loo ryop
myen':

—Huaa gu' le'n yeez chu'th co' nziri' go'. Tua'
zyal gu' thib burrgol con xin' burrgol co' ndoo
qued¢'. Fxac gu' burrgola. No ye'th no gu' burrgol
con xin' burrgol tre'. 3 Chele' chol mén fiee loo
gu': ¢Chonon ngue xac gu' burrgol ba'?, gab gu' loo
mena: Tad na' nquin ma'. Sya, ménala' ye'th no gu'
ma' loon.

4 Ngoc con'a loo Jesus par ngocque', no
mdyaaque’, no mdubque' di's co' gunii thib xa'
co' mde'th di's co' ndxab Diox co'se' mque' xa'a
ye's loo libr co' nac xti's Diox, di's co' mbez:

> Guuz gu' loo meén ciuda Jerusalén: Hui' gu'
nexa. Mbi' co' nac rey gu' nde loo gu'. Anze'f
nado' nac mbi'. No ndub mbi' thib burr yen' co'
nac xin' thib burrgol co' ndxe' ya'.

6 Sya, mxen ryop myen' xin' mté'th Jesus ned.
Nda li myen' xal mnibe' Jestus loo myen' li myen'.
7 Ndye'th no myen' burrgol con burr yen'. No
nabe'ste mtoxcua' myen' co'te’ tyub Jesus con xab
myen'. Ngoloa, mquée Jesus burr yén'a. 8 Le' rye
men co' nde nque Xis Jesus na, msil' ména xab ména
xtau' ned par riid Jesus loo xab mena tant mdyac

lezo' ména fiée mena Jesus. Le' taamas ména na,
mcho' laa yaa yin. No mdoo ména laa yaa yina ro
ned co'te'riid Jesus tant ndyaclezo' ména fiée ména
Jesus. 9 Sya, rye men co' nda no Jesus, mtlo mena,
mbez yée ména. Le'le' mbez yée mén co' ndoo ner
loo Jesus. No le'le' mbez yee mén co' ndoo nque
ned xis Jesus. Mbez meéna:

—Mbi' roo mbi' xén nac mbi' co’' nac bin David
co'ngocrey pola. Toloque' gab na' di's natu' no di's
roo di's xén con che'n mbi' co' mtel' Diox: jAy, Dio's!
Anze'f Diox roo no Diox xén nac Tad Diox.

10 Co'se' ngodo no Jesus rye meén co' nda no Jesus
ro ciuda Jerusalén, rye men ciuda Jerusalén ngro'
che liz mén. No mbyaa mbye'th lezo' men. Mbez
meén loo Xtaa men:

—¢Chd mbi' nac mbi' co' nde go', yoo?

11 Le' men co' nde no Jesds na, mcab. Ndxab
meéna loo mén ciuda Jerusalén:

—TJesusco'nde'th di's co'ndxab Diox co'nac mbi'
che'n yeez Nazaret che'n laaz men galile na.

Jesus mblo' che mén no mad' le'n templ par mbe-
mbii templ.

(Mr. 11.15-19; Lc. 19.45-48; Jn. 2.13-22)

12 Ngoloa, ngoo Jesus le'n templ che'n Diox.
Mblo' Jesus rye men co' ntho' le'n templ no rye
men co' ndi'le'n templ. No mtexyath Jesusrye mes
che'n mén co' nsil tmi. No mtexyath Jesus asient
co'te' ndyub men co' ntho' palomxtil'. 13 Ndxab
Jesusloo mena: Loo libr co' nac xti's Diox ndub di's

co' mbez: . .
Lizen o templ daa ngro' lée co'te' cuez meén

daa.

Per gu' co' ntho' tré' no gu' co' ndi' tre', ale mbli
gu'le' templ daa ngoc xal thib lyo' che'n huan'.

14Lath ndxac con'aloo mén le'n templ, mbii gax
pla mén sieu loo Jesus no mbii gax pla mén renc
loo Jesus par teyac Jesus meéna. Jesus mteyacque'
mena. 15 Co'se’ gunee mén co' ngoc jef co' mds fiibe'
loo rye nguley' no mén co' ngoc maistr co' mblu'
con che'n ley co' mxo'f Moisés loo mén tiempa
yalguzye' co' mbli Jesus, no co'se' ndxon mena le'
myen' bix mbez yée, mbez myen'bixa: Mbi' roo no
mbi' xén nac mbi' co' nac bin che'n David co' ngoc
rey pola, anze'f ngocloo tin' meéna gunee mena Jesus.
16 Ndxab mena loo Jesus:

—¢Ché' ndxonl con' mbez myen' bix ba', a'?

Jesus mcab loo mena. Ndxab Jesus:

—Aa. NdxOnquena. ¢Ché' tarte lab gu'loo libr co'

nac xti's Diox co' nda' cuent xal nac di's co' mbez
myen'ba’, ca? Loolibr ndub di's co'mbeztaandxe"

Luu mbli le" myen' bix no rye mbeto' co' be'
ndxaaz ndxol' ro labans co' nac di's roo di's Xén
co' ngue te'th myen' con chenen.

17 Ngoloa, mxen Jesus ned. Mbii Jesus ciuda
Jerusalén con myen' Xin' mté'th Jesus. Ndyaa Jesus
le'n yeéez Betafi. Le'n yéeza mdat Jesus yal'a.

Jestusndxab: Loo yaangudyuug co'yende xlé loo,
thidtene ya ne'tolode ta' yaa ngudyuug xle.
(Mr. 11.12-14, 20-26)

18 Co'se' ngo nii izlyo' tedib huiz co' nde nquea,
mxen Jesus ned. Nda Jesus par ned ciuda Jerusalén
tedib vez. Lath ndoo Jesus ned nda Jesus, mblyan'
Jesus. 19 Le'pe' nda riid Jesus tya, gunee Jesus thib
xan' yaa ngudyuug co' ndoo gax ro ned. Sya, ngua

tee hui' Jesus loo yaa ngudyuuga, bel'que’ pa ndoo
ngudyuug loo yaa par hua Jesus ngudyuug. Per
co'se' ngua tee hui' Jesusloo yaa, ante laa ndoo loo
yaaa. Sya, ndxab Jesus loo yaa ngudyuuga:

—Desde nalle' par delant ya ne'ta'del xlé
thidtene, ndee.

Texal ngolo ndxab Jesus di'saloo yaa ngudyuug,
ale be'nzi hui' myen' xin' mté'th Jesus, setilte mbiiz
yaa ngudyuug. 20 Co'se' ngolo gunée myen' xin'
mté'th Jesus tataa ngoc con' mbli Jesus, ante mbui'
myen' no ante gunaa myen'. Sya, mnibdi's myen'
loo Jesus. Ndxab myen':

—Tad, ¢xa mod chonon ale setilte mbiiz yaa
ngudyuug ba', a'?

217ests mcab loo myen'. Ndxab Jesus loo myen':

—Licpe' ba'i, na nii loo gu': Chele' gu'yila's loon
no ne'gac chopte lezo' gu' loo con chenen, le' sya,
iante gac gu' li gu' xal mblin loo yaa ngudyuug
ba'. Ndxe'leque', gu' gab loo yii co' ndub go": Yii,
biiche tua'. Huaa tyub le'n nitté'. Tataaque' gaca
loo gu'. 22 No ryete con' co' fia'b gu' co'se’ cuez gu'
Diox, chele' gu', licque', ndxela's loon no ndxap gu'
yalxla'sloon, le' sya, Diox lique'le' gu' que noryete
con' fia'b gu' loo Diox.

Treé'ndlu' le' Jestus nac xa’ co' fiibe'pe’.
(Mr. 11.27-33; Lc. 20.1-8)

23 Sya, ngoo Jesus le'n templ. Lath ngue lu' Jesus
men co' nac con che'n xti's Jesus no co' nac con
che'n xley' Jesus, ngua gax mén co' ngoc jef co' mas
fiibe' 100 rye nguley', no meéngool co' fiibe', no co'
ndyoo ner, no co' ndyoo naa, loo meén nacion Israel
loo Jesus. Mnibdi's ménaloo Jesus. Ndxab meéna:

—¢Cho mnibe' lool mblil con' mblil na'a no pa
ngua té'thl par ngéc mblil con'a, ne, a'?

24Jesus mcab loo mena. Ndxab Jesus:

—Daa, ne, nibdiz thib con' loo gu' fieene' ché'
tadc gu' cab gu' loon. Chele' gu' gac cab gu' loon,
sya, daa, ne, nii loo gu' ch6 mnibe' loon mblin
con'and'a. 25 Co'se' mbi'th li Juan Bautist bautizar
men, ¢cho mnibe' loo Juan Bautist mbi'th li Juan
Bautist bautizar meén, a'? ¢Ché' Diox mnibe' loo
Juan mbi'th Juan o ché' nzo chd meén co' nziri' loo
izlyo' mnibe' loo Juan, ca'? ¢Xa nee gu'? Fcab gu'
loon.

Co'se' mbin meéna tataa mnibdi's Jesus loo ména,
mtlo mena, mdoodi's no mena Xtaa meéna. Ndxab
meéna loo Xtaa mena:

—~Chele' na' gab: Diox mnibe' loo Juan, sya, fiee
Jesus loo na': Chele' Diox mnibe' loo Juan, ¢chonon
ne'ngala'ste gu' loo con' mbli Juan, sya? Aa, que
tont gu' se. 26 No chele' na' gab loo Jesus nzo cho
men mtel' Juan, sya, que nzo ne'fiee lezo' na', na'
zyebque' por men co' nziri' ba'. Tac ryete meéen ba'
ngola's le' Juan Bautist guniique' con che'n Diox no
mde'thque' Juan con che'n Diox.

27 Con'a, mcab mena loo Jesus. Ndxab ména:

—Ne'neede nu' ché mtel' Juan.

Sya, ndxab Jesus 1oo ména:

—Ne'daane'niide loo gu' ché mnibe'loon mblin

con' mblin nd'a, no con' ndlin loo méen, no chol con'
ndlu'en loo men.

Jesusnguetetacdi'slooménconche'nryop myen’'
co' mnibe' xud loo.
28 Jesus ndxab loo ména:

—Nde niin thib con' loo gu' fieene' cOn fiee gu'
coOn che'n di's co' nde niin loo gu' ndxé" Ngo thib
mbi' co' ngop chop xgan'. Ndxab mbi' loo thib
xgan' mbi": Xgan', huaa li zin' loo lus uv na' nalze.
Huaa laa uv loo lus uv. 29 Xgan' mbi' mcab loo
mbi'. Ndxab xgan' mbi' loo mbi": Indlyasten gan.
Per ngoloa, mse' mbyoo xtuuz mbyoo. Ngua que
mbyoo zin' loo lus uv.

30 Ngoloa, ngua fiibe' mbi' loo tedib xgan' mbi'
par ya xgan' mbi' zin'. Lomisque’, mcab xgan' mbi'
loo mbi'. Ndxab xgan' mbi": Neeca, Tad, nal gan.
Per mbyoo nguri'th nza di'sa. Ne'ngade mbyoo
zin'.

31L4tha, chaa, ndxab Jesus loo ména:

—Gunee gu'loon. De loo ryop hues mbyoo, ¢cho
mbyo0o, licque', mbli con' mblya's xud mbyoo, a'?

Ména mcab loo Jesus:

—Mbyo0o nera mbli con' mblya's xud mbyoo.

Sya, ndxab Jesus loo ména:

—Aa. Licque' nac con' co' nee gu' ba'. Yende con
niin loo gu'. No, licpe' ba'i, na nii loo gu': Le' men
co' ndli cobrar con che'n contribucidn, no mengot
co' mbli yalburrid, ména, ndxe'leque’, yoo loo con
che'n Diox par fiibe'pe' Diox 100 mena ndoore' tyal
gu' no ta' gu'lugar par fiibe'pe' Diox 1loo gu'loo con
che'n Diox. 32 Tac Juan Bautist mbi'th lu'le' loo gu'
xa mod ndxaal que tee ban ndac gu'. Ne'ngala'ste
gu'di'sco'mblu' Juanloo gu'. Per ndxe'leque’, men
co' ndli cobrar cén che'n contribucion no mengot
co' mbli yalburrid ngola's loo di's co' mblu' no co'
mde'th Juan. Per part con che'n gu', mastale' gunee
gu' ryete con' co' ngoc le'n tiemp ndxe', ne'nglaade
yéc gu' no ne'nglaade lezo' gu' loo ryethe xquin

gu' no xtol gu' par nse' gu' mod co' ndxap gu' par,
bel'que’, ngala's gu'loo Juan no ngala's gu' loon.

Jesus ngue tetac di's loo mén con che'n moz co’

ngoc moz ye'rsin..
(Mr. 12.1-12; Lc. 20.9-19)

33Bingu' cénche'ntedibdi's co' nde tetaquenloo
gu'ndxe', ne: Ngo thib mbi' co' mque no thib ranch
co'te' mxen' mbi' lus uv loo xyon mbi'. Ngoloa,
mblo mbi' yaaloo dib vuelt ro xyon mbi'. Mtoxcua'
mbi' thib tanc par yoo nit uv co'se’ co' mbi' nit uv.
Mtoxcua' mbi' thib yoobé' par quée men par la's
meén loo Xxyon mbi'.

Ngoloa, mda' mbi' Xxyon mbi' cuent rol loo thib
ned meén, meén co' ndli zin' loo lus uv. Ngoloa,

mxen mbi' ned. Mdee mbi'. Nda mbi'. 34 Co'se'
mzin tiemp co' gac rol cosech che'n uv che'n mbi',

mbi'a mtel' moz mbi' par fia'b moz no caaya' moz
uv co' gac cuent rol co' gac che'n mbi'a. 35 Per
ndxe'leque’, mén co' mbli zin' loo lus uva mxen

moz mbi'. No mtin ména moz mbi'. No mbeth
mena ndxep moz mbi'. No mbuaa'd quée ména

taandxep moz mbi'. 36 Mbi' co’' nac xuan' lus uva
mbere, mtel' taamasre' mozloomoz co' ngua nera.
Per meén co' mbli zin'loo lus uvalomisque' mbliloo
mbryop ned moza.

37 Por lult, mtel' mbi' co' nac che'n lus uva
xgan'pe' mbi'. Mbli mbi' xtuuz: Yende con li no
mena xgan' daa. Ndxab mbi' loo lezo' mbi': Peser
gap menamod fiee ména xgan' daa. 38 Per co'se' fie
meéna nde xgan' mbi' co' nac che'n lus uva, le' sya,
m(en co' ndli zin' loo lus uva, mena ndxab loo xtaa
men:

—Hui' gu' nexa. Mbi' ba'nac mbi' co' yan'no yoo
co'nac chenlusuvndxé'. Ya' gu'nda yuth na' mbi'
par gacche'nna' yoolus uvndxe'. 39 Por lult, mxen
men co' mbli zin' loo lus uva mbyoo co' ngoc xgan'
mbi'a. Mblo' ména mbyoo thiblad ro yoo lusuv. No
mbeth ména mbyoo, tya.

40Ngolo mdoodi's Jesus loo meéna tataa, mnibdi's
Jesus loo men co' ngoc jef co' mas fiibe' loo rye
nguley’, no loo méngool co' fiibe', no co' ndyoo ner,
no co' ndyoo naa loo men nacion Israel. Ndxab
Jesus loo ména:

—Co'se' yi'th mbi' co' nac xuan' yoo lus uva, ¢xa
nee gu'? ¢Con li no mbi' mén co' mbli zin' loo yoo
lus uva, sya, a'?

41 Ména mcab loo Jesus. Ndxab meéna:

—Mbi' co'nac che'nlusuva guth mena. Ne'lyatte
lezo' mbi' fice mbi' meéna. No yilo guth mbi' men
ye'rsin'a, ta' mbi' xyon mbi' loo tedib ned men co'
li zin' loo Xyon mbi'. Ména gac mén co', licque', li rol
uv co' gac che'n mbi' co'se’ gaal tiemp laa mén uv.

42Jesus mcab loo ména. Ndxab Jesus:

—¢Cheé' thidtene tarte lab gu' di's co' ndub loo
libr co' nac xti's Diox ca? Hui' gu' nexa. Di's mbez
taandxe":

Queée co' mblobii albaiiil thib lad, leque quéea
mbli sirv par ngoc quéea quee scuadr co' mdub
squin yoo. Yub Tad Diox mbli con'a. No por
cona, ante ngli' na' no ante fiaana' xal mbez di's
ndxe'loo con' co' ngoca.

43 Cona, ngue niin loo gu: Prob gu' izlyo'. Ngoc
che'npe' gu' par yoo gu' loo con che'n Diox par
fhibe'pe' Diox loo gu'. Per nalle' Diox ne'tolode tyal

no ne'tolode ta' Diox lugar loo gu' yoo gu' loo con
che'n Diox par fiibe'pe' Diox loo gu'. Ndxe'leque’,
Diox tyal no ta' Diox lugar loo mén par yoo men
loo con che'n Diox par fiibe'pe' Diox 100 mén, men
co' li co' fiibe'pe' Diox loo meéna xalque' mbli meén
co' mbli rolpe' uv che'n mbi' co' ngoc che'n xyon
lus uva. 44 Le' con che'n quee, co' nee di's nacpe'
daa na, meén co' yixud loo quéea, co' nee di's, nden'
mena ngoc nguaal con' con chenen, mena lyux xal
thib yeét co' aye'thax ndxac co'se’' ndlyé' yét. Le' loo
meén co' lyda queea na, co' nee di's nac daa, daa
telux mena xal co'se' ndlé' ndoo queée thib con'.

45Co'se' mbin men co' ngocjef co' mas mnibe'loo
rye nguley' nomen co' ngoc menxley' farise di's co'
mtetac Jesusloo meéna, nazab ngulaadi'sale'nlezo’
meéna. Mden' ména no mda' mena cuent le' Jesus

mtetac di's con chen meéna. 46 Co'se’ mbin ména
di'sa, capas ména tyenxu' meéna Jesus. Per nzyeb

mena fiee ména mén co' nziri' no Jesus. Tac men
co' nziri' no Jesus ante ndli xtuuz con che'n Jesus le'
Jesus ante ndyoodi's di's co’' mnibe' Diox loo Jesus
par tyoodi's Jesus di'sa.

22

Jesusnguetetacdi'sloo ménxalco'se'nselya’thib
ned myen'.
1 Mbere Jesus, mtetac Jesus di's loo men tedib
vez. Ndxab Jesus 1oo men co' nziri'loo Jesus:
—Nde niin thib con' loo gu': 2 Diox co' fiibe' loo
men nac xal thib rey co' mbli thib fandang che'n
thib xgan' rey co' mselya'. 3 Mtel' rey moz rey par
ngua limoz convid mén no par limoz avisloo men

co'ngoc convid par yi'thlyath no mén mbi'loo fan-
dang che'n mbyoo co' mselya'a. Per mén co' ngoc
convida ne'ndalte ngui'th. 4 Mbere rey co' mbli
nab fandanga, mtel' rey tedib cua' moz. Ndxab rey
loo moz: Huaa gu' no guuz gu' loo meén co' ngoc
convida yi'th ména fandang, le' rey ngolole' mbli
nab con' hua meén. Le' rey mbli mandad mbeth
meén ngon no taamas ma' nacha'. No ryete con'
hua ména ya ngolole' ngoc nable'. Guuz gu' loo
mena li mena purad yi'th mena fandang co' nac
yalhua. 5 Per mén co' ngua li moz convida, co'
ngua lile' moz avis looa, ne'ndalte ména ngui'th
meéna. Ne' ne' ngli mena cas di's co' ndxab moz.
Cho6 ména nda ta' vuelt loo Xxyon ména. Cho ména
nda loo rsin' ména. 6 Le' taamas mén co' ne'ndalte
nga fandang che'n mbyo0o co' mselya'a na, mena
mxen moz rey. Ale mbli mena ngoc nguaal con'
con moz rey axta mbeth ména moz rey. 7 Co'se’
gunee rey tataa ngoc con'a, anze'f ngocloo tin' rey
axta mtel' rey solndad rey par ngua yuth solndad
men co' mbeth moz rey. Mtec solndad liz ména
no laaz meéna, ne. 8 Ngoloa, ndxab mbi' co' nac
reya loo tedib cua' moz: Ryete con' ngolo ngoc nab
co'nac che'n fandang par selya' mbyoo daa ndxé'.
Huenque' mbli mén co' ngoc convida ne'ngui'thte
men. Tac inzyalte mena no indxaalte mena ngui'th
mena loo fandang na' ndxeé'. ® Mdas huen huaa gu'.
Huaa tau' gu' loo rye men co' fiee gu' riid rye ned.
No guuz gu' loo ména yi'th ména loo fandang na'
ndxe'. 10Sya, ngro' moz. Ngua thop moz ryete men
co' mzydl' moz, men co' ngoc mén ndac no men co'
ngoc men ye'rsin’, par yi'th ména fandang chen
mbyoo co' mselya'a. Mbi'thque' mena axta mzye

le'n nyoo liz mbi', tant thib mén mbi'th.

11 Sya, ngoo rey le'n nydo. Xée mbui' rey loo
rye men co' mbi'th, men co' ngoc convida. Gunee
rey ndub thib mbi' xi'th rye ména. Per rey gunee
inocte mbi' xab mbi' co' ndxaal goc mén co'se' ya
meén thib fandang che'n thib ned myen' co' nselya'.
12Ndxab reyloo mbi'a: Amiu, ¢x4 mod mblil ngool
tré' noinoctel xabl co' ndxaal ngocl par ngui'thlloo
fandang che'n myen' co' nselya', a'? Per mas quee
lezo' mbi'a xée mdub mbi'. Ne'ncabte mbi'loo rey.
13 Sya, ndxab mbi' co' ngoc reya loo moz mbi' co'
ngue li mandad loo mes: Quedd' gu' ya' mbi' ba'
no quedo' gu' nii mbi' ba'. No caa mbi' ba'. Blo' gu'
par fuer loo ydl'cuau. Tya gon' mbi' no hua le mbi'.
14 Tataa mod ndli Diox, ne, par ndxon huax men
con che'n Diox par yoo ménloo con che'n Diox par
fibe'pe' Diox1oo meén. Per ale ndxe'leque’, ndxepte
men nzo co' mdyal ngoo loo cén che'n Diox. Ména
ngoc mén co' mcuipe' Diox par fiibe'pe' Diox loo
mena.

Men xley' farise mnibdi's con che'n impuest loo
Jests.
(Mr. 12.13-17; Lc. 20.20-26)

15 Ngolo mbin men xley' farise di's co' ndxab
Jesus, mxen ména ned. Ndyaa ména. Sya, thidte
ngoc mena. Mdoodi's no mena xtaa mena par gab
mena chol di's loo Jesus par bel'que’ tataa mod
li mena par gaal di's men Jesus no tataa mod li
mena gan par quexu' que' fals mena Jesus. 16 Por
lult, mtel' meéna ndxep men co' nqueltaa loo con
che'n xley' ména con taandxep mén co' ngoc thib

ned men co' ngro' lee partid herodist loo Jesus par
tyoodi's no ména Jesus. Sya, ndxab mena loo Jesus:

—Maistr, nu' non no naneeque' nu' le' U', licque,
ndyoodi's co' nac di's licpe'. No licque' nac ned
co' ndlu' U' par yoo men loo co6n che'n Diox. Mas
de cona, nonque' nu' no naneeque nu' yende chd
mportnzolezo'U' con' co' mbez ménloo U'. Ne' ne'
indla's U' men par fiee U' xal nac mod co' ndxap

meén. Ne'ne'indla's U' xal fiaa mén. 17 Per nalle'
gunee U' loo nu' ¢ché' tli huen ta' nu' tmi o qulx

nu' tmi con che'n contribucion loo mbi' co' nac
gobiern co' ndub le'n ciuda Rom o ché' indxaalte

quix nu'i? ¢Xaanee U'?

18 Per Jesus mden' lezo' no mda' Jesus cuent le'
mena asembli mcua'n ména mod par gaal di's ména
Jesus par yigaa Jesus loo ména. Sya, ndxab Jesus
loo mena:

—Aa men xley' farise, susque' ndxac gu' ntembii
gu' ro gu' no ntembii gu' xti's gu' loon. ¢Chonon
asendli gu' ncua'n gu' mod par gaal di's gu' daa par
yigaa daa loo gu', a'? 19 Blu' gu' thib pes co' nguix
gu' con che'n contribucion loon. Neene'.

Sya, ngua xi meéna thib pes par mblu' men pesa
loo Jesus. 20 Co'se' gunee Jesus pesa, mnibdi's Jesus
loo mena. Ndxab Jesus:

—¢Cho che'n gunab co'ngueloo pes ndxe'no cho
che'nlée co' ngue loo pes ndxeé', a'?

21 Ména mcab loo Jesus. Ndxab meéna:

—Gunab ba'nolée ba'nac che'n gobiern co'fiibe'
yee loona'.

Jesus ndxab loo meéna:

—Aa. Pues, fta' gu' con' co' nac che'npe’ gobiern
co' fiibe' loo gu' par caa gobiern che'n gobiern. No
fta' gu' con' co' nac che'npe' Diox par caa Diox.

22 Co'se' mbin mena tataa ndxab Jesus loo men,
ante mbui' ména no ante gunaa ména con chen
Jesus. Xexte mxen ména ned. Ndyaa mena. Taate
mbla' ména Jesus tya.

Men xley' saduce mnibdi's loo Jesus: ;Ché', licque',
ryo xban men?
(Mr. 12.18-27; Lc. 20.27-40)

23 Leque huiza ngua pla mén co' ngoc men xley'
saduce loo Jesus co'te’ nzo Jesus par la's meén con
ngue li Jesus. Ména ngola's no mbez ména: Pa ryo
xban mén. Yende chd meén ryo xban. Tataa mod
mdub nii ména par aseli ména ndxab mena thib
con'loo Jesus par gaal di's ménaJesus. Ndxab meéna:

24 __Maistr, Moisés mtan' di's loo nu' chele' thib
mbi' co' mselya' nguth no ne'ndante xa'got mbi'
xin' mbi', le' sya, hues mbi' selya' con xa'got viuda
par que no xa'gota xin' mbi'. Sya, yoo cuent xin'
mbi' nac mbed co' tyan xa'got viuda con hues
ndlyo mbi'. 25 Pues lath nu' ngo gaz mbi' co' ngoc
hues. Mbi' ndlyoa mselya'. Lath xtau'a, tee yath
mbi'. Per mbi' ne'ndante Xin' con xa'got co' ngoc
sa'l mbi', ;1é'? Mbyan' xa'gota viud. Ndoole' hues
mbi' co' nde nque xis mbi' mcaaya' xa'got viuda.
26 Lomisque', nguth mbi'a. Ngoloa, mbyan' xa'gota

viud tedib vez. Ndoole tedib hues mbi' co' nde
nquea tee caaya' xa gota Lomisque’, nguthgue

mbi'a, ne. Lomisque', ngdcaloo taamas myen' axta
nguth rye gaz hues myen'a. 27 Ngolo nguth rye gaz
hues myen'a, tee yath xa'gota, ne. 28 Nalle' gunee

loo nu', co'se’' ryo xban rye hues myen' co' ngutha,
¢cho myen' gac sa'lpe’ xa'gota por mque no xa'gota
rye gaz hues myen’, a'?

29 Jesus mcab loo mena. Ndxab Jesus:

—Aa, que tont gu'se. Thidtene ncuau lezo' gu/,
ndee. Nazab ndli gu' xtuuz. No inalide ngue li gu'
Xtuuz. Tatua' ndli gu' xtuuz tac inda'de gu' cuent
co' huenleque' di's co' ndub loo libr co' nac xti's
Diox. Ne' ne'inda' gu' cuent co' nac con' roo no
con'xen co' ndxap Dioxla'snii Dioxnola's ya' Diox.
30Tac co'se' gac huiz co' ryo xban men nguth, meén
co' ngoo loo cdn che'n Diox, huiza ya ne'berede
meéna, selya' meéna tedib vez. Huiza no tiempa gac
mena xal angl che'n Diox. 31 Per c6n che'n xal ndli
gu' xtuuz no xal mbez gu'le' mén co' nguth ne'ryo
xbante, ¢ché' tarte lab gu' di's co' ndub loo libr co'
nac xti's Diox co' gunii yub Diox loo mén pdla, ca'?
Diox ndxab taandxe':

32 —Daa nac Diox che'n xudgool gu' Abraham,
Isaac, no Cob.

Hui' gu' nexa. Yende mod gac Diox Diox che'n
men co' ndxelo ndxelux co'se’ fieei loo men. Por
cona, non na' le' Abraham no Isaac no Cob naban
co'te' ndyaa xa' tac Diox mbez nac Diox Diox che'n
Xxa'a.

33Co'se'ngolo mbin mén co' ngureri' tataa ndxab
Jesus, ryete men ante mbui' no ante gunaa xal ngoc
di's co' mblu' Jesus loo men.

Men xley' saduce mnibdi's loo Jesuis con mds ndli
precisndlya's Diox limen, co'nac co'mnibe' Diox loo

men.
(Mr. 12.28-34)

34 Co'se' mbin men xley' farise le' Jesus mbli gan
par ya ne'tolode ndoodi's men xley' saduce con
Jesus, mbere men xley' farise, mqueltaa men xley'
farise tedib vez loo Jesus. 35 Sya, thib mbi' co'
ngoc men xley' farise co' ngoc maistr co' ndlu' con
che'nleyco'mxo'f Moisésloo men tiempa nzo xi'th
meéna. Mbi' mblya's ngaal di's mbi' Jesus par fiee
mbi' fieene' ché' tagaa Jesusloo mbi' condi's co' cab
Jesus. Mnibdi's mbi'loo Jesus. Ndxab mbi':

36 —Maistr, ;ché di'snacdi's co' més ntac co' fiibe'
loo ley co' mxo'f Moisés loo mén, a'?

37Jesus ndxab loo mbi' co' ngdc maistra:

—Di'sa nac di's co' mbez: Fque' lezo' gu' Tad
Diox gu' dib nzo yéc gu', no dib nzo lezo' gu', no
dib nzo xtluz gu'. 38 Di'sa nac ner di's co' mtan'
Diox loo men loo ley co’' mxo'f Moisés loo mén. No

nac di'sa di's co' mas ntac no co' mas fiibe' 1oo men.
39Le'di's co' nac mbryop di's co' nde nque loo ner

di'sa na, lalque' nac xal ner di'sa. No mbez di's
ndxe'loo men: Fque'lezo' gu' gunée gu' hues xtaa
gu' xalque' co'se’ leque gu' ngue lezo' fiee gu' gu'.
40Ryop di's co' taandxe' mbez no co' ndlu'loo men,
ryop di's ndxeé' nac di's co' mnibe' Diox loo Moisés
par mbyan' di's ndxe' loo ley co' mxo'f Moisés loo
men. Lomisque' nac di's ndxé' con di's co' gunii
Diox loo mén co' mde'th di's co' ndxab Diox.

Jesus mnibdi's loo mén xley' farise. Ndxab Jests:
¢Cho xin nac Crist ndli gu' cuent, a'?
(Mr. 12.35-37; Lc. 20.41-44)
41TLath be'nziri'meéen co' nacxley' farise loo Jesus,
42Jesus mnibdi's loo ména. Ndxab Jesus:

—¢Xa nee gu'? ¢Con ndli gu' Xtuuz cén chen
Crist? ;Cho xin nac Crist, a'?

Ména mcab. Ndxab mena loo Jesus:

—Crist nac xgan' David co' ngoc rey pola.

43 Sya, ndxab Jesus loo meéna:

—~Chele' Crist nac xgan' David, ¢chonon ndxab
David por con che'n Xpii Natd' che'n Diox le' Crist
nac yub Tad che'n David, sya? Tac David ndxab:

44 Tad Diox ndxab loo Tad daa: Ftub cuaten
axtaque' lin le' ryete mén co' nac mén ngolo

ngola's che'nl gac nado'lool.

45 ;X4 mod ndli gu' cuent nac Crist xgan' David
co'se’' leque yub David mbez: Tad daa, loo Crist,
sya? {Maa yob yéc gu', na?

46 Yende ch6 ména ngac ncab nec thib di's loo
Jests. No desde huiza par delant nec thib ména
ne'tolode ngli ryes fiibdi's ména taamas con' loo
Jesus.

23
Jestus ngue zib quii mén xley’ farise. No ngue zib
quli Jestis mén co' ngoc maistr co' ndlu' con che'n ley
co'mxo'f Moisés loo mén.
(Mr. 12.38-40; Lc. 11.37-54; 20.45-47)

1Sya, ndxab Jesus loo mén co' ngureri' loo Jesus
no loo myen' xin' mté'th Jesus:

2 —Le' maistr co' ndlu' c6n chen ley co' mxo'f
Moisés 100 mén nacion Israel no men xley' farise,
anze'f ndli ryop ned men ba' cuent le' ména ngue
no zin' co' nac zin' co' ndlu' meén cdn che'n ley co’
mxo'f Moisés 1oo mén. 3 Cona, ngue niin loo gu"
Ftubdi's gu'loo di's co'mbez ménba'. No bligu' co’
fibe' meéna. Per ne'que tee lide gu' xal nac mod co'

ndxap men ba'. Tac ména fiibe' loo mén li mén thib
con'. No leque meéna indlide con' xal fiibe' mena li
taamas mén. 4 Nde niin tedib con' loo gu': Co'se’
ndli men ba' tataa, ndli ména xal co'se' ntecue mén
thib yé' xis Xtaameén, y4' co' ne'xecte meén hue' men.
No fiibe' yee menaloo prob xtaa men par hue' mena
yO'. Per men ba', nec thib mod no nec tedib mod
ne'tyalte mén no ne' ne' li men xtuuz teche men
nec thib yalnibe' bix co' indubte loo ley co' ngue
no men loo xtaa meén co' nac ley co' mnibe' Diox

mxo'f Moisés oo meén nacion Israel, > Asendli mén
ba' ryete con' co' nac mod co' ndxap mén ba' par

hui' mén no fiaa ménloo meén ba'. Anze'f ndyubla's
men farise ba', no mén co' ndlu' con che'n ley co'
mxo0'f Moisés loo men, hue' men di's co' nac ndxep
di's che'n xti's Diox loo thib le' ye's lechuz men no
co'te'nacbél'cha' ya'mén. No anze'f ndyubla's mén
ba' goc men ba' xab men co' nac lar' co' ndoo flec
co' nac Xxab men mas nol' no flec mas nol' leque
co' ndli taamas men us. 6 Ale ndubla's yee men
ba' tyub mén ba' co'te’ mas huen par tyu' mén ba'
co'te' ndxac chol yalhua. No ndubla's yée men ba'
tyub meéen ba' co'te' gac gab chol mén con che'n men
ba': Susque' men guryath no men guryén nac men
ba'le'n sinagog. 7 No anze'f ndubla's yée men ba'
fiii chol men Diox oo meén ba' pal co'te’ nzyal' men
men ba' no por fuerz gap mén mod fiee mén men
ba' co'se’' zyal' mén mén ba'. No anze'fndubla's yee
meén ba' gab chol men: San, Maistr, loo mén ba' pal
co'te' nzyal' men ba' chol men.

8 Per ndxe'leque’, part c6n che'n gu', ne'ta'de gu'
lugar fiee chol mén Maistr loo gu'. Tac thidte mbi'
co' nac merpe' Maistr nzo. Mbi'a nac Crist, co' nee

di's, nac yub daa. Le' rye gu' na, ndxac hues por
con che'n Maistr gu'. 9Ne' ne' gab gu': Pay, loo nec
thib meén co' nziri' loo izlyo'. Tac ante thidte Xud
gu' ngue no gu'. Xud gu'a nzo loo bé'. 10Ne' ne' ta'
gu' lugar fiee chol meén loo gu' le' gu' nac jef. Tac
angoluxte Crist nac jef che'npe' gu'. 11 Le' gu' co'
ndli mandad loo hues xtaa gu' na, gu'a nac mas xa'
roono xa'xenlath xtaagu'. 12Tac gu' co' ndli cuent
no ndlu' gu' loo xtaa gu' le' gu' nac mas men roo
no men xen lath xtaa gu', loo gu'a Diox li gac gu'
men be'the yiloa. Le' gu' co' nac mén nado' no men
be'the lath xtaa gu', loo gu'a Diox li par gac gu' men
roo no meén xen lath xtaa gu'.

13Mbere Jesus, ndxab Jesusloo meén co' ndlu' con
che'nley co'mxo'f Moisésloo méeénnoloo menxley'
farise:

—Ay, prob gu' izlyo', gu' co' nac maistr co' ndlu'
con che'n ley co' mxo'f Moisés 1oo mén. Lomisque’
ne, gu', men xley' farise. Ay, prob gu'izlyo'. Aa que
ndxdac gu' ntembli gu' ro gu' no ntembii gu' Xti's gu'
loon. Tac gu' nca no nca' gu' loo meén par ne'yoode
men loo con che'n Diox par fibe'pe' Diox loo mén.
Ne' ne' tyal gu' no ne' ne' ta' gu' lugar par fiibe'pe’
Dioxloogu'. Ne'ne'ndla’ gu' yoo meéen co' ndyal yoo
loo cOn che'n Diox par fiibe'pe' Diox loo ména.

14 Ay, prob gu'izlyo', gu' co' ndlu' cén che'nley co'
mxo0'f Moisés loo mén. Lomisque' gu' ne, mén xley'
farise. Prob gu'izlyo'. Aa que ndxac gu' ntembii
gu' ro gu' no ntembii gu' xti's gu' loon. Ale ndyac
gu' con' huen co' ngue li gu'. Tac por thib con' co'
iflaade ndyenxu' gu' no ndxac che'n gu' liz prob
mengot viud. No par ndli gu' xal meén co' ne'fieede
no men co'inda'de cuent conli mén, ale asendli gu'

ngol' gu'xley' gu' co'se' mbez gu' Diox. Por con' co’
ndli gu'a, mas nayi' tin' gac Diox loo gu' par tetii
Diox gu'yiloa.

15 Tedib vez niin loo gu': Ay, prob gu' izlyo', gu'
co' ndlu' ¢6n che'n ley co' mxo'f Moisés loo meén.
Lomisque' gu' ne, men xley' farise: Ay, prob gu'
izlyo'. Aa que ndxac gu' ntembii gu' ro gu' no
ntembii gu' xti's gu' loon. Ale ndyac gu' con' huen
nac co' ngue li gu'. Gu' nque tee cuan men loo
izlyo' no loo nittd' par mbli gu' mse' ména mod
co' ngop men par yila's ména loo xley' gu' xalque'
ndxela's gu' loo xley' gu' par gac mena thidte men
con gu'. No co'se' ngolo mbli gu' gan par gac
meéna thidte mén con gu' no ngoo meéna loo xley'
gu', ndli gu' par ndxac loo meéena chop cua' con'
ye'rsin'tab leque loo gu' par thib lite yoo prob meéna
le'n ye'rhiil co'te' nacloo quii no loo béel.

16 Ay, prob gu' izlyo', gu' co' nac xal men sieu
co' ndyoo ner loo men. Gu' mbez: Chele' chol
men cabgon thib con’, lugar de te'th men lée Diox
mbez mén: Por lée templ ba' lina. Sya, mbez gu':
Indlide arid precis li ltu co' ndxab ltuwu li Iuu por
mdeth luu lée templ ba'. Per ndxe'leque’, mbez
gu': Chele' mén gab: Lina o gaca loon por mde'th
meén or co' nacsua' templ ba', sya, mbez gu': Syase,
ndlique' precis li gu' con' co' ndxab gu' li gu' loo
men. 17 Susque' tont gu'. No susque' nac gu' xal
men sieu co' nau' loo no co' nau' yéc. ¢Con ndli
gu' cuent nac con' mas ntac, a'? ¢Ché' ndli gu'
cuent mas ntac or o mas ntac templ co' ndli ndxac
natd' ora, ca'? Yende xaa. Mas ntac templ, ¢1é'?
18 Lomisque', mbez gu' loo mén, ne: Chele' chol

meén cabgon 1l mén thib con' o gac thib con'loo mén,
chele' ména gab: Gaca o lina xalque' nac loo coo'
le'n templ ba’, le' sya, gu' mbez: Inquinte arid li
gu' co' mde'th gu' xal nac loo coo' le'n templ ba'.
Lomisque', mas mbez gu': Chele' men te'th li men
thib con' o gac thib con' loo mén, no te'th mén por
con che'n gon co' mbec ménloo coo'le'n templ, sya,
mbez gu': Syase, por fuerz gacque' o li gu' con' co'
mcabgon gu' loo men li gu'. 19 Susque' tont gu'se.
No susque' nac gu' xal meén sieu co' nau' loo nau'
yéc. ¢COn ndli gu' cuent mas ntac, a'? ¢Ché' ndli
gu' cuent mas ntac gon co' mbec gu' loo mes co'
mbez gu'nacloo coo' o ché' ndli gu' cuent masntac
con' co' nzi'f gu' loo coo' leque mas natu' nac coo'
co' ndli ndxac natu' con' loo Diox, ca'? Yende xaa.
Mas ntac loo coo', ¢1é'? 20 Tac men co' nde'th di's
co' nac con che'n loo coo', ingue te'thte meéna di's
ante co' nac con che'nloo coo'. Ndxe'leque', méena
ngue te'th di's co' nac lee ryethe con' co' nzi'f loo
coo', ne. 21Le' men co' nde'th di's co' nac lee templ
na, ingue te'thte ména ante lée templ. Ndxe'leque’,
ngue te'th mena di's co' nac lée Diox tac Diox nzo
le'n templ, ne. 22 Lomisque', mén co' nde'th di's co'
nacleebé',menanguete'thdi'sco'nacléeco'te'nzo
Diox. No ngue te'th men lee merpe' Diox.

23 Lomisque', ndxab Jesus loo meéna:

—Ay, gu' co' nac maistr co' ndlu' cén che'n ley
co' mxo'f Moisés loo mén no gu' co' nac men xley'
farise. jProb gu' izlyo'! Susque' ndxdc gu' ntembii
gu' ro gu' no ntembii gu' xti's gu'. Ale, ngo' gu' si'
si' centav loo thib thib pes co' nac che'n con' nayee
co' ntho' gu' co' nac fthyoxtil, no anis, no comin.
Per ale ndxe'leque’, indlide gu' cas con che'n di's

co' nac di's co' fiibe' 1oo ley co' mxo'f Moisés loo
meén, co' nee di's, gac gu' meén nali no mén nambii
loo Diox no gac gu' mén co' ndlyat lezo' fiee Xtaa
no gac gu' men co', licque', ndxap yalxla's no co’,
licque', ndxela's loo DioX. Licque, ndxaalque' ta' gu'
diezm loo con' ndli gu' gan co'se’' ntho' gu' con'.
Per mds ndxaal li gu' par gac gu' mén nali no men
nambii loo Diox, no gac gu' men co' ndlyat lezo'
fiee Xtaa, no gac gu' men co' ndxela's loo Diox no
co' ndxap yalxla's loo Diox. Per gu' indlide con'a,
(18'7 24 Ay, prob gu' izlyo', gu' co' ndyoo ner loo
taamas men loo con che'n Diox, gu', co' nee di's,
nac xal men sieu co' ndyoo ner loo taamas mén co'
nac xal meénsieu. Loo con che'n Diox ndli gu' cuent
anze'f men nambii nac gu' no men nali nac gu' loo
Diox. Per ale ndxe'leque’, loo con che'n Diox nac
gu' xal men co' nzib thib taz café co'se' ndlyaa thib
ngru's chu'th le'n café par gu gu' café. Per ne'ta'de
gu' cuent le' 100 con che'n Diox nac gu' xal mén co'
ngueb thib camell, co' nee di's, nzo le'n taz café co'
ngue yu gu'. Per con' co' ndli gu' ba' nee di's ale
mas ndxoo yéc gu' ndli gu' con' co' intacte arid loo
Diox. Ale ndxe'leque’, indlide gu' cas no inglinte
gu' arid par li gu' con' co' mas ntac loo Diox.

25 Ay, prob gu' izlyo', gu' co' nac maistr co' ndlu'
con che'n ley co' mxo'f Moisés loo men no gu' co’
nac men xley' farise. Susque' ndxac gu' ntembii gu'
ro gu' no ntembii gu' xti's gu'. Loo con che'n Diox,
ndlu'gu'gu'loomenle’' gu' nac ménnambiino men
naliloo Diox. Perle'nlezo' gu'nole'n xtuuz gu' nzo
huax con' ye'rsin'tub por mod co' ndxap gu' tac gu'
ndli huan' meén. No nqueli'th gu' con che'n taamas
meén. No ndxan lezo' gu' fiee gu' con che'n taamas

meén. Cona, ngue niin loo gu": Nac gu' xal plat no
taz co' ante ntech men par xis. Per par le'na taate
nazab fiaa. 26 Aa, meén xley' farise. Susque' nau'loo
nau' yéc gu' loo con che'n Diox. Mas huen blo yéc
gu'noblolezo' gu' par tembii gu' xtuuz gu' no teche
gu' ryethe mod ye'rsin' co' ndxap gu' le'n xtuuz gu'
no le'n lezo' gu' no mod ye'rsin' co' ndxap gu' loo
meén. Le' sya, tataa mod se' gu' mod co' ndxap gu'
par, licque', gac gu' mén nali no mén nambii loo
Diox xal co'se' tech men par le'n taz no plat par
nambii gaca.

27 Ay, prob gu' izlyo', gu' co' nac maistr co' ndlu'
con che'n ley loo mén no gu' co' nac mén xley'
farise. Susque' ndxac gu' ntembii gu' ro gu' no
ntembii gu' xti's gu'. Gu' lalque' nac xal ba' che'n
thib mén nguth, co' ante nabe's natoxcua', co' ante
nagus beeleque' faa par xis. Per par ned le'n ba'
anze'f nazab ndlya' no anze'f thib zith che'n meén
nguth nzo. 28 Tataaque' nac gu', men xley' farise
tac gu' ndlu' gu' loo mén anze'f men ndac nac gu'.
Tataa ndli gu' par ndxac gu' ntembii gu' ro gu' no
ntembii gu' xti's gu' loo mén par indlu'de gu' ndli
gu' ché con' ye'rsin' co' ndli gu' loo men.

29 Ay, prob gu' izlyo', gu' co' nac maistr loo men,
gu' co' ndlu' di's co' nac ley co' mxo'f Moisés loo
men. Ay, prob gu'izlyo', mén xley' farise. Susque’
ndxdc gu' ntembii gu' ro gu' no ntembii gu' xti's
gu'. Tac gu' mbli mandad mtoxcua' mén armit
chenmeén co' mde'th di's co' ndxab Diox, co' nguth
pola. No nabe's mtoxcua' gu' co'te' ndoo gunab co'

nac monument co' nac Xin no xnaa chen men co'
mbez gu' ngoc meén ndac. 39 No nabe'ste ntoxcua'

gu' yalgutyeé'. Mbez gu': Chele' na' ngo ban le'n

tiemp co' mban xudgool na’, ne'nqueltaa node na'
xudgool na' par nguth na' mén co' mde'th di's co'
ndxab Diox con xudgool na', ¢1é'? 31 Por di's co'
mbez gu' no por di's co' ndyoodi's gu', leque gu’
ngue go xo'f co’ mbli gu’' no nda’ gu’ cuent nac gu'

bin men co' mbeth meén co’' mde'th di's co' ndxab
Diox. Cona, ngue niin loo gu": Leque co'te' mdoo

nii xud gu' no leque co'te' mdoo ya' xud gu', leque
tya tyoo nii gu' no leque tya tyoo ya' gu', ne. ¢{COn
mads ndlya's gu' fiee gu' loon? 32 Cona, ngue niin
loo gu': Ftolo bli gu' con' xal mbli xudgool gu' pdla.
Ftolo guth gu' taamas mén co' nde'th di's co' ndxab
Diox. Yiloanee gu' con che'n gu' co'se’ tub rez Diox
con che'ngu'.

33 Aa, mén co' nac xalmbel' co'lée huid. ;Xa mod
gac gu' lya' gu' loo yaltii tin' co' gac loo gu' co'se’
tetli Diox gu' le'n ye'rbiil co'te' nzo quii no beel?
jPa lyd' gu'! 34 Por cona, na ngue nii loo gu": Na
tel' huax men lath gu'. Ndxep ména gac men co'
te'th di's co' ndxab Diox loo gu'. Taandxep men
gac mén co' ndxac con che'n Diox. Taandxep men
gac men co' lya's lu' loo gu' con che'n Diox co' nac
con' licpe' par ta' gu' cuent con che'n Diox. Per
ale ndxe'leque’, guth gu' ndxep ména. Taandxep
mena que' gu' loo thib cruz. No ta' gu' chen
taandxep mena le'n sinagog gu'. No tyoo nque gu'
Xis taandxep meéna le'n thib yeez no le'n tedib yeez
axtaque' li gu' con' ndlya's gu' con meéna. 35 Por
cona, con' ye'rsin' co' nde teele' ndli gu' con rye
men co' tel'en loo gu' li par yan' c6n che'n gu' loo
Diox por cOn che'n rye men co' ngoc mén ndac co'
mbethxu' xudgool gu' pdlano co' mbethxu' gu'le'n
tiemp ndxé'. Tac anon co'se' mbethxu' thib mbi'

co'ngoc xudgool gu' Abel co' ngoc thib mbi' nambii
no thib mbi' nali loo Diox, mtlo mbethxu' xudgool
gu' taamas men desde huiza no axta tiemp co'se’
mbethxu' xudgool gu' Zacari, xgan' Berequi, co'
mbeth xudgool gu'le'n templ co'te' ndoo mes co'te’
mbec mén gon o ofrend loo Diox. 36 Licque' nac di's
co' ngue niin loo gu' ndxe': Dol no yalnquexu' co'
ngoc con che'n rye men co' mbethxu' prob ména
yizi'f no yiga's loo gu' co' naban tiemp ndxé' par
tetli tin' Diox gu' axta pldthe yiloa.

Jestis mbin' por con che'n meén ciuda Jerusaleén.
(Lc. 13.34-35)

37 Ay, prob gu' izlyo', men ciuda Jerusalén, gu'
co' mbeth meén co' mde'th di's co' ndxab Diox, gu'
co' mbuaa'd quee meéen co' mtel' Diox co' mbi'th
lo yalban loo gu'. Anze'f mblyazen nqueltaan gu'
loon xal ndli nguiiddol colec con nguiid yén' co'se’
ngue's nguiiddol colec nguiid yen' xan' xil' nguiid-
dol colec. Per gu' ne'ndalte thidtene no ne'nda'de
gu' lugar par ngaca tataa loo gu'. 38 Per nalle' hui'
gu' nexa. Nase thidtene mbla'ya' Diox gu' liz gu'
no laaz gu'. Nee gu' c6n che'n gu' nalle'. 39 Tac
daa ngue nii loo gu': Gu' ya ne'berede hui' loon
le'n tiemp ndxé'. Gu' bereque' hui' loon per axta
co'se’ gac tiemp co'se’ fieepe' gu' no co'se' gab gu'
loo Diox: Anze'f mbi' huenno anze'f mbi' ndacnac
mbi' co’' nde ba' tedib vez, Tad Diox. U' mtel' mbi'.
Nde mbi'. Axta syare', hui' gu' loon tedib vez.

24

Jesus mda’ cuent le' meén sil templ no yende con

tan'men co’' nac con che'n templ.
(Mr. 13.1-2; Lc. 21.5-6)

1 Ngolo mdoodi's Jesus rye di'sa loo men ciuda
Jerusalén, ngro' Jesus le'n templ. Le'pe' tyen Jesus
ned bii Jesus, mbii gax myen' xin' mté'th Jesus loo
Jesus. Latha, nzi tee yot myen'. Xée ngii' myen'
loo templ. Mbez myen' loo Jesus: Tad, susque'
nabe's flaa templ ndxe' no susque' naroo templ
ndxe', cara. 2Per ale le'le' mcab Jesus. Ndxab Jesus
loo myen':

—¢Ché' nzi tee yot gu', ngiii' gu' loo templ ndxe'
no ndli gu' xtuuz cén che'n templ ndxe', ne, ca'?
Per hui' gu' nexa. Licque' nac di's co' nde niin loo
gu' ndxeé" Desde nalle' par delant, nde zin' gaxle'
le' mén sil templ ndxe'. No ya ne'hui'de gu' nec
thib queeloo ftoo ndxeé'. Thidtene telux men templ
ndxe'.

Jesus ngue ta' cuent con che'’n con' co' tlo gac
ndoore'lith no izlyo'.
(Mr. 13.3-23; Lc. 21.7-24; 17.22-24)

3 Ngoloa, mxen Jesus ned. Nda no Jesus myen'
xin' mté'th Jesus loo thib yii co' 1ee yii che'n yaa
oliv. Co'se' fiee myen' ndub Jesus tya, mbii gax
myen' xin' mté'th Jesus loo Jesus. Xexte ndxab
myen' loo Jesus:

—Tad, nu' ndlya's fiee U'loo nu' ¢p0l gac co' nee
U'loo nu' gozea con che'n templ ba' no cho sefi yu'
loo men co'se' gac huiz co'se' bere U, yi'th U' loo
izlyo' ndxé' tedib vez no co'se’ gac huiz lyux no lith
no izlyo', a"?

4Sya, ndxab Jesus loo myen":

—Cho Diox chdnee gu'. Ne'ta'de gu'lugar quedii
cholmeén gu' cdn che'n con'niin loo gu' nalle’, ndee
gu'. > Tac anze'f huax meén nare' gaal loo izlyo' no
que tee te'th mena con che'n leen. No gab mén no
que tee te'th ménaloo mén: Daa nac Crist. Le' sya,
tataa mod anze'f huax meén quedii ména. 6 Huiza
gon gu' tyoodi's mén con chen x¢'. No tyoodi's meén
cOn che'n con' ryes co' ndxac con che'n x¢6'. Per
nalle' niin loo gu': Thidtene ne'zyebte gu' co'se’
gac huiz no tiemp co'se' gon gu' di's co' tataa ta'
men cuent loo gu'. Tac naquinque' tataa gaca. Per
mastale' tataaque' gaca le'n huiza, tarte gac tiemp
co'se'lyux no lith no izlyo'. 7 Sya, gac huiz tel' men
che'n thib nacion solndad che'n mén nacion par
Y00 ména con men co' nac tedib nacidn. Lomisque'
ne, li mén thib nacién x4' con meén co' nac tedib
nacion. Huiza o tiempa, por derech, lyaa huin loo
izlyo'. Lyaa yiliiz. Huin X0o0 huax lugar loo izlyo',
ne. 8 Per pente tlo gac rye con'a par ten' men no
ta' men cuent le' mén tolo tyactii par delant co' nac
mas con' tin' co' nde nque co' gac loo co' ngue niin
loo gu' ndxe'.

9Lath ndxac rye con'a le'n tiempa, mén tyenxu'
gu' no ta' mén gu' loo xtaa meén par li no meén gu'
chol con' ye'rsin' xal ndlya's mena axta guth mena
gu'. Tiempa, men dib athu loo izlyo' yoo Xyan lezo'
fiee ména gu' ante por c6n chenen no maste. 10Le'n
huiza no le'n tiempa, anze'f thib men ryo xa' loo
con chenen. Ya ne'tolode yila's ména loon. Le' sya,
leque mén co' ngro xa'loo con chenen, leque ména
ta'xu' meén co' ndxela's loon loo meén co' nac men
ye'rsin'. 11 Le'n huiza anze'f huax mén gutye' ryo
xX0'floo men. Ta' mena cuent no te'th ménaloo chol

meén le' ménangro' tee par tyoodi's ména con che'n
Diox loo mén. Tataa mod anze'f huax mén quedii
mena, ne. 12 Lath ndxac con'a, anze'f huax con'
ye'rsin' gacloo men. Anze'f huax ményane'que'de
lezo' mén fiee mén xtaa men. Ndxe'leque’, yoo
xyan lezo' meén fiee men Xtaa men. 13 Per meén co'
thidtene mbli née lezo' no mbli née yéc par tolo
queltaameénaloo con chenen axta gath meéna, mena
mblyd'que' loo con' ryes. 14 Le' c6n che'n di's ndac
co'ndlu’' xd mod ndlya's Diox fiibe'pe' Diox 100 mén
na, yath yén no co meén yalban con che'n di's ndac
loo meén rye nacion co' nziri' dib athu loo izlyo' par
de que ryete mén naciona gon con che'n di's ndac
no ta' mena cuent con che'n di'sndaca. Yiloa, syase
lyux no lith no izlyo'.

15Gu' co' ndlab ye's, bin gu' di's co' ngue niin loo
gu' ndxe' no fta' gu' cuent con nee di's ndxe' no
ften'gu' connee di'sndxe'. Mbi' co'ngro'lee Daniel
co' mde'th di's co' ndxab Diox, Daniel mque' ye's
loo libr co' nac xti's DioxX con che'n thib mbi' zab
thib mbi' cap. Mbi'a aseli teza’ mbi' con che'n chol
con' co' nac con che'n Diox. Co'se' fiee gu' ndxac
con' ndxe'le'n templ che'n Diox, non gu' no nanee
gu' ndxacla xal mque' Daniel ye's. 16 Sya, huen
gacaloo mén chele' men co' nzo le'n yéezya' co' nac
laaz mén jude xyon' par co'te' ndub yii par ne'gacte
yaltli co' gacque' loo gu', gu' co' nac mén nacidn
Israel. 17Huen gac loo mén co' nzi yéc zote liz mén
chele' mena, texal bilaa mena yéc zotea, sangxyon'
meén no yende ché mport nzo lezo' men rye che'n
meén co' ndxap meén le'n nyoo par ne'yigaade meéna
loo yaltii co' gacque' loo gu', meén nacion Israel.
18 Lomisque' ne, mén co' ngue zin' huan huiza,

huen gacaloo meéna chele' ména ne'ye'thte liz men
huiza par co'meéenrye che'n mén co' ndxap meén par
ne'yigaade mena loo yaltli co' gacque' oo gu', men
nacion Israel. 19 Ay, prob rye méngot izlyo', méngot
co' nzi nac xin' huiza. No ay, prob rye meéngot
izlyo', méngot co' nzi Xén' Xin' huiza por con che'n
yaltii co' gacloo gu', ménnacién Israel. 20 Gurez gu'
Diox no bna'b gu'loo Diox le' tiemp co' Xxyon' men
loo con' ryes no loo yaltli co' gac huiza par ne'gacte
tiempa tiemp xil' no ne' ne' gac huiz co' xyon' men
huiz descans. 21 Tac co'se' gac ryethe con'a, huiza
anze'f thib yaltii tin' gac le'n huiza loo meéen nacion
Israel. Yaltii co' gacloo ménatarte gac dib lal mblec
Dioxizlyo' no mxén' Diox izlyo'. No yiloa, thidtene
ya ne'berede yaltii tin'a gac yaltii tin'a tedib vez xal
gac yaltii tin'a huiza loo men nacioén Israel. 22 No
chele' Diox ne'teddpte huiz tiempa, yende mod lya'
nec thib mén. Per ndxe'leque’, Diox teddp huiz
tiempa por nque'lezo' Diox fiee Diox mén, men co'
Diox mcui, mén co' Diox mblo xa' par ngoo ména
loo con che'n Diox.

23 Le' sya, chele' chol men fiee loo gu': Hui' gu'
nexa. Tre' nzo Crist; o chele' mén fiee loo gu': Tua'
nzo Crist, ne'yila'ste gu'i, ndee gu'. 24 Tac co'se’
gac huiza, anze'f huax mén gutyeé' ryo' no ryo xo'f
mena loo mén. Nee ména 100 mén le' mena nac

Crist. No fiee ména loo mén le' ména nde'th di's
co' gunii Diox. No li mena huax yalguyze' roo no

yalguzye' xén co' nac sefi co' hui' meén no co' fiaa
men. Per ryethe con' co' fiee ména no co' li ména
nac yalgutyeé'tub. No axta quedii ména mén co'
ndxela's chele' mena gac li mena gan quedii mena
men. 25 Hui' gu' nexa. Fte'lezo' gu'le' daa guniile'

con' ndxeé' loo gu' ndoore' gaca loo gu', ndee gu'.
26 Cona, beren, ngue niina loo gu': Chele' ména
fiee 100 gu': Hui' gu' nexa. Crist nzo co'te’' nagan,
ne'yvade gu' tya. No chele' ména fiee loo gu': Hui'
gu' nexa. Crist nzo le'n cuart ndxe', ne'yila'ste gu'
con' co' fiee menaloo gu'. 27 Tac co'se' gac huiz co'
galen, daa co' mbal yaal loo izlyo' ndxé' xal ndxaal
chol men, setilte gaca xal co'se' ndlyaa béel gundi
co'se' ndxu' izlyo' par ned ndlyen huiz no par ned
mbix huiz. 28 Con che'n mén gutye' co' ngue tan
cuent loo gu' nalle' nac xal co'te' nax thib ma' ya's
co'te' ndlyaa ngool loo ma' ya's par hua ngool bél'
ma'ya'sa.

Jesus ngue ta’' cuent con gac co'se’ yi'th Jestus.
(Mr. 13.24-37; Lc. 21.25-33; 17.26-30, 34-36)

29 Co'se' yilo riid rye huiz co' gac rye yalnaxia
loo mén, tlo cuau loo huiz. Ne'teniide huiz loo
izlyo'. Lomisque' ne, ne'teniide mbe'loo izlyo'. Le'
mbydaz co' nzi'f 1oo bé' na, tlo huin loo bé' axta
tlo gab che mbyaaz loo bé'. No ryethe con' co' nac
con' roo no con' Xén loo bé' tlo huin no xi'th loo
bé'. 30Yiloa, axta syare' hui' gu' no yu' thib seii co'
gac con chenen, daa co' mbal yaalloo izlyo' xalque'
ndxdal chol mén loo izlyo'. Le' mén co' naban dib
athu loo izlyo' na, mena gon' co'se' hui' ména loon,
daa co' mbal ydal loo izlyo' ndxe' xalque' ndxaal
chol meén loo izlyo'. Con'a gac loo meén co'se' galen
le'n Xcuau co'se’ gapen rye loothe con' roo no con'
Xén la's niin no la's yan. No hui' ména co'se' gac
con' roo con' xen loon. 31 Nibe'en loo angl huiza
par cabii cuez angl trompet par thop angl rye men

co' naban dyap lad loo izlyo', co' nee di's, nac thib
lad ro izlyo' axta tedib lad ro izlyo'.

32 Bli gu' xtuuz con che'n thib di's co' nde niin
loo gu' co' ndlu' c6n che'n yaa ngudyuug: Hui' gu'
nexa. Co'se' ngolole' ngoblaaloo yaa ngudyuugno
nde xiisle' laa yen' loo yaa ngudyuug, gu' nonque'
no nda'que' gu' cuent nde zin' gaxle' tiemp co'
nac tiemp bée co'se’ mas ndxac ney' loo izlyo'.
33 Lomisque' nac con' co' ngue niin loo gu": Co'se'
Nee gu' ndxac ryete con'a, gu' nonque' no na-
neeque' gu' nde zin' gaxle' tiemp co' lyux izlyo' no
lith no izlyo'. Setilte gac con'a xal thib mbi' co’
ndoo ro ryo'liz mbi' par yoo mbi'liz mbi'. 34 Licpe'
ba'i,naniiloo gu': Ryete con'a gacque' ndoore'lyux
men nacioén Israel. 35 Ryethe con' co' nac con che'n
bé' no ryethe co' nac con che'n izlyo', le'i lyuxque'
no lith noi. Ya ne'tolode cue ryethe con'a. Per di's
co' ngue niin loo gu' ndxeé', di's ndxe' tyaaque’, no
gacque',no tyubque'di's con che'ndi's co' ngue niin
loo gu' ndxe'.

36 Per co'se' gac huiza no co'se' gacpe' hora,
yende ch6 men izlyo' non cho huiz gaca no coyor
gaca. Ne' ne' yub angl co' nzo loo bé', ne' ne' yub
daa co' nac xgan'pe' DioX, nanee coyor gac con'a.
Angoluxte Diox co' nac xuden nanee coyor gac
con'a.

37 Gacque' con'a xalque' ngoca co'se' ngulaa yu-
uloo tiemp co'se' ngo ban thib mbi' co' ngro' lee
Noé. Tataa gaca co'se' galen, daa co' mbal ydal
loo izlyo' ndxé' xalque' ndxdal chol men. 38 Le'n
tiemp co' ngo ban Noea no ndoore' lyaa yuuloo co'
ngulaa, le'n tiempa mén alithe ndxuhua no alithe
ndxu meén loo izlyo'. Ngure selya’ mén. Nda' men

rsap meéenpar nselya' rsap menle'nrye tiempa axta
ngoo Noé le'n yooyaa. 39 No axta ne' ne' inon men
none'ne'inda mén cuentle' yuuloo lyaaque'. Ante
co'se' mbya'x xniilezo' ménle' yuuloo mtlole' ndoo
laa. Axta syare', ne' ne' fiee men cOn li men. Ale
mbeth yuuloo rye men. 40 Le'pe’ co'se’ gac huiz co'
galena na, chop xa'bi' que zin' loo rsin' xa' huan.
Thib xa'li Diox par yap xa'loo bé'. Le' tedib xa' na,
taate yan'. 41 Lomisque' ne, co'se' gac huiza, chop
xXa'got cue yu' loo yees. Thib xa', chaa, li Diox yap
xa'loo bé'. Le' tedib xa' na, taate yan'.

42 Nalas gure gu' no gunee gu' xal nziri' gu' loo
con che'n Diox co' ndxela's gu'. Tac gu ne'fieede no
inonte gu', ne, coyor yi'th Tad Diox gu'. 43 Hui' gu'
nexa, ey. Nde niin thib con'loo gu': Chele' thib mbi'
co' nac gundan che'n thib yoo nanee coyor yal'
lyaa huan' par li huan' huan'liz mbi', mbi' ne'gatte.
Ndxe'leque', tyub naa mbi'. No tataa mod ne'la'de
mbi' yoo huan' liz mbi' par li huan' huan' che'n
mbi'liz mbi'. 44 Cona, ngue niinloo gu': Nalas gure
gu'no gunee gu'xalnziri' gu'. Noblinab gu'gu'loo
con che'n Diox. Tac thib huiz co'se' ingue lide gu'
Xtuuz cOn che'n Diox pol galen, chaa, fiee gu' no ta'
gu' cuentle' daa ndale'loo mbiiloo bé'loo gu', daa
co' mbal yaal loo izlyo' ndxeé' xalque' ndxaal chol
men.

Jesus ngue ta' cuent loo mén con che'n chop moz:
Thib moz altant mdoo loo zin'. Le' tedib moz na,
ngoc moz za'f, moz ye'rsin'.

(Lc. 12.41-48)

45 Nde niin tedib di's loo gu', ne: Con che'n con'
co' gac loo men co'se’ galen loo izlyo' ndxé' tedib

vez nac xal ndxacloo moz co' ngue no thib patron.
46 Huen nda moz co' mtan' no patron liz patron
chele' moz huenque' ngue li zin' co' ndxaalque' 1i
moz co'se' zin patron liz patrdn. 47 Licpe' ba'i, na nii
loo gu": Le' patron fiibe' loo moz par gac moz thib
mandador par tyoo naa moz loo zin' no quenap
moz ryethe con' co' ndxap patron liz patron. 48 Per
chele' moza nac thib moz ye'rsin’' no gab moz le'n
lezo' moz: Aa'a. Patron daa lyen'. Ne'ye'thgaade
patron daa. 49 Le' sya, por ne'ye'thgaade patron
moz, tlo moza, tetii moza xtaa moz. No que tee
no moz menguy. Que tee yuhua moz. Que tee yu
moz con menguya. 50 Le' sya, lath tataa ngue tee
moz, chaa, mzin patréon moz thib huiz co' indlide
moz Xtuuz le' patron zin no zin patron thib hor co’
indlide moz xtuuz zin patron no co' inonte moz.
51;Xa nee gu'? ¢Con li patrén con moza, sya? Tetii
patron moza axta pldthe no co' patron moza loo
rsin' patron, ¢1é'? Por cona, thib lite tel' patron moz
par bii moz ye'rbiil co'te' ndxetoo beel no ndxetoo
quli par yoo no moz meén co' ntembii ro no co'
ntembii xti's tya.

25

Jesus ngue ta' cuent loo mén con che'n si
myen'got yen' no thib mbyoo co’ selya'.

1 Con che'n x4 mod altant ndxaal cue meén loo
mod co' ndlya's Diox fiibe'pe' Diox 100 mén, ména
nac xal si' myen'got yeén' co' nde tan cuent loo
gu' ndxe'. Ngoc thib con' loo rye si' myen'gota.
Ngro' myen'. No mbe' myen' candil aceit myen'
par ngua myen' liz thib mbyoo par lyath no myen'

T

mbyo0o co' mselya' liz mbyoo. 2 Ga'y myen'gota
ngoc lijer. Le' taaga'y myen'gota na, ale msyen.
3 Co'se' ngro' myen'got co' msyena, ne'nghue'de
myen'got aceit par se myen'gota candil myen'gota
co'se' nquin myen'a aceit. 4 Le' taaga'y myen'got
co' ngoc lijera na, mte'que' lezo' myen' mbe' myen'
bote che'n aceit par tolo sé myen' candil myen'
co'se' gaal hor naquin myen' candil myen'. > Nde
nxon', mbyoo co' mselya'a mblyen'. Ne'nzin'gaade
mbyoo liz mbyoOo yal'a. Le' myen'gota na, lath
nzi bed myen' yal'a par zin mbyoo co' mselya'a,
ale mxen mcal' myen'. Taate mbla' myen' candil
myen' con xnii. Ne'ntu'de myen' candil myen'.
6 Per casque' co'se' nde yal' gulal yal' cabii ngrozee
thib mén co' mbez: Ndye'thle' mbyoo co' mselya'a,
ey. Gro' gu' par ya caa ned gu' mbyoo. 7 Sya, ngo
che ryete myen'gota. No mbli nab myen' candil
myen'. 8 Per ga'y myen'got co' ngdc myen'got
nasana ndxab loo taaga'y myen'got co' ngoc mas
lijera: Cara, teche gu' chu'th aceit gu' loo nu' par
co nu' aceit candil nu'. Tac candil nu' ngue yu'le’
xnii. 9 Le' sya, ga'y myen'got co' ngoc lijera mcab
loo taaga'ya myen'got co' ngoc myen'got nasana.
Ndxab myen'gota: Ne'techéde nu' aceit nu' loo gu',
cara, tac yiloa ne'gaalta par nu' no ne'gaalta par
gu', ne. Mdas huen huaa gu' co'te’ ntho' men aceit.
Fxi' gu' aceit co' nquin gu' tya. 10 Per lath nda ti'
myen'got co' msyena aceit myen', mzin mbyoo co’
mselya'a. Le' taaga'y myen'got co ngoc lijera na,
altantleque' nziri' myen' tac mbli nabque' myen'
candil myen'. Sangngoo no myen' mbyoo le'n nyoo
loo yalhua co' ndxac por mselya' mbyoo. Sya,

mbli mbydo mandad mbyau' ro ryo'. 11 Ngoloa,
mzin taaga'y myen'got co' ngoc myen'got nasana.
Ndxab myen' loo mbyo0o co' mselya'a: Tad, fxal'
U' puert par yoo nu'. 12 Mbyoo mcab loo myen'a.
Ndxab mbyoo: Licpe' ba'i, daa indlibede gu'.

13Ngoloa, sya, ndxab Jesus loo myen' xin' mté'th
Jesus:

—Nalas gure gu', ey. Leque gu' fiee xal nziri' gu'
loo cdn che'n Diox. Goc gu' xal mén co' nzi naa tac
gu' inonte. Ne' ne'inda' gu' cuent choé huiz galen
no coyor galen, daa co' mbal yaal loo izlyo' ndxe'
xal ndxaal chol men loo izlyo'.

Jesus ntetac di's con che'n thib loo tmi co' lée

talent loomen. ] .
14Nde niin tedib con'loo gu', ne: C6n che'n men

co'ndyubdi'sndacno cén che'n mén co'indyubdi's
ndacte co'se’ fiibe'pe' Diox loo mén, mena nac xal
moz con thib mbi' co' nac patrén. Pues co'se' nda
ro' mbi' liz mbi' no laaz mbi' par ya mbi' tedib
nacion co' nziri' tith, co'se' yamerle' ryo' mbi',
ngurez mbi' moz mbi' par caaya' moz mbi' tmi par
li moz zin' con tmi co' tan' no mbi' moz.

15 Loo thib moz mbi' mda' mbi' casque' ga'y mil
pes. Le'loo tedib moz mbi' na, mda' mbi' casque'
chop mil pes. Le' loo tedib moz na, mda' mbi'
casque' thib mil pes. Ngolo mtan' no mbi' moz tmi,
xalque' nda' mbi' cuent no fiee mbi' xal ndli moz
zin' no Xal nzo moz, mxen mbi' ned. Nda mbi'
tedib nacidn. 16 Le' sya, moz co' mbyan' no ga'y mil
pes, mtlo moz, mbli moz zin' con ga'y mil pesa. Ale
mbli moza gan taagay mil pes. 17 Lomisque' ne,
loo tedib moz co' mtan' no mbi' taachop mil pes,
moza, ne, mbli gan taachop mil pes loo chop mil

pes co' mtan' no mbi' moz. 18 Per loo moz co' mtan'
no mbi' thib mil pesa, moza quej quej mblosua’
thib mil pes che'n mbi'le'n thib ye'r co' mden' moz
loo yoo.

19 Pues ngolo nguri'th huax tiemp. Yende mbi'
co'nac patron moza. Per mzin thib huiz mzin mbi'
loo moz tedib vez. Sya, mbli mbi' cuent con moz
mbi' par fiee mbi' fieene' pla pes mbli thib thib moz
gan loo tmi co' mtan' no mbi' moz. 20 Mzin ner
moz co' mbyan' no ga'y mil pes loo mbi'. Ndxab
moz loo mbi": Tad, aa U' ga'y mil pes co' mtan'
no U' daa thib cua'a co'se’ mdee U'a. No aa U’
taaga'y mil pes co' mblin gan con ga'y mil pes co'
mda' U' loon, ne. 21 Ndxab mbi' loo moz: Huen
zyax. Huenque' mblil, ey. Luu nac thib moz ndac.
Anze'f altant mdool loo zin' co' mblil. Pues ya que
altantleque’' mdool loo zin' co' mblil con ndxepte
tmi co' mtan'en lool, tan lugar fiibe'l loo huax con'.
Que de par yoo nol daa no tyac lezo'l con daa.
22Ngoloa, mzin moz co' mtan' no mbi' taachop mil
pesloombi'. Ndxab mozaloombi': Tad, aa U’ chop
mil pesU'ndxé'. Noaa U'taachop mil pes co' mblin
gan loo chop mil pes co' mtan' no U' daa. 23 Mbi'
ndxab loo moz: Huen zyax. Huenque' mblil, ey.

Luu nac thib moz ndac. No anze'f altant mdool
loo zin' co' mblil. Pues ya que altantleque' mdool

loo zin' co’' mblil con ndxepte tmi co' mtan'en lool,
tan lugar fiibe'l loo huax con'. Que de par yoo nol
daa no tyac lezo'l con daa. 24 Per co'se' mzin moz
co' mtan' no mbi' thib mil pes, moza ndxab loo
mbi': Tad, daa nanee le' U' nac thib patrén nala's
no nac U' thib patrén nayi'. No nthop U' cosech
co'te' ingode U' bin. No ndlap U' co'te' tarte co U’

nec thib quée bin. 25 Por cona, mzyeb daa fieen U'.
Ale ngua tey0oen tmi U'. Aa U' tmi U’ ndxe'. 26 Mbi'
mcabloo moza. Ndxab mbi'": Aa, moz ye'rsin’, moz
za'f. Chele' luu nda' cuent no naneel le' daa nthop
cosech co'te’' ingoden bin no ndlapen co'te' tarte
gon nec thib quee bin, 27 chele' luu nanee tataa nac
daa, mas quee lezo'l nga la'l tmi daa loo banc. Le'
sya, co'se' beren galen, nga lo'en tmi daa loo banc
nazal' xin' tmi daa co' mbli tmi daa gan. 28 Sya,
ndxab mbi'loo taamas moz co' nzi tya: Fteche gu'
thib mil pes co' ngue no moz ba'. Fta' gu'i caa moz
co' ngue no si' mil pes. 29 Mén co' ngue no ndxep
tmino huen ndli ména zin' con tmii par tataa mod
li ména gan mas tmi, ména que no mas tmi. Per
men co' ngue no ndxepte tmino ihuente ndli mena
zin' con tmia, ména tuhuan tmi co' mque no mena.
Noyiloa yan' ménanague's nii ménano nague'sya'
mena.

Cona nee di's, mén co huen huen nxo'f zin' con
che'n zin' co' mxo'f zin' Diox loo meén xalque' mbli
Diox par ndxac meéna, mena nzi tee ndacque' loo

cOn che'n Diox. Per men co' inxo'f zin' ndacte loo
con che'n Diox, xal ndlyath no Diox meén par li

mena zin' co' mxo'f zin' Diox loo meéna, Diox li par
ne'gacte mena xo'f zin' ndac ména con che'n Diox
thidtene. No yiloa tetii DioX ména axta plothe.

30 Le' mbi' co' nac patrona na, tolo ndxab loo
moz: Fxen gu' moz co' yende cho juis ba'. Be'
gu' moz za'f ba. Caa moz ba. Blo' gu' par
fuer. Huaa tyee gu' moz ba' thib lad loon co'te’'
nacuau thidtene co'te’ gon moz no co'te' hua le
moz thidtene tac axta arid né ten' moz gac yaltii
loo moz tya.

Tolo ndxab Jesus: Tataaque' gaca loo gu', ne,
co'se’' galen loo izlyo' ndxé' tedib vez.

Jests tub rez con che'’n men ryethe nacion co'se’
gac huiza.

31Sya, ndxab Jesus:

—Co'se' galen loo izlyo' ndxe' tedib vez, daa co'
mbal yaalloo izlyo' ndxé' xalque' ndxaal chol mén,
par gal fiibe'en loo mén, galen lath thib baan angl.
Yiloa tu'ben par fiibe'en loo ryethe con' par xyo'f
lee xyo'f xti's daa no gac con’' roo no con' Xén loon
thidtene. 32 Huiza hidte queltaan mén co' nac meén
rye nacion co' nziri' dib athu loo izlyo' loon par

co' Xa'en thib ned men loo tedib ned men xal ndli
pastor co'se’ ngo' xa' pastor mbacxil' lath chiv.

33 Huiza cuequen meén co' nac xal mbacxil' loon

cuaten co' nac ladli. Le' meén co' nac xal chiv loon
na, cuequen mena cuaten co' nac lad rebes. 34 Sya

gaben, daa co' nac rey tiempa, loo mén co' nziri'
cuaten co' nac ladli: Que de gu' loon, ey, gu' co’'
mblole' Diox xuden cuent nac gu' mén ndac no con
che'n gu' Diox gunii di's ndac. Gu' tlo fiibe' no Diox
loo con che'n Diox co' mbli nab Diox par fiibe' no
gu' Diox. Ndoore' cobe' Diox no toxcua' Diox loo
izlyo', Diox mnibe' lezo' no mdoo lezo' Diox fiibe'
no gu' Diox loo ryethe con' yiloa. 35 Tataa mnibe'
Diox loo lezo' Diox li Diox tac co'se’ mque tee
lan'en, mda' gu' thib le' rol luan nduhuan. Co'se’
mque tee yec lezon, mda' gu' chu'th nit gun. Co'se’
mque tee'en xal men tith laaz gu' no loo gu', gu'
mda' liz gu' nguleden. 36 Co'se' mque tee'en ngox
mdyal xaben, gu' mda’' xaben par mdoquen. Co'se’
mxac lenen, gu' mbi'th too naa daa co'te' naxen.

Co'se' mque'en lezi'f, mbi'th toodi's no gu' daa ro
lezi'f. 37 Huiza fiee meén co' daa mdyal no co' daa
mda' lugar par ngoo men loo c6n chenen: Tad, ¢p06l
guneenu' U'le' U' mque tee lan'no mda' nu' thib le’
rol yeth par nduhua U', a'? No ¢p6l gunee nu' U' le'
U'mque tee yeclezo'nomda'nu' chu'th nitngu' U,
a'? 38 ;Pol gunee nu' U', mque tee U' xal mén tith no
mda' nu'liz nu' nguled U', &'? ;POl gunee nu' mque
tee U' ngox mdyal tab U' no mda' nu' xab U', ne, a'?
39 No ¢p6l gunée nu' U' mxac len U' no pol gunee
nu' U' mque U' lezi'f no ngua toodi's no nu' U' ro
lezi'f, a'? 40Le' sya, daa co' nac rey tiempa, daa cab
loo mena: Licpe ba'i, gu' ne'nglide rye con'a loon.
Per chele' gu'mblirye con'aloo cholmén co'ndxac
hues xtaan por ndxela's ména loon, daa ngo cuent
loope'en mbli gu' rye con'a.

41 Sya, daa co' nac rey tiempa, daa cab loo meén
co' cue cuaten lad rebes: Biiche gu' loon, gu' co’
nac meéndee too ze too yal'. Gu' lyaa loo quii
co'te' ne'yu'de beel no quii co'te' ngoc nab par
lyaa Mebizya no meexu' co' nac che'npe' Mebizya.
42 Tac co'se' mblyan' daa, ne'nda'de gu' thib le' rol
yeth nghuan. Co'se' mque tee yec lezon, ne'nda'de
gu' ne' chu'th nit ngun. 43 Ngoc daa xal meén tith
loo gu'. No ne'nda'de gu'liz gu' par mbeden. Ngoc
falt xabenloon. Gu' ne'nglatte lezo' ngnée gu' daa.
Ne'nda'de gu' thib ned xab gu' par ngoquen. Mxac
lenen. Ne'ngui'th too naade gu' daa. Mque'en
lezi'f. Ne'ngui'thte gu' par ngtoodi's no gu' daa ro
lezi'f. 44 Le' sya, mena fiee loon, daa co' nac rey
tiempa: Tad, ¢pdl gunee nu' le' U' mque tee lan', no
mque tee yec lezo' U', no ngoc U' xal men tith, no

mque tee U'yende xab U',nomxaclen U',no mque'
U' lezi'f no ne'nglyath node nu' U, a'? 45 Le' sya,
daa co' nac rey tiempa, daa cab loo ména. Gaben:
Licpe' ba'i, na ngue nii loo gu': Chele' gu' ne'nglide
chol con' co' nac co' ngue niin loo gu' ndxe' loo
men prob co' ndxac hues daa no co' ndxac xtaa
daa, daa ngo cuent ne'nglide gu' con'aloon. 46 Men
ye'rsin‘a y0o co'te’ tyactii ména thidtene. Le' mén
co' daa mdyal no co' daa mda' lugar yoo ména loo
con chenen na, meéna yoo ban no daa thidtene.

26

Meén ngue toxcua' no ngue go be' men no ngue li
men xtuuz xa mod tyenxu' men Jesus.
(Mr. 14.1-2; Lc. 22.1-2; Jn. 11.45-53)

1Co'se'ngolo mdoodi's Jesusrye di'saloo mén co'
nziri' loo Jesus, Jesus ndxab loo myen' xin' mté'th
Jesus:

2—Gu' neeque' no nonque' gu' taachopte huiz
no maste ndxac falt gac Ini pasc. Le'n huiz Inia
tyenxu' mén daa, daa co' mbal ydal loo izlyo' xal
ndxdal chol mén, par que' ména daa loo thib cruz.

3 Le' sya, men co' nac jef co' mas mnibe' loo
nguley’, no meén co' na maistr co' ndlu' 6n che'n
ley co' mxo'f Moisés loo men, no méngool co' fiibe',
no men co' ndyoo ner, no co' ndyoo naa, loo men
nacion Israel, rye ména thidte mqueltaa loo lue'
che'npalasco'nacliz Caifas co' nacjef co' mas fiibe'
loo rye nguley' tiempa. 4 Liz mbi' co' 1ée Caifasa,
tyamdoodi's rye ména no mblo xnee ména xa mod
yigaaxu' Jesus loo ména con purte yalgutye' par
guth meéna Jesus. 5 Per mbez ména loo Xxtaa meéna:

—Mas huen ne'guthte na' mbi' le'n huiz Ini par
ne'tezebte na' mén co' yi'th Ini par ne'tyub bénte
lezo' mena no yiloa yecloo menaloo na'.

Tre' ndlu’ con che'n thib xa'got co’ mblath aceit
co'anze'fnix ndlya' yéc Jesus.
(Mr. 14.3-9; Jn. 12.1-8)

6 Lath ndyoodi's ména, Jesus ngo yeez Betafi liz
thib mbi' co' 1ee Mon co' mxac thib yiiz co' nac
yiiz ndxa's co' nteya's no co' nteyee yid lad men.
7 Tya mbii gax thib xa'got loo Jesus. Xa'gota nde
no thib frasc co' natoxcua' con thib loo quee huen

co' lee alabastr. Le'n frasca nzo thib loo aceit co'
anze'fnazi' ndlya'. No anze'f ndp ntac aceita. Lath

co'se’ ndub Jesus loo mes, xa'gota mbii gax loo
Jesus. Mblath xa'gota aceit co' nzo le'n frasca yéc
Jesus. 8 Per co'se' fiee myen' xin' mté'th Jesus ngue
li xa'gota con'a loo Jesus, ale ngocloo myen'. No
mtlo myen'. Mbez myen' loo Xxtaa myen':

—¢Chonon ale ngue teza'xu' xa'gota aceit ba/,
yoo? 9Nzoque' mod ntho' xa'gota aceit ba' par ryo'
tmi loo aceit. Le' sya, que no xa'got huax tmi par
ta' xa' tmiloo men prob co' naquin tmi.

10 Jestis mbin di's co' mdoodi's myen'a. Sya,
ndxab Jesus loo myen'":

—¢Chonon ngue li xol gu' xa'got ndxe' no ngue
tethon gu' xa', a'? Con' co' ngue li xa'got ndxe'
loon nac thib con' ndac. 11 Por part cén che'n gu’,
gu' thidteneque' yo ban no mén co' ndxac hues gu'
no men co' ndxac xtaa gu' co' nac mén prob. Per
part con chenen, gu' ya ne'tolode yo no daa nen
tiemp loo izlyo' ndxe'. 12 Tac con' co' ngue li xa'got
ndxeé' loon, xa' mblath aceit co' anze'f nazi' ndlya’

ba' laden. Xa' mblath aceit laden par ne'yitoode
xla' laden co'se’ ya ca's mén daa. 13 Licpe' ba'i, na
ngue nii loo gu', ey: Pal co'te' co men yalban con
che'ndi'sndacno te'th meén con che'ndi's ndac par
non mén xa mod lyd' mén loo con' ryes loo men
co' nziri' dib athu loo izlyo', gon men con' co' mbli
xa'got ndxe'loon par te'lezo' men no ta' méen cuent
cOn che'n con' mbli xa'got ndxe' loon.

Tré' ndlu’ le' Jud mcua'n mod par mda'xu' Jud
Jesus loo meén co' ngoc ngolo ngola's che'n Jestus.
(Mr. 14.10-11; Lc. 22.3-6)

14 Latha, xexte ngro' thib mbi' co' ndxac xin'
mté'th Jesus co' ngro' lée Jud Iscariot. Ngua toodi's
no Jud men co' ngoc jef che'n nguley' tiempa.
15Ndxab Judloo mén co' ngocjef che'nrye nguley':

—¢Plal quix gu' caan chele' daa lu' Jesus loo gu'
no cuanen mod taxu'en Jesus loo gu', a'?

Sya, mena mdix gal psi' pes plat loo Jud par 1i
Jud con' ye'rsin'a. 16 Desde hora, mcua'n Jud mod
Neene' Xa mod li Jud par ta'i thib lugar loo Jud par
ta'’xu' Jud Jesus loo mena.

Tre' ndlu' le' Jesus nduhua rsé no myen' xin'
mté'th Jesus.

(Mr. 14.12-25; Lc. 22.7-23; Jn. 13.21-30; 1 Co.
11.23-26)

17 Co'se' ngoc ner huiz co' nac huiz Ini, co' nee
di's, huiz vispr co' ngoc huiz co' ndxuhua meén
nacion Israel pan co' ingode men dii levadur,
huiza mnibdi's myen' xin' mté'th Jesus loo Jesus.
Ndxab myen":

—Tad, ¢pa ndlya's U' ya li nab nu' no ya toxcua'
nu' con' hua rsé na' co' nac xit men no lua' mén co’
ndxuhua men co'se' ndxaal Ini pasc, a'?

18Jesus ndxab loo myen':

—Huaa gu' le'n ciuda Jerusalén ba'. No yoo gu'
liz thib mbi'. Gab gu'loo mbi'a: Maistr gunee loo
nu' par gab nu'lool no ta' nu' cuent con che'n di's
ndxé'lool. Maistr gunee: Nde zin' gaxle' hor co'se’
tyactiin. No nalle' ndlyazen ta'l lizl par gac nab xit
men no lua' men par hua rsé'en co' nac con che'n
Ini pasc con myen' Xin' mté'th daa.

19 Sya, ngua li myen' xin' mté'th Jesus xalque
mnibe' Jesus loo myen' li myen'. Sya, mtoxcua'
myen' rse co' hua rsé no myen' Jests co' nac con
che'n Ini pasc.

20 Co'se' ngulaa yal' izlyo' huiza, Jestis mdub no
ryete si' fchop myen' xin' mté'th Jesuds loo mes.
21 Lath nzi yuhua rse no Jesus myen', ndxab Jesus
loo myen':

—Licpe' ba'i, na ngue niiloo gu': Thib gu' co' nzo
lath na' ndxeé' cua'n mod xexte ta'xu' gu' daa loo
men co' nac ngolo ngola's chenen.

22Sya, ryete myen' xin' mté'th Jesus anze'f ngure
Xilezo'. Mtlo myen', mnibdi's thib thib myen'loo
Jesus. Mbez myen':

—Tad, ¢ché' ne'stolque’ daai, ca'? ¢Ché'
ne'stolque’ daai, ca'?

23 Jesus mcab. Ndxab Jesus loo myen':

—Thib gu' co' ngue yuhua no daa thidte yen/,
gu'a ta'xu' daa loo mena. 24 Daa co' mbal yaal loo
izlyo' xalque' ndxdal chol men, loon gacque' ryethe
con'ryes xalque' mbez di's co' ndub loo libr co'nac
xti's Diox. Per ay, prob mbi'izlyo'. Mandit mbi' too

zetooyal',mbi' co' ta'xu' daaloo mén co'nacngolo
ngola's chenen. Mas huen ngacaloo mbi' thidtene
ne'ngdalte mbi' loo izlyo' ndxe' leque ta'xu' mbi'
daa loo mena.

25 Sya, Jud co' mda'xu' Jesus loo ména ndxab loo
Jesus:

—Maistr, ne'stolque’ ngue lil cuent daa taxu' ltu
loo meén, ca'?

Jesus mcab loo Jud. Ndxab Jesus:

—Aa. Luui, pues.

26 Lath nzi yuhua myen' xin' mté'th Jesus con
Jesus, Jesus mxen pan. Ndxab Jesus loo Diox: Diox
quix U', Diox. Ngoloa, mbli rol Jesus pan. Mda'
Jesus pan loo myen'. Ndxab Jesus loo myen':

—Dhua gu' pan ndxe', ndee. Pan ndxeé' nac con
che'n bél'yoo laden co' gath por cdn che'n rye meén.

27Ngoloa, mxen Jesus thib vas vin. Ndxab Jesus:

—Diox quix U', Diox, loo Diox.

Ngoloa, mteri'th Jesus vas vin loo myen' xin'
mté'th Jesus. Ndxab Jesus:

—Gu ryete gu' thib ro thib ro vin co' nzo le'n vas
ndxeé'. 28 Tac vin ndxe' nac con che'n ren laden
co' xyo loo izlyo' par li neen tedib convef co' gac
thib convefi cub yiloa. Xyo ren laden loo izlyo'
por con che'n huax men par tataa mod, mén co'
yila's con chenen, ména tyon' xquin no tyon' xtol
mena. 29 Per daa ngue nii loo gu: Desde nalle’,
ya ne'bereden gun nit uv co' nda' lus uv loo izlyo'
ndxe'. Na bere gu nit uv co' nda' lus uv con gu'
co'se’ fibe'pe' xuden Diox loo meén co' ngoole' loo
con che'n Diox por con chenen.

Jestsngue ta' cuent loo Pedr le' Pedr ca di's Jesus.
(Mr. 14.26-31; Lc. 22.31-34; Jn. 13.36-38)

30 Le' sya, ngolo mbil'ro myen' xin' mté'th Jesus
thib himn con Jesus, nda no Jesus myen' loo thib
yii co' lée yii che'n yaa oliv. 31 Tya, ndxab Jesus loo
myen' Xin' mté'th Jesus:

—Ryete gu' anze'f xi lezo' yal' ndxe', no tyoo xa'
lezo' gu' no ya ye'th lezo' gu' por con chenen yal'
ndxe'. Gacaloo gu' tataa tac loo libr co' nac xti's

Diox ndub di's co' ndxab: _ _
Daa guth pastor. Le' partid mbacxil' co' ngue

tee no pastor na, rye's pal.

32 Per co'se' yilo ryo xban daa, daa ga ner loo gu'
le'n thib yeez co' nac yéezya' che'n laaz mén galile
par zyal' na' tya.

33 Sya, mcab Pedr loo Jesus. Ndxab Pedr:

—Mastale' ryete myen' xi lezo' no tyoo xa'lezo'
myen' nal yal' por con che'n con'ryes co' gacloo U,
na ne'xide lezo' no ne' ne' tyoo xa' lezon co'se' gac
con gacloo U', Tad.

34 Per Jesus ndxab loo Pedr:

—Pedr, licpe' ba'i, na ngue nii lool: Ndoore' 1é'
nguiidtee yal' nal yal', luu ca di's daa son vez loo
men.

35 Pedr mcab. Ndxab Pedr loo Jesus:

—Mastale' no daa gath con U', per par ca dizen
U', daa ne'ca di'ste U'loo men.

No ale ryete myen' xin' mté'th Jesus, leque di'sa
ndxab myen'loo Jesus.

Tré' ndlu' le’ Jesus ngurez Diox co'te’ nac thib

huert co' lee Getsemani.
(Mr. 14.32—42; Lc. 22.39-46)

36 Ngoloa, ngua no Jesus myen' xin' mté'th Jesus
thib lugar co' lée Getsemani. Ndxab Jesus loo
myen' Xin' mté'th Jesus:

—Tré' gaate ftub gu'lath nda bezen Diox tua'.

37 Ante mbe' Jesus Pedr no ryop hues myen' co'
nac xgan' thib mbi' co' lee Zebede ndxepte mas
delant co'te' ngurez Jesus Diox. Tya, mtlo Jesus,
mxi lezo' Jesds. No naxut naxut mtlo gunaa loo
Jesus. 38Sya, ndxab Jesusloo Pedr noloo ryop hues
myen' xgan' Zebede:

—Nase nxyon' lezon. No nden'en le' daa gath
por ne'xecte daa nal yal', ndyaquen, ey. Tre' gaate
byan' gu' no gure naa gu' con daa. Ne'gatte gu'.

39Ngoloa, ngua Jesus taachu'thte mds delant loo
myen'. Tya, mdub xib Jesus. No mcotloo Jesus loo
y0o. Ngurez Jesus Diox. Ndxab Jesus:

—Diox, U' co' nac xuden, chele'i nzo mod, bli U’
ne'gacte arid né yaltii co' gac xal thib prebloonle'n
huiz ndxé'. Indlyasten gaca loon xal neete lezon.
Ndxe'leque', ante gaca loon xal neepe'lezo' U'.

40 Co'se' mbye'th tee hui' Jesus mdaa Pedr con
ryop hues myen' co' nac xgan' mbi' co' 1ée Zebede
co'te' mtan' Jesus Pedr con myen', ale le'le' nzi yat
myen'. Sya, ndxab Jesus loo Pedr:

—Pedr, ¢ché' ne'nglide gu' gan mbe naa gu' con
daanec thib hor, ca'? 41 Gure naa gu', yey. No gurez
gu' Diox par ne'ta'de Diox lugar loo gu' ne'aselide
gu'cuangu'xquin gu'. Licpe' ba'i, xtuuz gu'nolezo’
gu' anze'f ndlya's le' gu' cuez Diox. Per bél'yoo lad
gu' ba' ndli nden' gu' ngo zan gu'. No ngulaa fuerz
gu'. Por con'a, ale mbuu's gu' nzi gu'.

42Mbryop vez mbere Jesus. Nda Jesus leque tya.
Ngurez Jesus Diox taandxe':

—Diox, U' co' nac xuden, chele' yaltii co' gacloon
yende mod riid tua'te, gacaloon xal neepe'lezo' U'.

43 Mbere Jesus. Ndye'th Jesus tedib vez co'te’
mtan' Jesus Pedr con taachop myen'a. Lomisque’,
Née Jesus nzi yat myen' tac ngudloo myen' ya
ne'xecte tant thib mcal' nzo loo myen'. 44 Taate
mbla' Jesus myen'. Mbyon vez mbere Jesus, nda
Jesus par ngurez Jesus Diox tedib vez. Leque di's
co' ndxab Jesus ndoore' ndxab Jesus tedib vez loo

DioX.
45 Ngoloa, mbere Jesus, ndye'th Jesus tedib vez

loo myen' xin' mté'th Jesus. Ndxab Jesus loo myen':
—Nase bli gu' descans no bdat gu'. Ya mzinle'

hor co' ta'xu' thib mbi' daa loo mén co' ncuan
Xquin no xtol, daa co' mbal ydal loo izlyo' ndxeé'

xalque' ndxdal chol meén. 46Jer goo too gu'. Ya' gu'
ndyaana'. Mbi' co' ta'xu' daa loo mena, mbi' nzole'
ned, nde mbi'.
Tré' ndlu' le' mén ye'rsin’ mxenxu' Jesus xal thib
pres.
(Mr. 14.43-50; Lc. 22.47-53; Jn. 18.2-11)
47Tatabe' ngue toodi's Jesus co'se’ gunee Jesus le'
Jud co' ndx0o cuent nac si' fchop myen' xin' mté'th
Jesus ngro zi'fle' nde con huax men. Ale nzo spad
no nzo yaa ya' meén. Nde men con Jud. Rye ména
nde por mnibe' mén co' nac jef che'n nguley' no
por mnibe' rye mengool co' fiibe', no co' ndyoo ner,
no co' ndyoo naa loo mén nacién Israel. 48 Le' Jud
co' mblu'xu' Jesus no co' mda'xu' Jesus loo mena
na, Jud mbli thib con' con ména ndoore'. Ndxab
Jud loo mena:
—Mbi' co' seron cuat, mbi'a nac Jesus. Luega
tyen gu' mbi' no bli gu' segur mbi' co' huen huen.

49 Sya, mbii gax Jud loo Jesus. Mde's Jud yen
Jesus. No msero Jud cuat Jesus. Ndxab Jud:

—San, Maistr.

50Jesus mcab loo Jud. Ndxab Jesus:

—Amiu, ¢ch6 zin' ndel, a'?

Sya, mbii gax mena loo Jesus. Mxen meéna Jesus.
Mbe' ména Jesus xal ndxe' meén thib pres.

>1Lath ndxac con'a, thib mbi' co' nac xin' mté'th
Jesus ngua ya' rlan’. Mdo'f mbi' spad le'n cubiert.
Chaa, mblaa mbi' thib ya' spad nza thib moz co' nac
moz che'nnguley'. Ale mcho' mbi' nza moz. 52 Sya,
ndxab Jesus loo mbi' co' ngoc xin' mté'th Jesus:

—Blosua' spadl le'n cubiert. Tac ryete men co'
ndxuth xtaa con spad, leque loo spad ya men looi,
ne. 53 ;Ché' inontel no ché' tarte ta'l cuent le' daa
nzoque' mod bez Diox co' nac xuden no nzoque'

mod fa'ben ]oo Diox co' nac xuden tel' Diox masre'
thap gal mil solndad co' nac angl par ti' no laa

angla daa la's ya' mén ndxe', ca'? 54 Per chele' daa
tataa li, ¢xa mod gacque' no xa mod tyaaque' di's
co' ndub loo libr co' nac xti's Diox co' mbez no co’
ndlu' taandxe'que' ndxaal gacaloon, sya?

55 Ngoloa, ndxab Jesus loo ména:

—¢Ché', licque', co'se' ngro' gu' mxen gu' spad
no mxen gu' yaa par tyen gu' daa xal thib mbi'
co' nac xal thib huan', ca'? Gu' nda'que' cuent no
ndlibe'que’ gu' daa le' daa mdubque’ lath gu' le'n
templ atate huiz par mblu'en gu'. No ne'nglide gu'
ryes nden gu' daa xal ndyen meén thib huan' xal
ngue ten gu' daa nalle', ;16'? 56 Per ndxacryete con'
ndxe' loon nalle' par gacque' no tyaaque' xalque'

mbez di's co' ndub loo libr co' nac xti's Diox co'
mque' mén co' mde'th di's co' ndxab Diox ye's con
chenen.

Latha, rye myen' Xin' mté'th Jesus mxon'. Mbla'
myen' thidte Jesus.

Tré' ndlu' le' Jestis mdoo loo rye meén co’ fiibe!,
no co' ndyoo ner, no co' ndyoo naa loo mén nacion

Israel.
(Mr. 14.53-65; Lc. 22.54-55,63-71; Jn. 18.12-14,

19-24)

57 Le' sya, men co' mxenxu' Jesus mbe' Jesus
loo Caifés co' nac jef co' mds fiibe' loo rye nguley'
tiempa tac liz Caifas mqueltaa ryete men co' nac
maistr co' ndlu' con che'n ley co' mxo'f Moisés loo
men, no rye mengool co' fiibe', no co' ndyoo ner, no
co' ndyoo naa loo mén nacién Israel. 58 Le' Pedr
na, tith tith mdoo mque xis Jesus axta mzin Pedr
loo lue' liz mbi' co' 1ée Caifas co' nac jef co' mas
nibe' loorye nguley'. Pedr ngoo. No ndub Pedr lath
rye men co' mqueltaa tya, men co' nquenap con'
co'nac che'n templ no co' nque zin' le'n templ par
fiee Pedr fieene' xa mod tolo quexu' que' fals ména
Jesus no tolo lila's mena cOn che'n Jesus.

59 Nde nxon', mén co' nac jef che'n rye nguley’,
no rye mengool, no rye men co' nxo'f zin' zin' che'n
templ, no meén co' fiibe', no co' ndyoo ner, no co'
ndyoo naa loo meén nacidn Israel, sate mas mcua'n
meéna mod xa mod tolo quexu' que' fals mena Jesus
axtaque' li ména gan gap meéna razon guth mena
Jesus. 60 Per yende mod li ména gan tolo ntec
mena Jesus mastale' huax mena mqueltaaloo Jesus
no mastale' antub yalgutyeé'tub ngoc di's co' ngue
zib quii mena Jesus. Por lult, mbi'th chop men

co' mbi'th ta' cuent con che'n Jesus co' nac di's
yalgutye'tub. 61 Méena ndxab:

—Nu' mbin le' mbi' ba' gunii pezea, ndxab mbi'
le' mbi' cobii templ che'n Diox. No bere mbi', xit
te'fmbi' templle'n son huiz no maste. ;Xa nee gu'?
¢Ché' licque', li mbi' con'a?

62 Sya, ngo too nde'f mbi' co' nac jef co' mas fiibe'
loo rye nguley'. Ndxab mbi'loo Jesus:

—¢Ché' yende mod cabl loo ryop mbi' ba', ca'?
¢Xa mod chonon tatua' nac rye di's co' mbez ryop
mbi' con che'nl, a'? jFcab!

63PerJesusyende chd di's mcab. Sya, ndxab mbi'
co' nac jefloo rye nguley' loo Jesus:

—Por lee Diox co' naban, daa ngue te'th Diox
lool: Nu' ndlya's fieel oo nu: ¢Ché', licque', Itu nac
Crist, xgan' Diox o ché' inacte luu Crist, ca'?

64Jesds ndxab loo jef:

—Aa. Nacque' daa xgan'pe' Diox, pues, xalque'
ngue bezl ba'. No thidte vez ngue niinloo ryete gu'
le' gu' hui' loon, daa co' mbal yaal loo izlyo' ndxe'
xalque' ndxdal chol men loo izlyo', co'se' tuben
cuat Diox, Diox co' ndxappe' ryethe con' la's ya'
Diox no la's nii Diox. No hui' gu' loon co'se' gac
huiz co'ro'en loo bé' par galen le'n xcuau loo izlyo'
ndxé' tedib vez.

65 Sya, jef co' mas fiibe' loo nguley' ngo too nde'f.
Mched jef xab jef. No ndxab jef:

—Mbi' ndxe' thidteneque' fiii y&e fiii tii cOn che'n
Diox con di's co' ndyoodis mbi'. ¢COn li taamas

men co' ta' cuent con che'n mbi' ba' loo na'? Ya
inquinte na' taamas men, ¢le'? Gu' nde teele'

ndxon di's co' ndyoodi's mbi' co' fiii yée fiii tii mbi'

con che'n Diox. 66 ;X4 nee gu'? ¢Xa gac mbi'? ;Con
linona' mbi'"

Meéna mcab: . _

—Ndxaalque' gath mbi' tac mbi' ndxap dol.

67 Sya, ale msuc meéna rloo Jesus. No mda' ména
golp Jesus. Le' taandxep meéna mdis rloo Jesus.
68 No mbez meéna loo Jesus:

—Com le' Ititu mbez ltu nac Crist, ¢1é'?, bli divin
¢(cho nu' mda' che'nl?

Tré'ndlu'le’ Pedr mca di's Jesus loo men le' Pedr
indlibe'de Jests.

(Mr. 14.66-72; Lc. 22.56-62; Jn. 18.15-18, 25-
27)

69 Lath ngue tetii ména Jesus no nzi li ména xal
ndlya's ména con Jesus, Pedr ndub par fuer ro
ned loo lue'. Sya, mbii gax thib mozgot loo Pedr.
Mozgota ndxab loo Pedr:

—Pedr, luu, ne, mque tee noque' Jesus co' nac
meén gulaaz che'n meén galile, ¢1€'?

70 Pedr mca di's Jesus loo mozgota loo rye meén
co' nziri' tya. Ndxab Pedr loo mozgota:

—Aa'a. Ne'needen cho cuent ngue ta'l.

71 Le'pe' nda ro Pedr ro puert co'se' gunée tedib
mozgot Pedr. Sya, ndxab mozgota loo mén co'
nziri' tya:

—Mbi' ba', ne, mque tee noque' Jesus co' nac
men yeez Nazaret.

72 Mbere Pedr, mca di's Pedr Jesus tedib vez.

Ndxab Pedr: . _
—iTyoxca lica, cara! Ne'libeden mbi'a.

73 Pente ndxac mca di's Pedr cén che'n Jesus,
mbere meén co' nziri' tya, ngua bii gax ména loo
Pedr. Ndxab meénaloo Pedr:

—Licpe' ba'i, cara, luu, ne, nac thib mbi' co' mque
tee noque' Jesus tac ndxac be'l axta por mod co'
ndyoodi's luu.

74 Sya, leque Pedr, nazab gunii yée gunii tii Pedr
conche'nJesus. Nomde'th Pedr Diox. Ndxab Pedr:

—iTyoxca lica, cara! Ne'libeden mbi'a.

Leque hor co'se' ndxab Pedr di'sa, chaa, ngrozee
nguiidtee mblé' nguiidtee yal'.

75 Sya, chaa, mte' lezo' Pedr di's co' ndxab Jesus
loo Pedr co'se' ndxab Jesusloo Pedr: Ndoore' cozee
nguiidtee 1é' nguiidtee yal', luu ca di's daa son vez.
Sya, mbii Pedr tya. No ne'ti' ne' fiee lezo' Pedr,
mbin' Pedr tant mxilezo' Pedr no mthyon Pedr por
mca di's Pedr Jesus loo meéna.

27

Tré' ndlu' le' mén mbe' Jesus, natub do' Jestus, loo
thib mbi’ co’ lée Pilat.
(Mr. 15.1; Lc. 23.1-2; Jn. 18.28-32)

1 Co'se' ngo nii izlyo' tedib huiz co' nde nquea,
ryete meén co' nac jef loo rye nguley' co' mas fiibe'
loo rye nguley', no ryete méngool co' fiibe' 1loo
meén nacion Israel, thidte gunii rye ména no thidte
mdoodi's rye mena par mblo xnee meéna le' meéna
guthque' Jesus. 2 Sya, mbe' mena Jesus, natub dé'
ya' Jesus, loo tedib mbi' co' ngro' 1ée Pons Pilat co'
nac gobernador le'n ciuda Jerusalén tiempa.

Tré'ndlu' leque Jud mbeth Jud.

3 Co'se' gunee Jud co' mda'xu' Jesus loo mena
le' ména mquexu' mque' fals Jesus par guth ména
Jesus, axta syare' ngulaa yéc Jud no ngulaa lezo'
Jud. Ale ngua sere Jud gal psi' pes plat co' mdix

men loo Jud loo mén co' nac jef che'n nguley' co'
mas fiibe' loo nguley' no loo meéngool co' ndyoo ner
no co' ndyoo naa loo meéen nacién Israel. 4 Ndxab
Jud loo ména:

—Daamcuan xquin daa no xtol daa loo Diox por
mdaxu'len thib mbi' loo gu' co' yende ché xquin
ndxap no co' yende chd xtol ndxap par guth gu'
mbi'".

Per ména mcab loo Jud. Ndxab ména:

—Yende chd mport nzo lezo' nu' con' mblil. Luu
nee con lil. Con'a ya nacle' con che'nl.

> Sya, ndxecleque' tmia mblobii Jud rloo ména
le'n templ. Ngoloa, ndyaa Jud. Ngua lo Jud d¢' yen
Jud. Ale leque Jud setilte mbeth Jud.

6 Sya, men co' nac jef che'n nguley' co' mds fiibe'
loo nguley' mthop tmi co' mblobii Juda. Ndxab
meéna loo Xtaa mena:

—Yende mod co na' tmi ndxe' le'n caj co'te’
ndxoo tmi co' ndyop gon o ofrend. Tmi ndxe' nac
tmi, co' nee di's, mxi na' mbi' ba' par guth na' mbi'.

7 Ngoloa, luega mdoodi's ména con xtaa meéna.
Ndxab meéna:

—Mas huen tyen na' tmi ba' par ti' na' thib le’
yo0o bte'f co' nac yoo co'te' ntoxcua' men plat no taz
no taamas con' par gac yooa thib lugar co'te' cuec
mena thib panteon par ca's ména mén co' nac men
tedib nacion co' nzo ban ciuda ndxe'.

8 Por cona, axta huiza no axta huiz nalze lée
lugar co’ ngoc yoo bte'fa yoo bte'f co’ mdyu' con
tmico' ngoc tmico' mximen thib mbi' co' mbethxu'
men par mxyo ren mbi' loo izlyo'. 9 Tataa mod
ngocque' no mdyaaque' con che'n di's co' gunii

Jeremi co' mde'th di's co' ndxab Diox co'se' ndxab
Jeremi:
Mxen meén gal psi' pes plat co' ngoc tmi co'
ndxab mén ntac mbi'a.
10No con tmia mxi mena thib le' yoo bte'f co'te’
ndli men zin', mén co' ntoxcua' plat no taz no
taamas con'. Mblique' meén con'a xalque' mnibe'
Tad Diox loon par mdethen di's ndxé' co' ngoc
di's co' gunee Tad Diox loon.

Treé'ndlu'le' Jests mdooxu' loo Pilat.
(Mr. 15.2-5; Lc. 23.3-5; Jn. 18.33-38)

11 Ngoloa, mbe' meéna Jesus loo gobernador co'
ngro'lée Pilat. Sya, mnibdi's gobernador loo Jesus.
Ndxab gobernador loo Jesus:

—¢Ché', licque', luu nac rey che'n men nacion
Israel, ca'?

Jesus ndxab loo gobernador:

—Aa. Nacdaarey che'nmennacionIsrael, pues,
xalque' ngue bezla ba'.

12 Per co'se' ngue quexu' ngue que' fals mén co'
nac jef co' mas fiibe' 100 nguley' no mengool Jesus,
necthibdi's ne'ncabte Jesusloo mena. 13Sya, ndxab
Pilat loo Jesus:

—¢Cheé' indxoOnte luu no ché'inden'te luu rye di's
co' mbez meén ba' con che'n luu, ca'?

14 Per Jesus nec thib di's ne'ncabte loo gober-
nador. Ante mbui' no ante gunaa gobernador loo
Jesus axta ne' ne' fiee gobernador con li gober-
nador xtuuz.

Tre'ndlu'le'Jesusnzole'la'sya' menpar guthmen
Jesus.
(Mr. 15.6-20; Lc. 23.13-25; Jn. 18.38—19.16)

15 Nde nxon', mque no mén co' ndxac gober-
nador thib costumbr ngo' mén co' ndxac gober-
nador thib pres co' mbez men loo gobernador ryo'
cad lin' co'se' ndxdal Ini pasc. 16 Le'pe' lin'a, ngo
thib mbi' co' anze'f mxyo'flée no co' anze'f mxyo'f
xti's co' ngoc thib mbi'guth mén. Mbi'a ngro' 1ée
Barrabds. 17 Lath co'se' mqueltaa rye mena loo
Pilat co' nac gobernador, Pilat mnibdi's oo mena.

Ndxab Pilat: _ _
—De loo ryop mbi', Barrabas co' ngue lezi'f no

Jesus co' nda gu' cuent loon, ¢ché mbi' ndlya's gu'
teld'en par bii mbi', a'? ¢Ché' ndlya's gu' teld'en
Barrabdas o ché' ndlya's gu' la'en bii Jesus co' ne'
tedib lee Crist, ca'?

18 Tac Pilat nonque' no nda'que’ Pilat cuent por
ndxecloo ména fiee meéna Jesds no por ndxan lezo'
meéna fiée mena Jesus, por cona asembli ména
mda'xu' meéna Jesus loo Pilat.

19 Lath ndub Pilat co'te’ ndub rez Pilat di's con
che'n mén, xa'got co' nac sa'l Pilat mtel' mandad

par ndxab sa'l Pilat loo Pilat: Anderhuenl, Pilat.
Ne'tetlidel mbi'ba'. No yende conlinol mbi' co' nac

mbi' nali no mbi' nambii ba'. Tac daa msa' lezo'
thib mcal' fier no anze'f mzeb mcal' daa por con

che'n mbi' ba' nd' xhuina.

20Per men co' nac jef co' masfiibe' loo rye nguley'
no mengool co' fiilbe' loo mén nacion Israel, thidte
ngoc ryop ned ména. Thidte ndxab rye meéna loo
Pilat mdas huen ryo' no lya' Barrabas. Le' Jesus ba'
na, gath. 21 Mbere Pilat co' nac gobernador, ndxab

Pilat loo ména. No mnibdi's Pilat oo ména tedib
vez:

—De loo ryop mbi', ¢ché mbi' ndlya's gu' teld'en,
a'?

Meéna ndxab:

—Blo' Barrabas lezi'f. No bla' bii Barrabas.

22Pilatmnibdi's tedib vez loo ména. Ndxab Pilat:

—Le' loo Jesus co' mbez men nac Crist, ¢cOn
ndlya's gu'li non Jesus, a'?

Ryete ména mcab:

—Fcaa Jesus. Fque'loo cruz.

23 Mbere Pilat, ndxab Pilat loo ména:

—Per ¢choé con' ye'rsin' mbli mbi' ndxe', yey?

Per alele'le' mcab rye meéna. Ndxab rye ménaloo
Pilat:

—Pues, nu' ngue bez lool: Fcaa mbi' ba'. Fque'
loo cruz.

24 Co'se' fiee Pilat ya yende mod li Pilat gan no,
ndxe'leque’, sate mas ndxatbee mena no ndxecloo
men fiee men Jesus, mbli Pilat mandad. Ngua xi
men nit par mtech Pilat ya' Pilat oo ména. Lath
ngue tech Pilat ya' Pilat, ndxab Pilat loo ména:

—Yende chd con chenen par la's ron con che'n
mbi' ba' par niin guthen mbi'. Ne' ne'la's ron con
che'n mbi' ba' par niin loo gu' guth gu' mbi' ba'.
Mbi' indxapte nec thib xquin no xtol par guthen
mbi'. Con' co' ndlya's gu' li gu' ba' ya nacle' con
che'ngu'. Gu' nee conlino gu' mbi'. Yende choé con
chenen par xon ren mbi'. Nambii ndoon loo gu'.

25 Sya, ryete mena mcab loo Pilat. Ndxab meéna:

—Yan' con che'n mbi' co' gath ba' con che'n nu'
no con che'n xin' nu', xaa. Mbi' gath. Ngolo cuent.

26 Sya, mblo' Pilat Barrabdaslezi'f. No mteld' Pilat
Barrabas. Le' Jesus na, mbli Pilat mandad ngua ta'
men che'n Jesus. Ngoloa, mda' Pilat Jesus loo ména
par ya que' ména Jesus loo cruz.

27 Ngoloa, mbe' solndad co' nac solndad Pilat,
co' nac gobernador, Jesus co'te’ nac palas chen
Pilat. Tya mqueltaa rye solndad dib vuelt loo
Jesus. 28 Mteche solndad xab Jesus co' noc Jesus.
Ngoloa, mtegoc solndad Jesus thib ned xab Jesus
co' ngoc lar' nanee. 29 Ale mtoxcua' solndad thib
coron yis. Ngoloa, mdub solndad coron yisa yéc
Jesus. No mblo solndad thible'yaa ya' Jesus co' nac
ladli. Sya, asembli solndad, mdyub xib solndad
loo Jesus. No mxiis no solndad Jesus. No ale ndxap
nxyan' solndad fiee solndad Jesus. Mbez solndad
loo Jesus:

—San, Rey, IUu co’' mbez nac ltu rey che'n men
nacion Israel.

30 Ale msuc solndad rloo Jesus. No leque yaa
co' mblo solndad ya' Jesus, mxen solndad par
mblaa solndad yaaa yéc Jesus. 31 Ngoloa tataa
mxiis no solndad Jesus no mbli solndad ngoc
nguaal con' con Jesus, mteche solndad cap co' noc
Jesus. Mbere solndad, mtegoc solndad xab Jesus.
Ngoloa, mbe' solndad Jesus par ya que' solndad
Jesus loo cruz.

Tre'ndlu’' le' meén mque' Jesus loo thib cruz.
(Mr. 15.21-32; Lc. 23.26—43; Jn. 19.17-27)

32 Lath nda ro' solndad ro ciuda Jerusalén con
Jesus, asal' too solndad con ména thib mbi' co' nac
mbi' guldaz che'n laaz mén siren. Mbi'a ngro' l1ée
Mon. Ale mtau' solndad loo mbi'. No mnibe' yee
solndad loo mbi'a par mbe' mbi' cruz Jesus.

33 Co'se' ngolo mzin no solndad Jesus con men
co'te' 1ee Golgota, co' nee di's, thib den co' fiaa xal
thib calaver yéc men, 34 tya, mcos solndad vin con



SAN MATEO 27:35 clxxix SAN MATEO 27:40

thib loo cuan' co' anze'f nala par ta' solndad vina
gu Jesus. Per co'se' ngolo mbli Jesus preb vin co'
nos cuan' nalaa, ne'cabte Jesus gu Jesus vina.

35 Co'se' ngolole' mque' solndad Jesus loo cruz,
mblo solndad xab Jesus rif. No mdith no sol-
ndad dad loo xab Jesus par fiee solndad fieene'
cho solndad gac che'n xab Jesus. Tataa ngoc con'a
par ngocque', no mdyaaque’, no mdubque' di's co’
gunii thib mbi' co’ mde'th di's co' ndxab Diox co'
ndxab:

Mblo men xaben rif no mdith no mén dad loo
xaben par fiee meéna fieene' cho mén gac che'n
xaben.

36 Ngolo mdith no solndad dad loo xab Jesus, tya
gaate ngure solndad par mquenap solndad Jesus
bzyéa. 37 Nde nxon', mnibe' Pilat loo solndad
mque' solndad pla di's co’ mbez no co' ndlu' loo
thib ye's yéc cruz Jesus xa mod mquexu' mque' fals
men Jesus. Di'sambez: Mbi'ndxe'nacJesus co'nac
rey che'n meén nacion Israel.

38 Mque' solndad chop huan' ryop lad cuat Jesus
loo cruz leque huiza, ne. Thib mbi' mquée cuat
Jesus ladli. Tedib mbi' mquée cuat Jesus lad rebes.
39L4tha, asembli mén mbri'th men co'te' ngue Jesus
loo cruz. No be'taa mcuin ményécmén. Mbez men
loo Jesus: Mzyalque'la, ndee. No sate mdas mxiis
Nno men Jesus no ndxap nxyan' meén fiée meén Jesus.
40 No mbez menaloo Jesus:

—Luuco'guneeloonu'le' Itu cobii templloo yoo
no le'n sonte huiz berel xit te'fl templ tedib vez,
nalle' leque Iuu bli par lya'l. Chele' luu, licque', nac
xgan'pe' Diox, bilaa loo cruz co'te' nguel ba'.

41 Lomisque' ne, mxiis no ryete mén ndxe' Jesus,
meén co' nac jef co' mas fiibe' loo rye nguley', no
men co' nac maistr co' ndlu' con che'nley co' mxo'f
Moisésloo méen, no mén co' nac men xley' farise, no
mengool co' fiibe', no co' ndyoo ner, no co' ndyoo
naa loo men nacion Israel. Mbez meéna loo xtaa
mena, ne:

42 —;Xa ngdc mbi' ba' mteld' mbi' chol mén loo
chol yaltii no nalle' ale ne'ngacte mbi' li mbi' par
lyaa mbi'loo cruz co'te' ngue mbi' ba'? Chele' mbi'
nacque' rey che'n mén nacidn Israel, leque mbi' li
par lyaambi'loo cruz co'te' ngue mbi' ba' par yila's
na' no lila's na' licque' nac con' co' mbez mbi' nac
mbi'. 43 Anze'f ngop mbi' yalxla's loo Diox. Nee
Diox x4 mod teld' Diox mbi' loo cruz co'te’ ngue
mbi' ba' chele' mbi' nac anze'f ngudloo Diox no
lezo' Diox. Mas de cona, mbi' guneeque'loo na'le'
mbi' nac xgan' Diox. Nal fiee na'i fieene' ¢ché', lica?

44 Axta ryop huan' co' mquée loo cruz con Jesus
mbez ngoc nguaal con'loo Jesus, ne.

Jesus nguth yub loo cruz.
(Mr. 15.33-41; Lc. 23.44-49; Jn. 19.28-30)

45No dib lal ngue tetii ména Jesus, ngdol rol huiz.
Desde hora axta hor mquée guyon bzye, dib lal
horamcuaulooizlyo'. Ale mbyau'loo huiz. Syare’,
mtenii huiz loo izlyo' tedib vez. 46 No leque hor
mquée guyon bzyea cabii ngrozeée yii ngrozeée den
Jesus. Ndxab Jesus:

—Eli, Eli, ;lama sabactani? Di'sa nee di's ndxab
Jesus loo Diox: Ay, Diox, Ay, DioX, ¢chonon mbld'ya'
U'daa, a'?

47 Ndxep meén co' nziri' tya mbin di's co' ndxab
Jesus. Sya, ndxab ména loo Xtaa ména:

—Mbi' ba' ngue bez Lii. Gu' neeque’' no nonque’
gu' le' Lii ngoc thib mbi' co’' mde'th di's co' ndxab
Diox pdla, ¢1€'?

48 Leque hora mque' thib mbi' co' nzo lath meén
carre. Ngua xi mbi' thib sponj. Mtegaz mbi' sponj
con vin co' nos con cuan' nala. Mdub mbi' sponja
loo thib punt bar. Ale mzi mchep mbi' sponja ro
Jesus par gu Jesus vin co' nos cuan' nala. 49 Per
taamas ména ndxab loo mbi'a:

—La'a. Tee quée mbi' tua' par fiee na' fieene' ché'
ti'th Lii par teld' Lii mbi' no laa Lii mbi' co'te' ngue
mbi' ba'.

S0 Mbere Jesus, ngrozee yii no ngrozee den Jesus.
Ngoloa, site nguth Jesus. 31 Leque hor co'se’ nguth
Jesus, mbli Diox le' cortin co' ngue le'n templ
mbryed grolthe axta gap no axta xan'. Ale chop le'
ngoc cortin. Latha, mbuin thib x00 brut. No ngulaa
bes huax queée rhue' no ngulaa bes huax quee co’
ngool yub loo izlyo'. 52 No mxyal' ro ba' co'te'
mbua's huax thebol co' ngola's loo Diox. Rye ména
ngro xban hora. 33 Ngolo ngro xban ména, ngro'
menale'n pantedn co'te' mbua's ména. Ndyaameéna
par ciuda Jerusalén co' nac ciuda natu' che'n men
nacion Israel. Huax meén ciuda Jerusalén gunee
men co' ngro xbana, ne.

>4 Le' sya, co'se' fiee capitdn con solndad co' nzi
quenap Jesus mbuin x0o no tolo ngoc taamas con'
naze'f, anze'f mzyeb capitdn con taamas solndada.
Ale ndxab capitdn no men co' nziri' no capitana:

—Licpe' ba'i, ndee gu'. Mbi' ba', licque', ngoc
xXgan' DioxX.

5 Ngure huax méngot tya, méngot co' ngure hui'
xal ngoc con' loo Jesus. Mengota mdoo nque Xis
Jesus axta co'se' ngro' Jesus le'n yeezya' che'n laaz
men galile. Mblyath no mengota Jesus. 56 Lath
rye meéngota ngo son xa'got. Thib xa'got 1ee Mari.
Xa'gota ngoc men yeez Magdala. Mbryop xa'gota
ngoc Mari co' ngoc xna' ryop hues myen' co' ngro'
lee Cob no Ché. Mbyon xa'gota ngoc xin' sa'l thib
mbi' co' lée Zebede, Zebede co' ngoc xud myen' co'
lée Juan no Cob.

Tré' ndlu’ le' thib mbi' ngua lo thebol Jesus le'n
thib ye'r quée.
(Mr. 15.42-47; Lc. 23.50-56; Jn. 19.38—42)

57 Co'se’ nde laale' yal' izlyo' huiza, mbi'th thib
mbi' ric co' lée Ché. Mbi'a ngoc mbi' yeez co' lee
yéez Arimate. Ngoc mbi'a Xin' mté'th Jesus, ne.
58 Ngua nee Che loo Pilat ta' Pilat lugar par hue'
Che thebol Jesus. Sya, mnibe' Pilat loo men. Ngua
ta' men thebol Jesus mcaa Che. 59 Sya, mbe' Che
thebol Jesus. Mchi'x Ché thib sab co' ante nagus
beeleque' fiaa lad thebol Jesus. 60 Ngoloa, ngua
lo Che thebol Jesus le'n thib ye'r quée co' mbli
Ché mandad mden' mén par ga's Che yiloa. Per
ndxe'leque’, len ye'r quée co'te' ya lo mén Chea,
mblo Che thebol Jests. Ngolo mblo Che thebol
Jesus tya, mtau' Che ro ye'r queea con tedib quee
roo. Ngoloa, ndyaa Ché. 61 Le' Mari co' nac
men yeez Magdala no tedib Mari co' mqueltaa no
Maria, nguled ryop Maria ro ye'r quéea axta ngolo
mblo Che thebol Jesus le'n ye'r quéea.

Tré' ndlu’ le’ solndad mquenap ye'r queée co'te’
mblo Ché thebol Jests.

62 Co'se' ngo nii izlyo' tedib huiz co' nde nquea,
co' nee di's, ngolo nguri'th huiz co' ngoc nab mén
par huiz Ini co' nac huiz yub Ini, mqueltaa men
co' ngoc jef co' mds mnibe'loo rye nguley' no men
xley' farise yo0olau co'te' nzo Pilat. 63 Ndxab mena
loo Pilat:

—Tad, nu' nte'lezo' cdn che'n mbi' gutye'a co'se’
be' naban mbi', mbi' gunee loo nu' co'se’ yilo son
huiz nguth mbi', mbi' ryo xban lath mén nguth.
64 Cona, nde nee nu' loo U', le' U' fiibe' ya quenap
solndad ro ye'r quee axta yilo son huiz par tataa
mod ne'yade myen' Xin' mté'th mbi' yal' no ya lo’'
myen' mbi' co' ngoc thebola le'n ye'r quee. Le' sya,
gab myen' no te'th myen' loo mén le' mbi' ngro
xbanle' lath mén nguth. Le' sya, tataa mod mas
ndoo lite toxcua' myen' yalgutye' leque yalgutye'
co' ngoc di's co' gunii Jesus ndoore' lath co'se’ be'
naban Jesus.

65Pilat ndxab loo ména:

—Gu' ngue no thib tant solndad la's ya' gu' co’
ngue li sirv loo gu'. Mds huen leque gu' nibe' par
ya quenap solndad ro ye'r quee thib mod co' mas
gac solndad quenap solndad ye'r quée co' nac ba'.

66 Sya, mxen ména ned. Nda meéna ro ye'r quee
co'te’ mblo Che thebol Jesus. Mque' mena thib
le' ye's loo quée co' ngue di'shé' co' fiibe' yende
ché mén cuin quée co' ndoo nau' ro yer quee
co'te' mblo meén thebol Jesus. Ngoloa, mtan' mena
solndad co' mbyan' quenap ro ye'r quéea par fiee
solndad fieene' cOn gac le'n yon huiza.

28

Tré'ndlu'le' thebol Jesus ngro xbanle'.
(Mr. 16.1-8; Lc. 24.1-12; Jn. 20.1-10)

1 Co'se' ngolo nguri'th huiz sabd co' ngoc huiz
descans tiempa no nde yiniile' izlyo' huiz doming
co'nacner huiz che'n sman, Mari co' nac mén yéez
Magdala no tedib Mari ngua tee hui' ryop Mari
ro ye'r quee co'te’ mblo Che thebol Jesus. 2 Leque
hora, chaa, mbuin thib x00 brut. Lath ngliin X0oa,
ngulaa thib angl che'n Tad Diox loo bé'. Co'se’
mzin anglroye'r quée co'te' mblo Ché thebol Jesus,
mteche angl quee co' ndoo nau' ro yer (queea.
Ngoloa, mdub angl loo quée co' mteche angla.
3Latha, ante nquée xnii angla xal co'se' ndxa'x béel
gundi. Le' xab angla na, ante nagus beéeleque' fiaa
xal fiaa xil'. 4Co'se’ guneée solndad angl, ale mxi'th
solndad tant mzyeb solndad. Ngob solndad loo
y0o. Ale mcuau solndad. Ngoca loo solndad xal
men co' nguth. 5 Sya, ndxab angl loo méngota:

—Ne'zyebte gu', ey. Na nanee no ndaquen cuent
le' gu' nde cua'n Jesus co' mque' men loo cruz. 6 Ya
yende Jesus le'n ye'r quée ba'. Jesus ngro xbanle'.
Ngocle' con' loo Jesus xalque' mde'th Jesus loo gu'
le' Jesus ryo xban. Que de gu' ndxe' par hui' gu'
co'te'mdi'x Ché thebol Jesus paryila's gu'le' thebol
Jesus yende tre'. 7 Lijer byaa gu'. No fta' gu' cuent
ndxe' loo myen' xin' mté'th Jesus le' Jesus ngro
xbanle' lath men nguth. Fta' gu' cuent loo myen'
no guuz gu' loo myen' le' Jesus ya ner loo gu' le'n
thib yeez che'n laaz men galile. Tya, hui'pe’ gu' loo
Jesus. Diox mtel' daa par tan cuent con che'n di's
ndxe'loo gu'.

8 Sya, sirs sirs mxen mengota ned. Mbii méngota

ro ye'r quéea. Thib part mzyeb méngota. Tedib
part na, mas ndyac lezo' méngota. Ale tolo mque'
mengota carre par ya ta' mengota cuent loo myen'
xin' mté'th Jesus. 9 Latha, chaa, ngro' too Jesus loo
mengota. No gunii Jesus Diox loo méngota. Sya,
mbii gax méngota loo Jesus. No mdub xib meéngota
loo Jesus. No thidte ngua méngota. Mde's méngota
nii Jesus. 10 Sya, ndxab Jesus loo mengota:

—Ne'zyebte gu', ey. Huaa ta' gu' cuent ndxe' loo
myen' huesen. Guuz gu' loo myen' ya bed myen'
daa le'n thib yéez che'n laaz mén galile. Tya, hui’'
myen' loon.

_Tré' ndlu’ con che'n cuent co’ mda’ solndad loo
meén.

11 1Lath ndoo meéngota ned, ndyaa mengota, mxen
pla solndad co' mquenap ye'r quée co'te’ mblo
Che thebol Jesus ned. Nda ta' solndad cuenta loo
men le'n ciudad Jerusalén 1oo meén co' ngoc jef co'
mas fibe' loo rye nguley' con che'n ryete con' co'
ngoca. 12Le'sya, men co' nac jef co' més fiibe'angua
toodi's no meéngool co' fiibe' loo men nacion Israel
par thidte gac mena no thidte tyoodi's ména par li

née meéna con che'n di's co' mda' solndad cuenta.
Ngoloa, mda' ména huax tmi par mcaa solndad.

13No ndxab meéna loo solndad:
—Taandxe' gab gu' loo meén che'n ciuda
Jerusalén. Gab gu': Lath nzi yat nu' xhuina,

ne'nden'te nu' no ne'nda'de nu' cuent xal mbi'th
li huan' myen' xin' mté'th thebol Jesus thebol

Jesus le'n ye'r quee. 14 No chele' gobernador ta'
nza gobernador par gon gobernador con chen
di's co' ngolo mdoodi's na' ndxé', nu' tolo li née
par yila's gobernador di's ndxé'. Tataa mod li

nu' par ne'gacte con' ryes loo gu' no ne'tub rezte
gobernador con che'n gu'loo gu'.

15 Le' sya, ndoo lite mxén solndad tmia. Ngua

li solndad xal ndxab mgna. Di'sa be' nac di's co’'
mkiez men nacion Israel axta huiza no axta huiz
nalze.

T

Jesus mnibe' loo myen' xin' mté'th Jesus par ta
myen' cuent con che'n Jestis no co myen' yalban con
che'ndi's ndac loo mén.

(Mr. 16.14-18; Lc. 24.36—49; Jn. 20.19-23)

16 Le' sya, rye si' fthib myen' xin' mté'th Jesus
na, myen' mxen ned. Nda myen' par le'n thib yeéez
che'n laaz men galile co'te’ ndub thib yii co' ndxab
Jests loo myen' cued myen'. 17 Co'se' gunée myen'
Jesus, mdub xib myen' 1oo Jesis no mcoo' myen'
yéc myen' loo Jesus mastale' be' ngan lezo' myen'
no mastale'be' ndxac choplezo' myen'ché', licque',
nac mbi'a Jesus. 18 Sya, mbii gax Jesus loo myen'
xin' mté'th Jesus. Ndxab Jesus loo myen':

—Hui' gu' nexa, ey. Diox mbli par ndxapen rye
loothe con' roo con' xén la's niin no la's yan par
nibe'en loo ryethe con', que naca con' co' nziri' loo
izlyo' ndxe', que naca con' co' nzo loo bé'. 19 Nalle'
daa ngue fiibe' loo gu': Huaa gu' loo rye men le'n
rye nacion co' nziri' dib athulooizlyo'. Huaalu' gu'
loo ména co' nac con chenen no bli gu'le' mena gac
xin' mté'thpe' daa. No bli gu' bautizar meéena por lee
xuden Diox no por léen, daa co' nac xgan' Diox, no
por lée Xpii Natu' che'n Diox. 20 Blu' gu' loo ména
tyubdi's ménaloorye di's co' nacdi's co' fiibe'en loo
gu' lu' gu' loo mena. No fte' lezo' gu' le' daa nzo
noque' gu' thidtene no ne'la'ya'den gu' ryethe huiz

desde huiz nalze no axta co'se’ gac huiz co'lith no
izlyo'. Taandxe' gaca loo gu', ey.

